
16.07.2010•€1.65  (£1.50)
Uimh. 17 Ag Cothú Phobal na Gaeilge

Féile
Ealaíon na
Gaillimhe
L. 16 Comhshaol: An 

Néandartálach
L. 20

Ealaín na
dTatúnna
L. 22

Iar-Réiteoirí ag
obair mar Mhaoir?
L. 31

www.gaelsceal.ie

Caimiléireacht 
Cártaí
Creidmheasa L. 18

Todhchaí
Oireachtas
na Gaeilge 
Oireachtas na Gaeilge “ag briseadh amach 
ó fhóram na naoi n-eagraíocht déag”

Le Treasa Bhreathnach 

Tá Oireachtas na Gaeilge ag
iarraidh ar an Aire Gnóthaí
Pobail, Comhionannais
agus Gaeltachta Pádraig Ó
Ciardha go ndéanfaidh sé

socrú éigin chun croí-mhaoiniú a
sholáthar dóibh do thréimhse na
Straitéise – is é sin go dtí 2030.  

Deir Liam Ó Maolaodha, stiúrthóir
Oireachtas na Gaeilge, “Is dóigh go
bhfuil muid ag briseadh amach ó
fhóram na naoi n-eagraíocht déag
ach sílim go bhfuil cás faoi leith le
déanamh ag an Oireachtas agus tá sé
i gceist agam é sin a chur in iúl don
Aire ag cruinniú a bheidh agam leis
ag deireadh na seachtaine seo
chugainn.”  

Luaitear an eagraíocht sa Straitéis
20 Bliain don Ghaeilge nuair a
deirtear go dtabharfar “spreagadh
agus tacaíocht d’Oireachtas na
Gaeilge, an phríomhfhéile teanga
náisiúnta, le go bhfásfaidh sí.”

Agus é ag labhairt faoi shamhail
nua maoinithe Fhoras na Gaeilge do
na heagraíochtaí bunmhaoinithe
Gaeilge, deir Liam; “Níl mé in ann
ciall ná réasún a bhaint as an
tsamhail nua i gcomhthéacs na
hoibre a dhéanann an tOireachtas.
Tá staidéar á dhéanamh againn ar an
tsamhail nua maoinithe seo ó

dheireadh Bhealtaine agus comhair-
le faighte againn ó bhaill de Choiste
Náisiúnta an Oireachtais ach fós féin
níl mé in ann todhchaí an Oireachtais
a fheiceáil faoin gcur chuige seo.”  

Cé gur féidir a rá go bhfuil an cháil
is mó ar an Oireachtas de bharr fhéile
Oireachtais na Samhna, tá a lán eile
idir lámha ag an eagraíocht féin,
comórtas liteartha agus an gradam
cumarsáide ina measc.   Chosain sé
€770,000 ar Oireachtas na Gaeilge
feidhmiú anuraidh le timpeall leath
de sin caite ar Oireachtas na Samhna.  

Fuair an tOireachtas dhá thrian
den mhaoiniú bliantúil sin ó Fhoras
na Gaeilge. “Is é an fhadhb is mó atá
againn faoi láthair ná go bhfuil geall-
tanais tugtha againn cheana féin
maidir le lóistín agus ionad
d’Oireachtas na Samhna 2012 agus
2013,” a deir Liam, “agus bíodh sé sin
maith nó olc tá an gealltanas sin
tugtha agam.  Cén chaoi ar féidir
liom cloí leis an ngealltanas sin gan
maoiniú a bheith cinnte don
eagraíocht féin?”

Síleann Julian de Spáinn, Ard-
Rúnaí Chonradh na Gaeilge, agus é
ag labhairt faoi ráiteas an Oireach-
tais, “tá sé de cheart ag gach
eagraíocht breathnú ar a dtodhchaí
féin taobh istigh den struchtúr nua,
pé struchtúr a bheidh againn.”   

Liam Ó Maolaodha, stiúrthóir Oireachtas na Gaeilge agus é ag labhairt dó tráth-
nóna Dé Céadaoin faoi thodhchaí Oireachtas na Gaeilge.  Bhi Liam Ó Maolaodha
ag labhairt ag oscailt Thaispeántas Ealaí ne de chuid Meadhbh Ní Eidhin in
Aonad Cartlainn an Oireachtais i gCasla, Conamara. Pic le Seán Ó Mainní n.

Trioblóid sa Tuaisceart
Le Meadhbh Ní Eadhra

TÁ go leor trioblóide i mBéal Feirste
faoi láthair mar gheall ar chíréibeacha
atá ar siúl in aghaidh mórshiúlta buí
ag dul trí cheantair náisiúnacha. Tho-
saigh na círéibeacha oíche Dé Domh-
naigh, an oíche roimh an Dara Lá Deag
de mhí Iúil, am a mbíonn na fir bhuí ag
máirseáil ar fud an Tuaiscirt. Gor-
taíodh níos mó ná 80 póilín an tseach-
tain seo mar gheall ar easaontas faoi
na mórshiúlta a bheith ag dul trí
cheantair náisiúnacha. Tuigtear gur
scaoil na póilíní piléir phlaisteacha le
cuid de na daoine a bhí páirteach sna

círéibeacha. Is i gceantar Ard Eoin i
mBéal Feirste is measa atá an choimh-
lint, ceantar atá náisiúnach den chuid
is mó. Bhí náisiúnaithe in Ard Eoin i
mbun agóide síochánta Dé Luain agus
iad ag iarraidh stop a chur le mórshiúl
an luchta bhuí ach thosaigh an
foréigean nuair a bhrúigh an péas an
mórshiúl tríd an gceantar. Tá an péas i
ndiaidh beirt fhear a ghabháil mar
chuid d’fhiosrúchán maidir le heach-
tra inar scaoileadh urchair le triúr
oifigeach ar an 12ú Iúil. Tá seachtar
gafa go dtí seo mar gheall ar an
bhforéigean le seachtain anuas. Tá
anailís ar an scéal le léamh ar lch 4.

Clubtheach
CLG á 
leagan go
talamh
Le Seán Ó Loingsigh

TÁ clubtheach nua leis an
gCumann Luthchleas Gael
i mBéal Átha 'n
Ghaorthaidh á leagan go
talamh de bharr go bhfuil
an foirgneamh nua a
tógadh in 2007 ag titim as a
chéile.

Tógadh an clubtheach
agus athchóiríodh an
pháirc pheile lena ais ar
chostas €1.3 milliún, for-
bairt a d'oscail iar-
Uachtarán an CLG Nicky
Brennan go hoifigiúil ag
Comórtas Peile na
Gaeltachta trí bliana ó shin.

Tugadh scoilteanna faoi
deara sa chlubtheach in
2008, agus tuigtear gur
fostaíodh innealtóir anu-
raidh chun an foirgneamh
a scrúdú.

Bhí seomraí feistis, halla
agus áiseanna eile sa
bhfoirgneamh a
críochnaíodh díreach in
am do Chomórtas Peile na
Gaeltachta 2007.

Ní raibh urlabhraí ó Chu-
mann Peile Bhéal Átha 'n
Ghaorthaidh ag rá cé
mhéad a chosnódh sé an
foirgneamh a atógáil.

Tá na tógálaithe Mur-
nane agus O'Shea ar an
suíomh faoi láthair, ag
baint ábhair as an
bhfoirgneamh agus á lea-
gan go talamh.

Tá sé i gceist foirgneamh
nua a thógaint ar an
suíomh céanna agus táthar
ag súil go mbeidh an obair
críochnaithe faoi thús na
bliana seo chugainn.

Le Treasa Bhreathnach

TÁ athbhreithniú á bheartú
maidir leis an maolú a
bhaineann leis an Ghaeilge mar
theanga oifigiúil agus oibre san
Aontas Eorpach roimh
dheireadh 2010.  

“Nuair a glacadh le hÉirinn
mar bhall den Aontas Eorpach
bhí sé de cheart againn an
Ghaeilge a bheith mar theanga
oifigiúil ach dhiúltaigh Rialtas
na hÉireann go mbeadh an
Ghaeilge mar theanga oifigiúil
san Aontas Eorpach agus rinne
siad cinneadh an rud is lú i leith
na Gaeilge a dhéanamh agus ba
é sin an conradh ballraíochta a
shínigh siad a bheith trí mheán
na Gaeilge,” dar le Pádraig Ó
Laighin ón eagraíocht Stádas.

Tá maolú fós i bhfeidhm i
leith na Gaeilge san Aontas Eor-
pach sa tréimhse ama 5 bliana a

bheidh ag teacht chun críche
ag deireadh 2010.  Is éard a
chiallaíonn an maolú (deroga-
tion) ná nach bhfuil sé
d’oibleagáid ar institiúidí an AE
gach dlí de chuid an AE a aistriú
go Gaeilge. 

Ach dar le Pádraig Ó Laighin
ón eagraíocht Stádas, “Tá dlí an
AE á shárú ag institiúidí áirithe
an AE, trí úsáid mhídhleathach
a bheith á baint acu as an
maolú chun ceart phobal na
Gaeilge agus mhuintir na
hÉireann a shéanadh.”  

I láthair na huaire tá roinnt
institiúidí de chuid an AE ag
baint úsáide as an maolú mar
leithscéal chun nach mbeadh
orthu gach téacs a aistriú go
Gaeilge. 

Ach is le dlíthe amháin a
bhaineann an maolú, ní le téac-
sanna eile.  

Maolú na Gaeilge 
san Aontas Eorpach

Fiosrúcháin ar bun
maidir le dúnmharú
Stephen Byrne
Le Meadhbh Ní Eadhra

TÁ na Gardaí i ndiaidh
buachaill cúig bliana déag
d’aois, a bhí á cheistiú maidir le
dúnmharú Stephen Byrne, a
ligean saor gan chúiseamh. Tá
fear sna 20í fós faoi choimeád
ag na Gardaí.

Scaoileadh Stephen Byrne, a
bhí 32 bliain d’aois agus arbh as
Mariners Point dó, chun báis
tráthnóna Dé Máirt i lár
chathair Bhaile Átha Cliath.
Creideann na Gardaí go bhfuil
nasc ag an dúnmharú seo le
hachrann drongchoirpeachta a
bhí mar chúis le bás cúigir go
dtí seo. Tá foréigean leanúnach
ar siúl le beagnach ocht

mbliana mar gheall air. Ba é
dúnmharú Stephen Byrne an
17ú dúnmharú gunna sa Stát i
mbliana. Tharla sé lasmuigh de
Shéipéal Naomh Laurence
O’Toole. Bhí rabhadh tugtha ag
na Gardaí do Byrne go raibh a
shaol i mbaol agus ba mhinic
gur chaith sé veist speisialta
chun é a chosaint ó urchair. Ba
é Byrne an té ba mhó a bhí faoi
amhras maidir le dúnmharú a
rinneadh trí bliana ó shin, a bhí
ceangailte le hachrainn Shráid
an tSirriam Íochtarach. Bhí go
leor ciontuithe aige freisin. 

Bhí sé ina sheasamh le cúpla
duine eile ón gceantar sular
tharla an dúnmharú.

Deir an tAire Dlí agus Cirt,

Dermot Ahern, gur ‘cúis imní
uafásach’ é an dúnmharú, agus
d’iarr sé ar an bpobal cuidiú leis
na Gardaí maidir lena bhfios-
rúchán.

Maíonn sé go bhfuil na
rialacha is déine in iarthar na
hEorpa againn maidir le coire-
anna drongchoirpeachta. Tá
reachtaíocht nua curtha i bhfei-
dhm le déanaí a thugann cead
gléasanna faireachais faoi
cheilt a chur i bhfeidhm sna
cúirteanna. Deir an tAire Ahern
nach bhfuil reachtaíocht ar bith
eile gur féidir leis an rialtas a
thabhairt i bhfeidhm seachas
imtheorannú, agus nach bhfuil
sé ar intinn acu “dul síos an
bóthar sin” arís.

Crá croí d’Inis
Eoghain
Le Treasa Bhreathnach

THARLA an timpiste bhóthar
is measa i stair an stáit in Inis
Eoghain an tseachtain seo. 

Ach ní ar an bhfíric chliniciúil
seo atá muintir na háite ag
smaoineamh ach ar chailliúint
a gcairde, a mac, agus a
ndeartháireacha agus an cean-
tar uile buailte le “tsunami de
bhrón do-inste.”   

Cuireadh ceathrar leaid óg
inné i sochraidí i mBun Crann-
cha agus i gCluain Maine i
nDún na nGall.  

Is iad sin Paul Doherty (19),
Ciaran Sweeney (19), Damien
McLaughlin (21) agus Eamonn
McDaid (22).  Bhí breithlá Paul
Doherty le bheith ann inné.  

Cuireadh triúr eile ón gcean-
tar ar an gCéadaoin: PJ
McLaughlin (21), Mark
McLaughlin (21) agus Hughie
Friel (66) a bhuaigh a €65
deireanach ag an mbiongó an
oíche chéanna a fuair sé bás.  

Bhí Hughie Friel ar a

bhealach abhaile ina Toyota
Corolla ón mbiongó nuair a
bhuail an Volkswagon Passat
ina raibh an seachtar fear óg
tragóideach ag taisteal, a
charr.  

Maraíodh Hughie Friel
láithreach agus chríochnaigh
an dá charr suas sa díog. 

D’iarr an sagart paróiste ag
sochraid Hughie Friel ar an
bpobal maithiúnas a bheith
acu. 

Beidh pobal na háite aon-
taithe ina mbrón uair amháin
eile inniu nuair a chuirfear
James McEleney (23) ar maidin
i gCluain Maine.  

Leis an turas céanna go dtí
an teampall le déanamh ocht
n-uaire ag muintir Inis
Eoghain beidh an turas céanna
á dhéanamh ag muintir agus
cairde na bhfear agus iad ag
cuardach sóláis sna laethanta
fada dorcha atá amach rompu.   

Tháinig fear amháin aslán
ón timpiste, Seán Kelly, tiomá-
naí an chairr.  Ghlac a sheisear

cara síob leis mar gheall go
raibh roinnt ólta acu agus iad
díreach tar éis féachaint ar an
gCorn Domhanda.  

Cé gur tháinig Seán Kelly
slán ón timpiste ní hé sin le rá
gur tháinig sé iomlán slán.  

Chaill sé seisear dá chuid
cairde agus beidh oícheanta
fada roimhe agus é ag iarraidh
maireachtáil leis an méid a thit
amach ar oíche an Domhnaigh
ag 10.40i.n.  

Tá fiosrúcháin fós ar bun ag
na Gardaí faoi na heachtraí a
bhain leis an timpiste.
Tuigtear go bhfuil na Gardaí ag
fiosrú tuairisce ó thiománaí
eile a bhí ar an mbóthar a dúirt
gur scoith an Volkswagon Pas-
sat, ina raibh an seachtar
tragóideach ag taisteal, thar a
charr féin agus an-luas fúthu.  

Ní raibh na Gardaí in ann
labhairt le Seán Kelly go fóill, a
ciontaíodh ar chúis a bhain le
tiomáint dhainséarach in
2007, mar go bhfuil sé fós an-
tinn san ospidéal. 

Tá an Seanadóir Ivor Callely ag déanamh a mhachnaimh ar na
roghanna atá aige anois tar éis don Choiste Seanaid ar Leas na
mBall a rialú gur tharraing sé luach €80,000 de chostais taistil.
Feictear anseo é ag fágáil cruinniú a bhí ag Fianna Fáil i nGail-
limh in 2008. GRIANGHRAF: EAMONN FARRELL/PHOTOCALL IRELAND.

Callely ar
fionraí 
Le Caitríona Ní Chadhain

Tá an Seanadóir Ivor Calle-
ly ag easaontú go láidir le
rialú a thug Coiste an
tSeanaid ar Leas na mBall
maidir lena chostais taistil.
Rialaigh an Choiste gur thug
Callely bréagléiriú ar a ghnáth
áit chónaithe chun éileamh a
dhéanamh ar bhreis airgead.
Vótáil an Seanad chun Callely
a chuir ar fionraí ar feadh 20
lá suí, beagnach seacht seach-
taine oibre.  “Ba mhaith liom
go ndéanfaí athbhreithniú ar
an ábhar ar bhealach cóir,
neamhspleách,” a dúirt Calle-
ly. 

Rinne an Seanadóir
éileamh ar os cionn €80,000 i
gcostais taistil ó ceapadh ina
Sheanadóir é i 2007, ag rá go
raibh sé ag cur faoi i dteach in
Iarthar Chorcaigh, nuair a bhí
an teach clainne i gCluain
Tarbh, i mBaile Átha Cliath.
Tá an Seanadóir Callely ag
déanamh a mhachnamh faoi
achomharc a dhéanamh in
aghaidh an rialú. Níl aon
chinneadh déanta fós aige,
deir sé, faoin airgead a íoc ar
ais

Ar lean ó leathanach a haon
Is é an obair is mó atá idir lámha ag

Fóram na naoi n-eagraíocht déag faoi
láthair ná Comhchoiste um Bainistíocht
Athraithe a bhunú chun breathnú an
bhfuil samhail nua maoinithe an Fho-
rais ag comhlíonadh na chéad treorach
a thug an Chomhairle Aireachta
Thuaidh Theas d’Fhoras na Gaeilge.   

“Faoi threoir na Comhairle Aireachta
Thuaidh Theas bhí sé d’aidhm acu líon
na n-eagraíochtaí bunmhaoinithe
Gaeilge a laghdú ach faoi shamhail nua
maoinithe Fhoras na Gaeilge níl aon
dabht ann ach go mbeidh níos mó
eagraíochtaí Gaeilge ag plé leis an
nGaeilge ós rud é gur féidir le haon
eagraíocht iarratas a dhéanamh ar an

phunann scéimeanna a bheidh á
reáchtáil ag Foras na Gaeilge,” arsa Lor-
cán Mac Gabhann, bainisteoir náisiún-
ta Ghlór na nGael.  

Dar le Julian de Spáinn “ba cheart go
mbeadh plé á dhéanamh ag an
gComhairle Aireachta Thuaidh Theas,
Foras na Gaeilge agus na heagraíochtaí
Gaeilge uile ar cheist na n-eagraíochtaí

Gaeilge.”
Le hOireachtas na Gaeilge ag troid a

gcatha féin, an é go bhfuil na hea-
graíochtaí Gaeilge uile chun cathanna
beaga a thosú le Foras na Gaeilge agus
iad ag iarraidh a maoiniú féin a chin-
ntiú?   Tuigtear do Gaelscéal go bhfuil
cainteanna ar siúl le tamall ag
eagraíochtaí a thugann faoi obair

chomónta teacht le chéile faoin aon
scáth amháin.  

Cibé struchtúr nua a bheidh ar na
heagraíochtaí Gaeilge amach anseo
beidh le feiceáil an mbeidh Gaeil na tíre
seo in ann teacht le chéile ag Oireachtas
na Samhna 2012 agus an é gur thosaigh
Oireachtas na Gaeilge an cath a chuir-
fidh tús le deireadh an chogaidh?  

Todhchaí Oireachtas na Gaeilge 

Cé atá ag
tabhairt
aire dár
bpáistí?
Le Meadhbh Ní Eadhra

TÁ an tÚdarás um Fhaisnéis
agus Cáilíocht Sláinte (HIQA) i
ndiaidh a rá go bhfuil Fei-
dhmeannacht na Seirbhíse
Sláinte (HSE) freagrach as eas-
naimh shuntasacha agus
dháiríre maidir lena ndualgais i
leith páistí faoi chúram altrama i
mBaile Átha Cliath. Deir HIQA
go raibh géarchéim ann maidir le
seirbhísí altrama an HSE in
iarthuaisceart agus i lárthuais-
ceart Bhaile Átha Cliath ag am na
n-iniúchtaí sa bhliain 2009 agus
go luath i mbliana. Dar le HIQA,
níor thug oibrithe sóisialta cuairt
ar pháistí áirithe ar feadh bliana,
ní raibh oibrí sóisialta ar bith
tugtha do go leor páistí eile, cé
go bhfuil sé sin in aghaidh na
rialacha, agus bhí an-chuid laigí
ann maidir le seiceáil cúramóirí,
go háirithe gaolta.

Deir Príomhfheidhmeannach
HIQA, an Dr Tracey Cooper, gur
theip ar an HSE a chuid dualgais
reachtúla i leith páistí i gcúram
altrama a chomhlíonadh i gcás
líon suntasach páistí i gceantair
ar fud Bhaile Átha Cliath. 

In iarthuaisceart Bhaile Átha
Cliath, áit a raibh 378 páiste faoi
chúram altrama, dúirt cigirí ó
HIQA leis an HSE go raibh 59 cás
ann ina raibh cosaint leanaí mar
chúis imní.

Ní raibh oibrí sóisialta ag bea-
gnach leath de na páistí sin agus
theip ar an HSE páistí a chosaint
ó mhíúsáid nó faillí a rinneadh

orthu.
Tugadh go leor fadhbanna

eile chun solais i dtuairisc HIQA,
ag léiriú go bhfuil géarchéim i
gceantair éagsúla den
phríomhchathair maidir le haire
cheart a thabhairt do pháistí atá
faoi chúram altrama. Deir an
tAire Leanaí Barry Andrews go
bhfuil sé do-ghlactha go
mbeadh an oiread sin
éagsúlachta idir an bealach a
gcomhlíonann an HSE le bunri-
alacha i gceantair dhifriúla i
mBaile Átha Cliath. 

Bhí caighdeáin nua maidir le
cosaint páistí le bheith forbartha
roimh mhí Feabhra 2011 ach deir
an tAire go mbeidh na
caighdeáin seo anois á dtabhairt
chun tosaigh agus go mbeidh
siad á bhforbairt níos luaithe. 

Fostaíodh 200 oibrí sóisialta
breise i mbliana agus creideann
an tAire go gcuideoidh sé seo leis
an HSE a ndualgais a chomh-
líonadh.

Tá an HSE ag maíomh go
bhfuil oibrithe sóisialta i ndiaidh
cuairt a thabhairt ar fhormhór de
na páistí a raibh cuairt sábháil-
teachta de dhíth orthu. Deir siad
go bhfuil siad ag obair in
éineacht le HIQA le cúpla mí
anuas chun iarracht a
dhéanamh déileáil leis na fad-
hbanna a luadh sna tuairiscí
iniúchta. Tá 75% de pháistí atá
faoi chúram altrama i ndiaidh
oibrí sóisialta a fháil ó mhí
Dheireadh Fómhair seo caite, a
dúirt siad.

Clár dírithe ar
fhéiniúlacht
inscne le 
seoladh
Le Meadhbh Ní Eadhra

SEOLFAR clár nua atá
dírithe ar na riachtanais atá
ag an lucht Leispiach, Aer-
ach, Déghnéasach agus
Trasinscneach (LGBT) Dé
Máirt seo chugainn. Is é an
tAire Pat Carey a bheidh á
sheoladh. Táthar ag súil go
bhforbróidh an clár
tuiscint níos fearr i measc
na sochaí maidir le
féiniúlacht inscne agus
claonadh gnéis. 

Aidhm an chláir ná
gréasán tacaíochta a fhor-
bairt do dhaoine den lucht
seo i gceantair thuaithe,
acmhainní na n-
eagraíochtaí éagsúla a
bhíonn ag obair leis an
lucht leispiach, aerach,
déghnéasach agus trasin-
scneach a fheabhsú agus
an grúpa a láidriú ar fud na
tíre. Is é Derek McDonnell
bainisteoir an chláir. Beidh
eolas á thabhairt ag an seo-
ladh maidir le conas a
dhéileálfaidh an clár le
heasnaimh i seirbhísí agus
tacaíocht. Chomh maith
leis sin, beidh plé á
dhéanamh ar na
cineálacha gníomhaíochtaí
agus taighde a bhfuil an
clár páirteach iontu faoi
láthair.

Athbhreithniú ar an Chaighdeán
TÁ an dara tréimhse comhair-
liúcháin ar an Athbhreithniú ar
Chaighdeán Oifigiúil na
Gaeilge fógartha. 

Tá moltaí faoin ainmfhocal
cáilithe agus ginideach agus
moltaí faoin ainmfhocal agus
ceisteanna ilchineálacha foil-
sithe ag an Choiste Stiúrtha
agus is féidir aighneachtaí a
chur isteach maidir leis na

moltaí seo go dtí an Aoine, 27
Lúnasa 2010.

Déanfaidh an Coiste moltaí
faoi leasuithe ar an gCaighdeán
a fhógairt le haghaidh tréimhse
comhairliúcháin leis an bpobal
gach dara mí. 

Is féidir clárú le haghaidh na
dtréimhsí comhairliúcháin ar
fad ach do sheoladh ríomh-
phoist agus sonraí eile

teagmhála a sheoladh chuig:
aco@pobail.ie.  

Chun tuilleadh eolais a fháil
ar an athbhreithniú ar an
gcaighdeán, téigh go dtí
láithreán gréasáin na Roinne
Gnóthaí Pobail, Tuaithe agus
Gaeltachta, www.pobail.ie,
agus cliceáil ar ‘Lár-Aonad
Aistriúcháin’ ar thaobh na
láimhe clé.

Na deirfiúracha Hannah, Ellie agus Éabha Ní Chonceanainn as Gaillimh ag damhsa le linn Fhéile
Ghairdín na Gaillimhe ag Caisleán Bhaile Chláir na Gaillimhe. GRIANGHRAF: JOE O'SHAUGHNESSY

Banphrionsaí an Chaisleáin

An IFA ag ceistiú infheistíocht Tesco
Le Meadhbh Ní Eadhra

TÁ Tesco Éireann le seacht
siopa nua a oscailt in Éirinn
agus na céadta post a chur ar
fáil mar chuid d’infheistíocht ar
fiú €113 milliún é. Beidh an t-
airgead á chaitheamh ar
shiopaí a athfhorbairt agus cinn
nua a oscailt. Cruthófar 748
post thar thréimhse bhliana,
agus beidh formhór acu las-
muigh de Bhaile Átha Cliath. Tá

13,500 duine fostaithe ag Tesco
i bPoblacht na hÉireann cheana
féin. Cruthófar 266 post sa Nás,
110 i nGaillimh, 110 i bPort
Láirge, 80 san Iarmhí agus 60 i
dTiobraid Árann. Beidh na
poist eile i mBaile Átha Cliath. 

Tá 119 siopa ag Tesco in
Éirinn. Deir Príomhfhei-
dhmeannach Tesco Éireann,
Tony Keohane, go rachaidh an
infheistíocht seo chun tairbhe
custaiméirí agus go gcruthóidh

sé poist ag “am deacair d’eac-
namaíocht na hÉireann”. Tá sé
ráite ag an Aire Fiontar Batt
O’Keefe go léiríonn an
infheistíocht seo tiomantas an
chomhlachta dár dtír. 

Ach tá Feirmeoirí Aontaithe
na hÉireann (IFA) ag ceistiú
phleananna Tesco. Deir siad go
bhfuil an earnáil seo ag cur thar
maoil faoi láthair. Chomh
maith leis sin, deir Uachtarán
an IFA, John Bryan, nach bhfuil

táirgeoirí ag fáil chothrom na
Féinne agus gur gá an
bhunfhadhb seo a réiteach in
ionad infheistíocht chaipitiúil a
dhéanamh. Deir an tUasal
Bryan nach bhfuil na
príomhtháirgeoirí ag fáil a
ndóthain airgid mar gheall go
bhfuil an oiread sin costais ag
baint leis na hacmhainní breise
agus caiteachas caipitiúil atá á
dhéanamh ag na hollmhargaí
agus na comhlachtaí móra. 



4 • NUACHT GAELSCÉAL 
Dé hAoine, 16 Iúil, 2010

Naimhdeas
an DUP ag
maolú
le hAnton Mac Cába

NÍL naimhdeas an Pháirtí
Aontachtaigh Dhaonlathaigh
(DUP) i leith na Gaeilge
díreach chomh fíochmhar
agus a bhíodh. Sin an bharúil
atá ag Barra Mac Giolla
Duibh, Ball Tionóil Reatha ó
Shinn Féin agus cathaoir-
leach ar an Choiste Cultúir,
Ealaíon agus Fóillíochta. 

Dar leis gur comhartha dul
chun cinn é go bhfuil an DUP
anois sásta ainmneacha
bailte fearainn a chur chun
cinn: “B’fhéidir go bhfuil sin
ar an taobh bog de chur chun
cinn na Gaeilge. Ach tá dúil
ag achan duine in ainm-
neacha na mbailte fearainn,
agus thug ionadaithe ón DUP
tacaíocht sa Tionól d’fheach-
tas s’againne chun níos mó
aitheantais a fháil d’ainm-
neacha bailte fearainn. Bhí
áthas orm nuair a d’aontaigh
an Ceann Comhairle,
William Hay, le Ballymiscaw
a chur isteach i seoladh
oifigiúil Stormont.” 

Dar le Mac Giolla Duibh go
bhfuil Hay dearfach faoi
bhailte fearainn. Ionadaí eile
ón DUP a bhí dearfach ná
Jimmy Spratt. Leis, is é taithí
Mhic Giolla Duibh go bhfuil
an-suim ag ionadaithe Oirt-
hear Bhéal Feirste sna bailte
fearainn ina gcuid féin den
chathair.

Tá meas ag Mac Giolla
Duibh ar dhaoine sa DUP.
Duine acu ná An Tiarna Wal-
lace Browne, atá ar an
choiste leis: “Tá daoine ann
a thugann an Tiarna Browne
air, ach is Wallace agamsa é.
Tá cur chuige maith aige,
déanfaidh sé teagmháil leat.
Bhí Jim Shannon ina bhall
den Choiste, tá Jim ina
fheisire Westminster do
Loch Cuan, fear lách a
oibríonn go crua. Ní biogóid
é, d’oibreodh sé go crua ar
son achan duine.”

Ní chuirfeadh Mac Giolla
Duibh Nelson McCausland,
an tAire Cultúir, Ealaíon
agus Fóillíochta, ar
comhchéim leis na hion-
adaithe seo ón DUP áfach. Tá
McCausland ag diúltú d’Acht
Gaeilge. Tugann Mac Giolla
Duibh a cheart dó, as bheith
toilteanach glacadh le
straitéis don Ghaeilge atá sa
chomhaontú ag Croimgh-

linn. Ach tá “amaidí” ar siúl
ag McCausland; ag moladh
scoileanna Albanis Uladh,
agus Albanis Uladh mar
ábhar GCSE.

“Ag an am céanna, ní
stadann sé muid, agus níl
neart na Gaeilge ag brath
air,” arsa Mac Giolla Duibh.
Tá smacht ag McCausland ar
bhuiséad, gur leis an
Ghaeilge a spreagadh cuid
de. Ba cheart dó bheith
cothrom sa dóigh go
ndáileann sé an ciste poiblí
amach. Díolaimidne cáin
chomh maith.” 

Bhí Gregory Campbell ina
Aire roimh McCausland.
Níor réitigh Mac Giolla
Duibh go ró-mhaith ar
bhonn pearsanta le Camp-
bell, ach aithníonn gur duine
cumasach é. Bhí suim ag
Campbell sa spórt, go
háirithe sa sacar.

Mar Chathaoirleach ar an
Choiste, chuaigh Mac Giolla
Duibh chuig lár-ionad Albai-
nis Uladh, an Ullans Centre
ar an Bhaile Muine, le beirt
eile ón gCoiste. Bhí meas
aige ar an bhfiontar:
“Chuaigh sé i bhfeidhm
orainn. B’fhiontar dáiríre é.
Ní raibh sé chomh hard sin
ar liosta tosaíochta an Aire.
B’fhéidir nach bhfuil sé
chomh tugtha sin d’Albanis
Uladh, b’fhéidir nach bhfuil
ann ach slat leis an Ghaeilge
a bhualadh.”

Tá meas pearsanta ag Mac
Giolla Duibh ar chuid de
Ghaeil an Tuaiscirt a
cháineann Sinn Féin as gan
Acht Gaeilge a chur i bhfei-
dhm. Ach dar leis nach dtu-
igeann siad na deacrachtaí
leis an DUP. Níl amchlár ar
bith aige d’Acht Gaeilge, nó
tá aire ón DUP i mbun na
Roinne: “Cad é mar a thioc-
fadh linn gealltanas cinnte a
thabhairt? 

Nílimid sa rialtas linn féin.
Is cuid d’Fheidhmeannas
sinn. Is é firinne an Fhei-
dhmeannais sin ná go bhfuil
tosaíochtaí ag Sinn Féin,
tosaíochtaí ag an DUP,
tosaíochtaí ag an SDLP,
tosaíochtaí ag Páirtí Aon-
tachtach Uladh, tosaíochtaí
ag Páirtí an Chomhaontais.
Dá mbeimis ar an aon pháirtí
amháin sa rialtas, gheallfadh
Sinn Féin Acht Gaeilge go
cinnte ar maidin.” 

Círéibeacha fíochmhara ó thuaidh
le hAnton Mac Cába

Tá círéibeacha mar chuid de
mhí Iúil an Tuaiscirt ó tho-
saigh na Fir Bhuí ag
máirseáil go rialta sa 19ú
céad. Ní raibh na círéibeacha

i mbliana baol ar chomh fíochmhar
agus a bhíodh sna 80í agus na 90í.

Cuirtear i leith easaontóirí Poblach-
tacha go bhfuil siad ag iarraidh teacht i
dtír ar cheist na bparáideanna, anois
agus Sinn Féin sa rialtas.

Tharla na círéibeacha ab
fhíochmhaire ag Ard Eoin i dtuaisceart
Bhéal Feirste. Bhí mórshiúl buí le bhei-
th ag dul thar shiopaí agus tithe ar
Bhóthar Chroimghlinne. Tá ceantar
Protastúnach níos faide suas Bóthar
Chroimghlinne, gan bealach go lár na
cathrach ach thar Ard Eoin. 

Tá dhá ghrúpa ag áitritheoirí náisiú-
nacha in Ard Eoin. Feictear go bhfuil
an Crumlin Ardoyne Residents Associa-
tion (CARA) báúil le Sinn Féin; tá sé i
bhfabhar cainteanna leis na hOird
Dhílseacha. 

Feictear go bhfuil an Greater
Ardoyne Residents Coalition (GARC)
báúil le heasaontóirí Poblachtacha, é
glan in éadan mórshiúlta Buí thar Ard
Eoin.

Ar an 12ú, d’eagraigh GARC léirsiú
‘suigh síos’ ar an bhóthar. Ghlan na
péas thart ar 150 ón bhóthar. Bhí t-léin-
tí ar chuid acu “We’re not dissidents,
we’re Residents.”

Caitheadh buamaí peitril leis na
péas. Gortaíodh péas amháin go dona
nuair a buaileadh sa chloigeann le

píosa coincréite í. Is cinnte gur tháinig
daoine ón dtaobh amuigh chun tacú le
léirsiú GARC ach ní fios an raibh siad
páirteach sa chíréib. Scaoileadh
urchair ó ghunna láimhe leis na péas,
gan duine ar bith a ghortú.

Tá Ard Eoin ar cheann de na ceantair
ina bhfuil tacaíocht áirithe ag easaon-
tóirí. Dar le foinsí i Sinn Féin go
mbeadh seans acu comhairleoir a fháil
ansin, agus i gcathair Dhoire.

Ní raibh na círéibeacha in áiteanna
eile chomh fíochmhar agus a bhí in Ard
Eoin. Gortaíodh péas le gunna gráin le
linn círéibe ag Sráid na Banríona

Thuaidh i mBéal Feirste, ach níor gor-
taíodh é go dona. 

Scaoileadh le péas le gunna láimhe
le linn círéibe i nDoire, gan duine ar
bith a ghortú. Tharla círéibeacha ag an
Bhealach Leathan, Bóthar na Seana-
Páirce agus Bóthar Ormeau i mBéal
Feirste, agus ar an Lorgain, i gCathair
Ard Mhacha agus i nDoire. 

Rinne scata a bhí ag teacht ó mhór-
shiúil buí ionsaí ar thithe Caitliceacha

ag Lann Abhaigh i gCo. Aontrama.
Is dócha go mbeadh an t-aos óg

Caitliceach a bhí páirteach sna
círeibeacha níos báúla leis na heasaon-
tóirí ná le dream ar bith eile ach tá na
heasaontóirí scoilte. 

Ó thaobh grúpaí armtha de, tá an
Fíor-IRA, an IRA Leanúnach, Óglaigh
na hÉireann, Saor Uladh, Arm Poblach-
tach Éireannach na Fuascailte (IRLA),
agus dream a díbríodh ón IRA Leanú-
nach i mBéal Feirste le déanaí agus nár
ghlac ainm. 

Ainneoin chomh scoilte agus atá, tá
‘pobal easaontach’ anois ann. Dúirt
Manus Maguire, oibrí pobail i dtuais-
ceart Bhéal Feirste, go raibh sé ar
Bhóthar na Seana-Páirce oíche an 11ú
Iúil: “Bhí daoine óga amuigh nach
raibh cáilíochtaí ar bith acu, nach raibh
postanna acu, nach raibh mórán de
thodhchaí acu. Nílimid ar ais i 1969. 

Ach i 1969, is dócha go raibh níos mó
daoine in Ard Eoin ag obair. Táthar ag
iarraidh ar dhaoine teacht isteach sa
‘Tuaisceart Éireann Nua’, ach níl rud ar
bith ann do na daoine óga seo.”

Dar leis an iar-chime Poblachtach
Tomaí McKearney, ní ceart an locht ar
fad a chur ar easaontóirí: “Bhí níos mó
páirteach sna círéibeacha ná mar atá
bainteach leis na grúpaí easaontacha.”

Ní i measc daoine óga amháin atá
tacaíocht ag easaontóirí, ach i measc
aoisghrúpa níos sine. Ag an Bhaile Nua
i bhFear Manach, mhol Sinn Féin go
ligfí do pharáid Bhuí Dé hAoine an 2ú
Iúil. Chuir easaontóirí go láidir ina
éadan seo, gur thug an lá leo ag cruin-
niú áitritheoirí. 

Ombudsman na Leanaí, Emily Logan, ag labhairt di ag ócáid seolta a cúigiú tuarscáil i mBaile Átha Cliath an tseachtain seo. 

Glór na Leanaí
GRIANGHRAF: SASKO LAZAROV/PHOTOCALL IRELAND

Dar leis an iar-chime
Poblachtach Tomaí McKear-
ney, ní ceart an locht ar fad a
chur ar easaontóirí: “Bhí
níos mó páirteach sna
círéibeacha ná mar atá bain-
teach leis na grúpaí easaon-
tacha.”

RANNA / OIFIGÍ RIALTAIS
RÁITIS STRAITÉISE 2011-2013

IARRATAS AR AIGHNEACHTAÍ
Faoi fhorálacha an Achta um Bhainistíocht na Seirbhíse
Poiblí, 1997, tá gach Roinn Rialtais agus Oifigí Sceidealta
áirithe ag ullmhú a gcuid Ráiteas Straitéise don tréimhse
2011-2013 faoi láthair. Leagann na Ráitis Straitéise
amach spriocanna ardleibhéil na Ranna/nOifigí, chomh
maith leis na straitéisí a mbainfear úsáid astu chun iad a
bhaint amach. Soláthraíonn na Ráitis chomh maith eolas
maidir leis an mbealach a ndéanfaidh gach eagraíocht
monatóireacht ar an dul chun cinn maidir lena
spriocanna a bhaint amach trí aschuir, torthaí agus
táscairí feidhmíochta intomhaiste a aithint.

Chun cabhrú le Ranna/Oifigí aonair a bhfís straitéiseach
a shainmhíniú do na chéad trí bliana eile, tugtar
cuireadh anois do pháirtithe leasmhara (e.g. custaiméirí,
grúpaí úsáideoirí, gairmiúil, trádáil agus eagraíochtaí
eile, gnólachtaí príobháideacha, úsáideoirí seirbhíse,
agus daoine aonair) a gcuid tuairimí a chur isteach
maidir le cruth agus ábhar na Ráiteas Straitéise nua seo.
D’fhéadfadh roinnt de na Ranna/Oifigí teagmháil a
dhéanamh go díreach le príomhgheallsealbhóirí d’fhonn
déantús na n-aighneachtaí a spreagadh.

Is féidir eolas breise ar an bpróiseas seo agus ar conas
aighneachtaí a dhéanamh le Ranna/Oifigí aonair a fháil
ag www.onegov.ie, trí ghlaoch a chur ar (01) 6194468,
nó trí scríobh chuig Máirín Ní Bhéicigh Uasal, Athchóiriú
na Seirbhísí Poiblí, Roinn an Taoisigh, Sráid Mhuirfean
Uachtarach, Baile Átha Cliath 2.

Tabhair ar aird le do thoil gur chóir gach aighneacht a
chur ar aghaidh chuig an Roinn/Oifig Rialtais chuí roimh
Dé hAoine an 6 Lúnasa, 2010.

Roinn an Taoisigh

Department of the Taoiseach

“2010 an bhliain is
measa” go dtí seo
san Afganastáin 
Le Ciarán Dunbar

DAR le grúpa ceart daonna,
Afghanistan Rights Monitor
(ARM), is í an bhliain seo an
bhliain is measa ó thaobh
foréigin de ó thosaigh an
cogadh sa tír sin. 

Tá sé á thuairisciú go bhfuil
líon na marbh i measc sibhial-
tach ag méadú agus gurb í seo
an bhliain is measa ó bhí 2001
ann. 

Fuair tuairim agus 1,074 sib-
hialtach bás go dtí seo i
mbliana agus gortaíodh breis is
1,500. Cailleadh 1,059 duine de
réir fhigiúirí ARM sa tréimhse
chéanna anuraidh.  

Dar le ARM, ní hamháin
nach bhfuil na Talabanaigh á
sárú ach “go bhfuil an t-éirí
amach ag éirí níos athléimní ,
níos ilstruchtúrtha agus níos

marfaí.” 
Ba é an Talaban ba chúis leis

an chuid is mó de na básanna i
measc sibhialtach, 661 acu.
Dar le ARM, níor thug siad
“mórán airde ar shábháil-
teacht ná ar chosaint neamh-
chomhraiceoirí.”

Is iad na buamaí seiftithe
cois bóthair a úsáideann na
Talabanaigh ba chúis leis an
chuid is mó de na básanna
agus de na gortuithe i measc
sibhialtach go dtí seo in 2010. 

Ionsaithe féin-mharaithe
leis na Talabanaigh an dara
cúis is mó; mharaigh siad 127
duine nárbh chomhraiceoirí
iad. 

Dar leo, d’éirigh leis an
laghdú i líon na nAerbhuillí a
d’ordaigh an Ginearál Stanley
McChrystal líon na marbh
curtha i leith fórsaí SAM .

Cuireann feachtas a mic stop
le bás de chlocha máthar 
Le Caitríona Ní Chadhain 

TÁ sé fógartha ag na húdaráis san Iaráin
nach gcuirfear chun báis de chlocha
bean a raibh cúiseamh adhaltranais
curtha ina leith. 

Cuireadh feachtas idirnáisiúnta ar bun
i mí Bealtaine chun stop a chur le bás a
imirt ar Sakineh Mohammadi Ashtiani le
clocha. Tá sí sa phríosún in Tabriz, in
iarthuaisceart na hIaráine, ó 2006. Níl sé
cinnte an gcuirfear pionós an bháis
uirthi go fóill ar bhealach eile. 

Chur a mac, Sajad, agus a hiníon,

Farideh, tús leis an bhfeachtas. “Tá sí
neamhchiontach, tá sí ann ar feadh cúig
bliana agus ní dhearnadh sí dada,” a
dúirt Sajad.

Faoi dhlí na hIaráine, bíonn an duine
ar cuireadh an phianbhreith air nó uirthi,
adhlactha sa talamh suas chomh fada
leis an muineál, nó leis an bhásta más
fear atá ann. Iarrtar ansin orthu siúd atá
ag freastal ar an marú clocha a
chaitheamh leo go dtí go mbíonn an
duine marbh. 

Dar le gníomhaithe ar son cearta daon-
na, tá an cás seo suathinseach mar is

annamh a labhraíonn clann an té atá
cúisithe amach in aghaidh an phionóis,
da bhrí na náire a bhíonn orthu. 

Ciontaíodh Sakineh ar chúis
“caidreamh neamhcheadaithe gan a
bheith pósta,” ar bhunús “eolas an bhrei-
thimh” - bealach éalaithe dlíthiúil, a fhá-
gann nach mbíonn fianaise dhochloíte
ag teastáil.

Tá cosc curtha ar na meáin san Iaráin
an cás a thuairisciú. 

Tá 12 bean agus triúr fear ar a laghad ar
shraith an bháis san Iaráin faoi láthair ag
fanacht ar bhás trí chlochú. 

Cosc ar bhúrcaí 
sa Fhrainc 
Le Caitríona Ní Chadhain

TÁ Parlaimint na Fraince tar
éis vótáil ar son bille chun
cosc a chur ar chaitheamh
búrcaí Moslamacha in
áiteanna poiblí. 

Vótáil 335 teachta Parlaim-
inte ar son an bhille agus
dhiúltaigh formhór an
Pháirtí Shóisialaigh, an
Pháirtí Ghlais agus an Pháirtí
Chumannaigh vóta a
chaitheamh. Má ghlacann
Seanad na Fraince leis an
mbille i mí Mheán Fómhair,
beidh sé mídhleathach d’aon

duine a héadan a chlúdach in
áiteanna poiblí. 

Beidh fíneáil €150 ar mhná
má chaitheann siad búrca nó
niceab ar an tsráid, i
bpáirceanna, ar an chóras
iompair nó sna siopaí. Beidh
fíneáil suas le €30,000 agus
bliain sa phríosún mar
phionóis ar fhear a chuire-
ann iallach ar bhean an
chaille a chaitheamh. 

Tá idir cúig agus sé
mhilliún Moslamach sa
Fhrainc ach ní chaitheann
ach thart ar 2000 acu na cail-
leacha. 

Na hEorpaigh
ar Imirce
LUADH i dtuairisc AE a foil-
síodh an tseachtain seo go
bhfuil cónaí ar 11.3 milliún
Eorpach i dtír AE seachas a dtír
féin, 4 mhilliún níos mó ná 10
mbliana ó shin. 

Taispeánann suirbhé a foil-
síodh i dteannta le tuairisc de
chuid an Aontais Eorpaigh, a
foilsíodh an tseachtain seo, go
smaoineodh 48% d’Eorpaigh
ar dhul ag lorg oibre i dtír nó i
réigiún eile dá gcaillfidís a
bpost. Tá i gceist ag thart ar
17% acu oibriú thar lear amach
anseo. 

"Tig le soghluaiseacht oib-

rithe dífhostaíocht a ísliú trí
dhaoine a chur sna poist atá ar
fáil," arsa Coimisinéir na Fos-
taíochta László Andor. "Aith-
níonn Eorpaigh an fhíric sin
ach fós bíonn baic rompu is iad
ar thóir oibre san Eoraip."

Cuid d'iarracht na tuairisce
ná oibriú thar lear san AE a
éascú d'Eorpaigh. 

Seachas na baic dhlíthiúla,
bíonn constaicí riaracháin is
praiticiúla roimh Eorpaigh. I
measc na dtosca a bhfuil tion-
char acu ar shoghluaisteacht
trasteorann, tá teanga,
tithíocht agus fostaíocht.

300 gafa san
Iodáil
Le Caitríona Ní Chadhain

GABHADH 300 i ruathar a rinne póilíní
na hIodáile ar an ‘Ndrangheta i ndeis-
ceart na hIodáile.  Is eagraíocht cosúil
leis an mhaifia Sicileach iad an
‘Ndrangheta, iad féin bunaithe in Cal-
abria. Tá an ‘Ndrangheta mar cheann
de na grúpaí is cumhachtaí sa tír. Tá
cúiseanna a bhaineann le dúnmharú,
sciúradh airgid, gáinneáil drugaí, agus a
bheith mar bhall d’eagraíocht choiriúil,
curtha i leith na ndaoine a ghabhadh. 

“Is céimithe iad seo agus is féidir leo
brath ar lárionad proifisiúnach, maor-
lathachaí agus polaiteoirí, dá bhrí sin tá
siad ábalta aon pháirt den Iodáil agus
thar lear a insíothlú,” a dúirt an giúistís,
Giuseppe Pignatone.

Ina measc siúd a gabhadh bhí
Domenico Oppedisan, a líomhnaítear a
bheith mar sheanóir an ‘Ndrangheta.
Ghlac 3000 póilín páirt sa ruathar,
ghabh siad seilbh ar airm, agus na mil-
liúin euro de shócmhainní. Tá fir ghnó
agus oifigeach sláinte poiblí i measc iad
siúd atá á gceistiú. 

Tá Celia Larkin, iarpháirtí an Iar-Thaoisigh Bertie Ahern, tar éis a cuid cliant a thabhairt
ar láimh don ghnó áilleachta 'Lemon' mar nach raibh éileamh go leor ar a cuid seirbhísí
féin. Le feiceáil sa phictiúr cartlainne seo tá Celia i gcuideachta Patricia Sheridan agus
Suzie Corkery a d'oibrigh léi ina gnó 'The Blue Door'.  

Cúlú Eacnamaíochta Celia
GRIANGHRAF: PHOTOCALL IRELAND

“Tá náisiúntóirí Catalónacha buartha faoi 
tharraingteacht na foirne náisiúnta” – El Mundo
An mbeidh 
tionchar ag bua 
na Spáinne ar an
Chatalóin?
Le Ciarán Dunbar 

“Tá náisiúntóirí Catalónacha buartha
faoi tharraingteacht na foirne náisiún-
ta,” a d’fhógair ceannlíne El Mundo,
páipéar den eite dheis láir sa Spáinn,
Dé hAoine seo caite agus tá sé á fhó-
gairt go bhfuil foireann peile na
Spáinne tar éis “an tír a aontú”.

Fiú agus foireann peile na Spáinne
ag ullmhú do chluiche ceannais Chorn
an Domhain áfach, bhailigh tuairim is
milliún duine le chéile faoi choinne
léirsithe in Barcelona ar son tuilleadh
féinrialach don Chatalóin Dé Sathairn
seo caite. 

Reáchtáladh an léirsiú tar éis do
Chúirt Bhunreachtúil na Spáinne a
rialú nach bhfuil aon bhunús dlíthiúil
ann chun an Chatalóin a aithint mar
náisiún. Rialaigh an chúirt, lena chois,
nár cheart go mbeadh lámh in uachtar
ag an Chatalóinis ar an Spáinnis
Chaistíleach sa réigiún. 

Dar le foinsí in Barcelona, bhí
75,000 duine amuigh ar shráideanna
na cathrach an lá dár gcionn chun
amharc ar an chluiche ar scáileán mór
i lár na cathrach, i bhfad níos lú ná mar
a bhí ar an léirsiú, ach líon suntasach
mar sin féin.

Cé go raibh neart acu gléasta i
ndathanna na Spáinne, rud annamh
sa Chatalóin, bhí neart daoine ag
caitheamh geansaithe Barcelona – an
club lena n-imríonn seachtar de na
himreoirí a bhí ar an pháirc ag tús an
chluiche don Spáinn. Tuigtear go
raibh níos mó bratach Spáinneach le
feiceáil sa Chatalóin agus i dTír na

mBascach ná mar a bhí riamh le
cuimhne na ndaoine.

Tá tráchtairí áirithe ag cur síos air
seo mar “rud atá ag athrú” agus mar
“cheiliúradh ar an Spáinneachas.” 

Dúirt Eudald Vilamajo, gníomhaire
Catalónach atá bunaithe i mBéal
Feirste, le Gaelscéal, áfach, “Tá daoine
sa Chatalóin ag cur ceisteanna, cén
dóigh gur féidir lena gcomharsana na
bratacha faisisteacha sin a chur
amach.

“Tá ár bhfoireann féin againn ach
níl cead acu imirt,” ar seisean, ag
déanamh tagairt don fhoireann
neamhaitheanta a imríonn faoi bhrat
na Catalóine. “De ghnáth, is imircigh

iad lucht tacaíochta fhoireann
náisiúnta na Spáinne ón Spáinn agus
ní bhíonn aon mhuintearas acu leis an
Chatalóin.”

Aithníonn Vilamajo nach scéal sim-
plí é, áfach. “Táthar ann a amharcann

ar spórt mar spórt amháin. Is féidir go
dtugann roinnt daoine tacaíocht do
neamhspleáchas na Catalóine ach go
dtugann siad tacaíocht d’fhoireann na
Spáinne ag an am céanna.”

“Déanann roinnt daoine idirdhealú

idir Stát na Spáinne agus foireann na
Spáinne. Ba mhaith leo foireann
neamhspleách ach tá siad sásta tacú
leis an Spáinn idir an dá linn ar an
ábhar gurb í an fhoireann is cóngaraí
dúinn í. Ba mhaith le roinnt daoine
eile tacú leis na himreoirí Cataló-
nacha,” a mhínigh sé. 

Cé go bhfuil sé soiléir go bhfuil níos
mó bá do choincheap na Spáinne sa
Chatalóin ná mar a cheaptar de
ghnáth, ní cosúil go maolófar na héil-
imh do thuilleadh neamhspleáchais
ann agus táthar ag súil go ndéanfaidh
náisiúntóirí dul chun cinn sna
toghcháin réigiúnacha atá beartaithe
don fhómhar.

Cogaíocht ag leanúint sa Chordastáin 
Le Scott De Buitléir 

TÁ an Tuirc i ndiaidh roinnt bailte i
gceantar Coirdíneach san Iaráic a
bhuamáil le déanaí, dar le húdaráis
na hIaráice. Gortaíodh duine amháin
nuair a rinne aerfhórsaí na Tuirce
ionsaí buamála ar bhaile beag darb
ainm Sidakan san Iaráic, baile atá
lonnaithe i limistéar atá féinrialaithe
ag na Coirdínigh. Níl an t-ionsaí, a
tharla ag a trí a chlog maidin Dé
Sathairn seo caite, deimhnithe ag
rialtas na Tuirce.

Rinneadh dochar do roinnt
feirmeacha i Sidakan san ionsaí a
mhair uair an chloig, dar le foinse
nach raibh ag iarraidh a bheith ainm-
nithe.  Rinneadh buamáil ar roinnt
sráidbhailte eile i gceantar Shléibhte
Kandil i gcúige Şırnak, in oirdheis-

ceart na Tuirce.
Cé go bhfuil na Turcaigh ag iar-

raidh smacht a choinneáil ar Pháirtí
na nOibrithe Coirdíneacha (PKK), atá
ag iarraidh stát Coirdíneach a bhunú,
d’iarr rialtas na Tuirce ar Stáit Aon-
taithe Mheiriceá, ar an Aontas Eor-
pach agus ar Údarás Féinrialaithe na
gCoirdíneach in Arbil na hIaráice 248
ball den PKK atá gafa acu a shaoradh
ó dhúnfoirt san Iaráic.  I measc na
mball atá gafa, tá ceannairí an
pháirtí, Murat Karayılan, Cemil Bayık
agus Duran Kalkan. Tá rialtas Ankara
á n-iarraidh “chomh luath agus is
féidir,” dar le foinsí anaithnide.

Tá an choimhlint idir an Tuirc is an
PKK dulta in olcas ó chuir an páirtí
deireadh leis an sos cogaidh bliana i
mí an Mheithimh. Ba í an chúis a bhí
leis sin, dar leis an PKK, ná ardú ar

mhéid na n-ionsaithe ag fórsaí na
Tuirce ar cheantair Choirdíneacha.
Tá an páirtí ag troid ó mhí Lunasa
1984 i leith ar son neamhspleáchais
ón Tuirc, ón Iaráic, ón Iaráin agus ó
thuaisceart na Siria.

D’éirigh an teannas níos measa Dé
Domhnaigh seo caite, nuair a throid
níos mó ná cúig mhíle agóideoir in
aghaidh póilíní na Tuirce i gcathair
Diyarbakir. Chuir na hagóideoirí
locht ar an Tuirc as corpáin thro-
daithe PKK a scriosadh seachas iad a
thabhairt ar ais dá muintir. Dar leis
an nuachtán Turcach Hürriyet,
chaith na hagóideoirí clocha agus
nithe beaga eile i dtreo na bpóilíní,
d’fhreagair na póilíní le deorghás
agus tógadh deichniúr agóideoirí.

Ní hí an Iaráic an t-aon tír amháin a
bhfuil fadhbanna aici leis an Tuirc.

Tá rialtas na Tuirce ag bagairt
nascanna a ghearradh le hIosrael i
ndiaidh conspóid an chabhlacháin
(flotilla) a bhí ag dul go Gaza. Dúirt an
Tuirc go gcaithfeadh rialtas Iosrael
glacadh le hiniúchadh idirnáisiúnta
neamhspleách nó leithscéal oifigiúil
a thabhairt mar gheall ar an gcon-
spóid. Ba é freagra Iosrael ná nach
raibh cúis ann leithscéal d’aon
saghas a thabhairt.

Ach ghlaoigh an Tuirc a ham-
basadóir in Iosrael ar ais go Ankara i
ndiaidh d’fhórsaí Iosrael ochtar Tur-
cach agus Turcach Meiriceánach
amháin a mharú le linn ionsaí mara
ar an gcabhlachán. Is fuar an
caidreamh anois idir an dá thír,
caidreamh a bhí an-chairdiúil roimhe
seo. 

Idir an dá linn, tá rialtas na hIaráice

ag iarraidh ‘cainteanna éigeandála’ ar
Rialtas Áitiúil na Cordastáine (.i. rial-
tas áitiúil do cheantar na
gCoirdíneach san Iaráic) maidir le
smuigleáil ola as an gceantar féinri-
alaithe go dtí an Iaráin, in ainneoin
coisc ó rialtas na Stát Aontaithe. 

Dúirt urlabhraí rialtais, Ali al-Dab-
bagh, go mbeidh iarracht á déanamh
ag na hIarácaigh teagmháil a
dhéanamh leis na Coirdínigh chun
stop a chur leis an “bhfeiniméan”
seo. Thairis sin, dúirt sé go raibh
fianaise shoiléir ann go raibh
smuigleáil ar siúl idir an Iaráin agus
an Iaráic, ach níl eolas cruinn ag rial-
tas na hIaráice cé mhéad ola atá á
smuigleáil idir an dá thír. 

Go háisiúil, dúradh sa New York
Times (8 Iúil) go raibh “na céadta
milliún dollar” d’ola á smuigleáil.

Xavi 
Hernández

SCÉIMEANNA DEONTAS /
SCOLÁIREACHTAÍ 2010/2011

(a) Scéim Scoláireachtaí Choistí 
Gairmoideachais
(b) Scéim Deontas Cothaithe Tríú Leibhéal
d’Oiliúnaithe

Fáilteofar roimh iarratais ar Scoláireachtaí
Choistí Gairmoideachais  agus/nó Deontais
Chothaithe Tríú Leibhéal d’Oiliúnaithe
uathu seo a leanas:

1. Daoine a bhfuil sé ar intinn acu tabhairt
faoi chúrsa lánaimseartha oideachais atá
ceadaithe ag Institiúidí/Coláistí tríú leibhéal
aitheanta i 2010/.

2. Daoine a bhfuil Teastas Náisiúnta, Dio-
plóma Náisiúnta nó Ard-Dioplóma Náisiúnta
de chuid na Comhairle Oideachais Gnó agus
Teicneolaíochta (BTEC HND) acu.

3. Mic léinn lánfhásta/aibí, sé sin, daoine atá
23 bliain d’aois ar 1 Eanáir na bliana iontrála
nó athiontrála chuig Coláiste. 

SCÉIM DEONTAS COTHAITHE 
DO CHÚRSAÍ 

IAR-ARDTEISTIMÉIREACHTA
(PLC) 2010/2011

Fáilteofar roimh iarratais ar dheontais
chothaithe do Chúrsaí Iar-Ardteis-
timéireachta ó dhaoine a bhfuil sé ar intinn
acu tabhairt faoi chúrsaí lánaimseartha
oideachais atá ceadaithe ag
scoileanna/coláistí dara leibhéal. Tabhair
faoi deara go bhfuil na deontais ar fad
thuasluaite faoi réir ag tástáil acmhainne.
Is féidir foirmeacha iarratais agus mionson-
raí uile maidir lena bhfuil luaite thuas a fháil
ach clúdach litreach stampáilte a sheoladh
chuig:

An Rannóg Deontas Mac Léinn
Coiste Gairmoideachais Chontae 
na Gaillimhe
Coiléar Bán
Baile Átha an Rí
Co. na Gaillimhe
Uimhir Theileafóin: (091) 874536

Is é an dáta deiridh d’iarratais a bheith faighte 31  Lúnasa 2010.
Seosamh Mac Donncha Príomhoifigeach Feidhmiúcháin

Comharchumann Rath Chairn
& Pobal Gaeilge
atá a reachtáil

Féile Gaeilge na Tíre

Kila
Liam ÓMaonlaigh
Mo Hat Mo Gheansaí ● Bréag
BráithreFranzini ● Eamon&Michael
Ceol Tec ● Brídín Shéan Bridey ● Tri Lasadh

KaroakeGAA ● Siopa Údar ● Fibín ● Aonach Bia Orgánach

Imram-Seomra filíochta ● SeomraScannáinarsiúl i rithan lae

Ticéidí: rathcairn@eircom.net nó Facebook: picnicrathchairn

POBAL NA GAEILGE

Daltaí na Gaeilge
Le Meadhbh Ní Eadhra

TÁ pobail Ghaeilge ann ar fud
na hÉireann ach tá pobail
Ghaeilge ann thar lear freisin, i
gcuid mhór tíortha éagsúla. Ar
cheann de na pobail Ghaeilge
is mó atá ann thar sáile tá ‘Dal-
taí na Gaeilge atá lonnaithe i
‘Meiriceá. Déanann baill an
ghrúpa seo sáriarracht an
Ghaeilge a mhúineadh agus a
chur chun cinn ar fud na Stát
Aontaithe agus cé gur cain-
teoirí líofa Gaeilge agus múin-
teoirí iad go leor acu, is scoláirí
iad formhór acu atá ag obair go
crua chun an teanga a fhogh-
laim. Obair dheonach ar fad a
bhíonn ar siúl acu.  Bhunaigh
Ethel Brogan as Contae Ard
Mhacha Daltaí na Gaeilge i
1981. 

Tá a chuid fóraim chomhrá
féin ag an ngrúpa seo agus is
féidir plé a dhéanamh ar
ábhair éagsúla trí Ghaeilge nó
trí Bhéarla orthu. Tá na fóraim
úsáideach do dhaoine má
bhíonn ceisteanna acu faoin
nGaeilge nó má theastaíonn
uathu a gcuid Gaeilge a
chleachtadh. 

Tá go leor ar siúl ag Daltaí na
Gaeilge faoi láthair. Ar an
Satharn 31 Iúil beidh an Phic-
nic bhliantúil ar siúl agus beidh
Daltaí na Gaeilge ag bailiú le
chéile in Oceanport in New
Jersey. Ócáid í seo a bhíonn lán
de spraoi agus, ar ndóigh,
beidh neart Gaeilge le cloisteáil
ar an lá. Ní minic a bhíonn
cárta creidmheasa speisialta ag
grúpaí nó pobail Ghaeilge ach
tá a gcárta creidmheasa féin ag
Daltaí na Gaeilge. Is cártaí VISA
iad a thugann le fios go bhfuil
dlúthbhaint agat le Daltaí.
Gach uair a bhaineann tú úsáid
as an gcárta, bronnfaidh "Capi-
tal One" giota airgid ar an ngrú-
pa le cabhrú leo an Ghaeilge a
chur chun cinn. 

Tá trí dhearadh dhifriúla ar
fáil ar na cártaí agus is
smaoineamh iontach é chun
an Ghaeilge a chur chun cinn
agus chun féiniúlacht a thab-
hairt do phobal Gaeilge ar
leith. Más mian leat tuilleadh
eolais a fháil faoi Dhaltaí na
Gaeilge is féidir cuairt a thab-
hairt ar an suíomh idirlín
www.daltai.com.

Maolú na Gaeilge san
Aontas Eorpach

ar lean ó leathanach 2
Níl an Ghaeilge le haithint mar

theanga oifigiúil agus oibre ar
shuíomh idirlín Pharlaimint na
hEorpa agus níl ‘Iris Oifigiúil an
Aontais Eorpaigh’ le fáil i
nGaeilge.  

Is éard is ‘Iris Oifigiúil an Aon-
tais Eorpaigh’ ann ná iris oifigiúil
ina mbíonn cur síos ar obair an lae
in institiúidí na hEorpa.  Tá sé seo
ar fáil i ngach teanga oifigiúil eile
de chuid an AE seachas an
Ghaeilge.       

Deir Pádraig Ó Laighin,
“Bheinn sásta glacadh leis an
maolú dá mbeadh sé curtha i
bhfeidhm i gceart.”  

Sileann Julian de Spáinn, Ard-
Rúnaí Chonradh na Gaeilge gur
cheart “deireadh a chur leis an
maolú chomh luath is féidir” agus
go gcaithfear teacht ar fhreagra
comhtháite ar na fadhbanna uile
a bhaineann leis.  

Tá sé ráite sa ‘Dréacht-Straitéis
20 Bliain don Ghaeilge’ go bhfuil
sé i gceist athbhreithniú a
dhéanamh ar cheist an mhao-

laithe le linn an 20 bliain atá i
gceist leis an straitéis, ach crei-
deann Pádraig Ó Laighin gur
tréimhse ama i bhfad rófhada é
seo gan aon gheallúint go réiteo-
far an fhadhb faoi dheireadh an
athbhreithnithe.  

Deir an Roinn Gnóthaí Pobail,
Comhionannais agus Gaeltachta
gurb é tionchar Chonradh
Liospóin ná “go bhfuil laghdú
suntasach i scóp an mhaolaithe
[ann] go huathoibríoch gan aon
athbhreithniú foirmeálta a bheith
déanta.  

“Is  é an toradh a bheidh air seo
go mbeidh ardú suntasach i
gcéatadán dhlíthe an AE a achtó-
far i nGaeilge i rith na mblianta
beaga atá amach romhainn agus
dá bharr sin, dúshlán níos mó a
bheidh ann do na hInstitiúidí
agus d’Éirinn a chinntiú go mbei-
dh fáil ar líon leordhóthanach iar-
rthóirí atá cáilithe chun riach-
tanais earcaíochta na nInstitiúidí
a chomhlíonadh.” 

Is é an ganntanas aistritheoirí
cáilithe ceann de na fadhbanna

ollmhóra a luaitear le deireadh an
mhaolaithe, ach deir Deirdre
Davitt ó Fhoras na Gaeilge, “Tá
161 creidiúnaithe ag Foras na
Gaeilge go dtí seo, 158 acu siúd atá
beo inniu agus os cionn 90 acu
siúd a shílim a bheadh ar fáil
d’obair aistriúcháin go lánaim-
seartha. Mar sin tá sé soiléir nach
bhfuil aon ghanntanas
aistritheoirí ann.”  

Deir an Roinn Gnóthaí Pobail,
Comhionannais agus Gaeltachta
go bhfuil 43 duine fostaithe ag na
hinstitiúidí Eorpacha i ndáil leis
an nGaeilge a bheith mar theanga
oifigiúil agus oibre.  I láthair na
huaire tá 15 aistritheoir ag obair sa
Chomhairle Eorpach agus ochtar
eile sa Choimisiún agus dar le
Pádraig Ó Laighin is é an fáth
nach bhfuil tuilleadh aistritheoirí
ag obair san Aontas Eorpach ná go
bhfuil “an AE ag diúltú comórtas
a reáchtáil chun a thuilleadh
aistritheoirí nó ateangairí a fhostú
mar a bhíonn á reáchtáil ag gach
tír eile.  Is é an cheist mhór ná cén
fáth nach bhfuil an Rialtas nó ár

bhfeisirí Eorpacha féin fiú, á
bhrú?”  

Ó thaobh cúinsí airgeadais de,
níl aon leithscéal ann gur cur amú
airgid atá i gceist le haistriúchán.
Má thagann dlíthe an AE chomh
fada linn agus iad i nGaeilge níl
aon chostas sa bhreis ag baint leo,
ach má tharlaíonn sé go bhfuil
siad i mBéarla amháin, bíonn
costas aistriúcháin i gceist leo.
Cosnaíonn aistriúchán go dtí na
teangacha oifigiúla uile atá i
bhfeidhm san Aontas Eorpach 2
cent in aghaidh an duine in
aghaidh na bliana, bunaithe ar
380 milliún duine san Aontas
Eorpach.  

Deir an Roinn Gnóthaí Pobail,
Comhionannais agus Gaeltachta
maidir le deireadh an mhaolaithe,
“Ní dhéanfaí machnamh ar scor
foirmeálta an mhaolaithe ag an
bpointe seo, sa mhéid is a leanann
sé i mbun feidhme, ach amháin i
gcomhthéacs ina bhfuil na riach-
tanais seo á gcomhlíonadh go
héasca, agus níl sé sin i gceist faoi
láthair.”  

Ionad Tacaíochta
Teaghlaigh le 
forbairt ar an
gCeathrú Rua
Le Meadhbh Ní Eadhra

TÁ leathmhilliún euro ceadaithe ag
an Aire Gnóthaí Pobail, Comhionan-
nais agus Gaeltachta, Pádraig Ó Cia-
rdha, chun ionad a fhorbairt le
haghaidh seirbhísí cúram leanaí agus
iarscoile ar an gCeathrú Rua i
nGaeltacht Chonamara. Tá sé i gceist
go mbeidh naíolann, naíonra agus
ionad cúram iarscoile ar an suíomh ar
an gCeathrú Rua. Áis iontach a bhei-
dh san ionad seo do theaghlaigh atá
ag iarraidh a gcuid páistí a thógáil le
Gaeilge agus seirbhís tacaíochta a
bheidh ann dóibh. Beidh go leor
seirbhísí éagsúla á dtabhairt le chéile
faoi dhíon amháin agus beidh bunús
maith ann chun Ionad Tacaíocht
Teaghlaigh a fhorbairt sa cheantar.

Dúirt an tAire, agus é ag fógairt an
deontais, gur “forbairt iontach í seo a
bheidh lárnach i gcothú na Gaeilge
sna blianta romhainn.” Deir sé go
bhfuil sé tábhachtach go mbeidh
seirbhísí tacaíochta teaghlaigh den
chineál seo ar fáil “faoi dhíon
amháin”.

Scéalta Chonamara
Bóithrí 
Chonamara
Le Treasa Bhreathnach

D’OSCAIL an tAire Coimirce Sóisialaí,
Éamon Ó Cuív, an píosa nua de
bhóthar an N59, an bóthar ón
gClochán go dtí Gaillimh, inné.  Rin-
neadh uasghrádú ar thrí mhíle den
bhóthar seo agus fuair siad réidh le
droch-chasadh sa bhóthar.   Téann an
bóthar nua ag Doire Liath tríd cnocán
mór, mar sin chuireadar líontán os
cionn na mbóithre ar fhaitíos go dtit-
feadh aon chlocha ar charranna a
bheidh ag úsáid an bhóthair.  Bhí sé i

gceist go mbeadh an trí mhíle den
bhóthar seo á úsáid mar chlár píoló-
tach don uasghrádú atá ag teastáil ar
an chuid eile den N59 ón gClochán go
dtí Uachtar Ard.  Agus é ag labhairt ag
cruinniú de Chomhairleoirí Chona-
mara an tseachtain seo caite dúirt an
Comhairleoir Seosamh Ó Cuaig go
raibh an t-uasghrádú ar an N59 agus
an bóthar atá beartaithe ó Bhearna go
Scríob ar na chéad bhóithre ard-
chaighdeáin do cheantar Chonamara.
I ráiteas an tseachtain seo caite dúirt
an tAire Éamon Ó Cuív go raibh sé ag
súil go ndéanfadh Comhairle Contae
na Gaillimhe ráiteas go luath maidir
leis na bealaí is fearr leo don bhóthar
ó Bhearna go Scríob.  Tá an mhoill ar
an gcinneadh faoi cén bealach a thóg-
faidh an bóthar seo ag cur baic ar
roinnt de mhuintir na háite cead
pleanála a fháil.  I láthair na huaire tá
an Chomhairle Contae ag déanamh
measúnú ar a lán roghanna éagsúla
don bhóthar agus dar leis an Aire Ó
Cuív ba cheart dóibh an méid bealaí
atá á measúnú acu a ghearradh go dtí
trí cinn.  Síleann an tAire Ó Cuív gur
cheart go roghnódh an Chomhairle
Cathrach an trí bhealach is faide ó
thuaidh chun nach gcuirfidh sé
isteach an iomarca ar phatrún
tithíochta an cheantair.  

Scoil Acla
Le Caitríona Ní Chadhain

BEIDH Scoil Acla, scoil samhraidh an
cheoil, ag ceiliúradh céad bliain ar an
bhfód i mbliana. 

Bunaíodh Scoil Acla sa bhliain 1910
chun an Ghaeilge, an phíobaireacht
agus cultúr an cheoil agus an damhsa
thraidisiúnta a chothú i measc an
phobail in Acaill.  Beidh scoth na gce-
oltóirí, na ndamhsóirí agus na scríbh-
neoirí ag teagasc ann i mbliana. I
measc na gceoltóirí beidh Des agus
Maria Cafferkey, Hammy Hamilton
agus Laoise Kelly.  Tá ranganna

amhránaíochta ar an sean-nós, ceard-
lann scríbhneoireachta agus rangan-
na Gaeilge á gcur ar fáil freisin. 

Mar chomóradh ar 100 bhliain de
Scoil Acla, baileofar le chéile os cionn
1000 seinnteoir feadóige ar an Trá
Mhór, Caol ar 31ú Iúil chun iarracht a
dhéanamh ar churiarracht dhomhan-
da.  Táthar ag súil an grúpa is mó
seinnteoirí feadóg stáin a thabhairt le
chéile leis an an amhrán céanna a
sheinm, ‘Fáinne Geal an Lae’. 

Scéalta Mhaigh Eo
Le Piaras Ó Raghallaigh

Oilithreacht ar
Chruach
Phádraig
BEIDH an oilithreacht bhliaintúil ar
Chruach Phádraig ar siúl ar an 25ú
Iúil.  Sliabh beannaithe na hÉireann
agus áit spioradálta Naomh Phádraig
is ea í.  Is í Cruach Phádraig ceann de
na sléibhte is mó cáil in Éirinn agus
is dreapadh 765 méadar atá ann.

Tá stair d’adhradh págánach ag
baint leis an sliabh atá ag dul siar go
300RC.  In 441 AD bhí Naomh
Phádraig ar throscadh agus ar mhac-
namh ar bharr an tsléibhe ar feadh
40 lá d’anamacha na ndaoine a cail-
leadh. 

Na laethanta seo téann aithrígh
agus turasóirí araon go barr an
tsléibhe ar oilithreacht.  Is féidir le
duine atá aclaí barr an tsléibhe a
bhaint amach agus teacht aníos arís i
gceann trí uair an chloig.

Déanann daoine atá cráifeach,
ciontach nó daoine a oibríonn go
dian an dreapadh cosnochta, ach is
dúshlán ollmhór é seo.
Críochnaíonn formhór na ndaoine
an fhána le pionta Guinness ag táb-
hairne Campbells atá ar bhun an
tsléibhe.  Tá Cuimhneachán
Náisiúnta an Ghorta Mhóir trasna an
bhóthair freisin.

Tá comhartha bóthair don chosán
ón gcarrchlós, atá in aice an táb-

hairne.  Is féidir an bealach
oilithreachta iomlán a shiúl ó Mhain-
istir Bhaile an Tobair atá 22 míle
uaidh. Is féidir na radharcanna áille
de Chuan Mhó a thógaint isteach
freisin.

Féile Ealaíon
Chathair na Mart
IS í Féile Ealaíon Chathair na Mart an
fhéile ealaíon is sine in Éirinn.  Bíonn
an fhéile ar súil ón 1ú-10ú Méan
Fómhair go bliantúil agus i mbliana
tá an baile ag tnúth leis na sluaite.  Is
deich lá de rince, amharclannaíocht,
ceol agus seónna ealaíon atá ann ó
mhórthimpeall na cruinne.  Beidh
na himeachtaí ar siúl i dtithe táb-
hairne agus in ionaid éagsúla
mórthimpeall an bhaile.

Is imeacht pobail atá ann agus tá
fáilte roimh chách.  Ní bhíonn ach
buiséad íseal ag na heagraithe agus
bíonn siad ag brath go mór ar obair
dheonach an phobail áitiúil chun an
fhéile a chur le chéile.

Bíonn neart imeachtaí ar súil i rith
na féile; seónna puipéid, caint,
léamh filíochta, ceardlanna laethúla,
taispáintais amharclannaíochta agus
neart eile.  Is féidir breis eolais a fháil
ar info@westportartsfestival.com

Fáilte go hIorras
BEIDH Féile Iorrais, an fhéile ealaíon
is mó i Maigh Eo, ar siúl ón 16ú Iúil
go dtí an 24ú Iúil 2010. Déantar ceil-
iúradh ar na tradisiúin éagsúla
mórthimpeall na cruinne ag an
fhéile. Bíonn meascán d’amhráin
agus rincí traidisiúnta Gaelacha ann
gach bliain chomh maith le hamhrá-
naithe ón Mhongóil nó rinceoirí ó
ardchríocha na hAlban ann. Tagann
cuid de na grupaí cultúir idirnáisiún-
ta is fearr go Gaeltacht Iorrais i rith
an ama seo gach bliain. Cuirtear
béim faoi leith ar na healaíona trí
mheán na Gaeilge. Beidh formhór na
n-imeachtaí ar súil in Áras Inis Glu-
aire nó Ionad Deirbhle. Is féidir breis
eolais faoi na himeachtaí a fháil ar
www.feileiorras.org.

limhe ag Caisleán Bhaile Chláir na Gaillimhe ag an deireadh seachtaine. 

Craic ag an gCaisleán



Imeachtaí Laighean 
Le Kate Fennell 

Ciorcal
Comhrá i
nDún 
Dealgan
IS iontach an rud é ciorcail chomhrá a
fheiceáil ag preabadh aníos sna con-
taetha sa taobh seo tíre agus an ceann
is déanaí a tháinig chun m’fhiosa ná
ciorcal comhrá i nDún Dealgan i
dteach tábhairne The Bar Tender ar
Shráid na Páirce gach uile Chéadaoin
ar a 8 a chlog. Mar is gnách, tá fáilte
roimh chách agus níl costas ar bith
air. Tuilleadh eolais ó Tamara ag
oconnelltamara@yahoo.ie. Is féidir a
bheith i do bhall den ghrúpa  “Dun-
dalk Irish Conversation Circle” ar
Facebook freisin.

Kila agus Liam
Ó Maonlaí ag
Picnic Ráth
Chairn
MÁ tá fonn ort cuairt a thabhairt ar
an nGaeltacht is gaire dúinn anseo
sa Pháil, tóg an deis bualadh amach
go Ráth Chairn i gCo. na Mí do Phic-
nic Ráth Chairn ar an 24ú Iúil áit a
mbeidh Kila, Liam Ó Maonlaí agus
bannaí ceoil eile ag seinm. Beidh
cúig stáitse, seomra filíochta, seom-
ra scannáin, seomra díospóireachta
agus cláir raidió ar siúl i rith an lae.
Ba bhreá le Comharchumann Ráth
Chairn go dtiocfadh Gaeilgeoirí na
tíre go Ráth Chairn don lá speisialta
agus spraíúil seo le tacaíocht a thab-
hairt don fhéile nua seo agus freisin
ba mhaith leo go ndéanfadh na hea-
grais Ghaeilge urraíocht ar cheann

de na himeachtaí.  Muna mbíonn
deis agat freastal ar an bhféile beidh
seisiún oscailte ceoil ar siúl sa
mBradán Feasa san oíche amárach,
17ú Iúil. Tuilleadh eolais ó
www.rathchairn.net nó 046
9432381.

Cluichí
Gaelacha Beo
sa Chlub!
I GCLUB AN Chonartha ar Shráid
Fhearchair beifear ag taispeáint na
cluichí Gaelacha Beo sa Chlub tráth-
nóna amárach, an 17ú Iúl, ar a 2i.n.

Tar síos agus bain sult as na cluichí
i gcomhluadar breá Gaelach!

Freisin, bíonn ciorcal comhrá ar
siúl ansin gach oíche Luan 

ar a 9i.n. agus bíonn fáilte mhór
roimh fhoghlaimeoirí agus cainteoirí

líofa mar aon. Gach eolas ó
www.club.ie

Siúlóid Cois
Fharraige
IN ionad na siúlóide sléibhe rialta a
eagraíonn na Cnocadóirí beidh siúlóid
cois farraige á reáchtáil acu an
Domhanch beag seo ar chósta álainn
Chill Mhantáin. Tosóidh an tsiúlóid ag
an stáisiún traenach i mBaile Chill
Mhantáin ag 11.30r.n. Is féidir an traein a
thógáil ó lár na cathrach ó árdán 5 ag
Stáisiún Uí Chonghaile ar 10.25r.n. nó ó
Stáisiún na bPiarsach ag 10.29.
Sroicheann an traein sin Baile Chill
Mhantáin ag 11.24. Siúlfar cois farraige
as sin go dtí Na Clocha Liatha, siúlóid a

mhairfidh 4.5 uair an chloig. Tiocfar ar
ais ar an traen ó Na Clocha Liatha. Bí ag
guidhe i gcomhair roinnt gréine! Tuil-
leadh eolais ó www.cnocadóirí.com

Coláiste
Samhraidh i
gCeatharlach
IS cosúil go bhfuil ag éirí go hiontach
leis an gColáiste Samhraidh do
dhéagóirí atá ar siúl faoi láthair i mbaile
Cheatharlach don dara bliain as a chéile.
Is cúrsa coicíse atá ann le 80 déagóir ag
freastal ar an gcoláiste atá lonnaithe i
nGaelcholáiste Cheatharlach. Eagraithe
ag Glór Cheatharlach, bhí an-éileamh go
deo ó thuismitheoirí ar áiteanna i
mbliana mar rogha eile seachas a gcuid
bpáistí a sheoladh as baile go dtí cúrsaí
sa Ghaeltacht. Tá na daltaí ag glacadh
páirte i ngach saghas gníomhaíochtaí
idir spórt, ranganna éagsúla, cheol agus
chéilithe agus  iad ag cur feabhais ar a
gcuid scileanna teanga chomh maith le
bheith ag baint taitnimh as na himeach-
taí go léir. Tá rannpháirtithe ann  ó Chill
Chainnigh, Cill Dara, Loch Garman,
Laois agus ó Chondae Cheatharlach
féin. Thar aon ní eile, deir eagraitheoirí
an chúrsa go gcuireann an choicís sa
Choláiste Samhraidh ina luí ar na daltaí
gur féidir le daoine óga spórt agus spraoi
a bhaint as an nGaeilge agus nach ábhar
scoile amháin atá inti. 
Deir siad freisin go mbeidh éileamh ar a
leithéid de chúrsa arís an Samhradh seo
chugainn, mar sin nach foláir clárú go
luath chun áit a chinntiú. Is é táille an
chúrsa ná €195. Gach eolas ar fáil ó Glór
Cheatharlach ag 059 9158105,  085
1340047 nó téigh chuig www.glo-
rcheatharlach.ie 

Iubhaile
órdha á 
ceiliúradh ag
Fleadh Cheoil
na Mumhan
Le Seán Ó Loingsigh

TÁ Comhaltas Ceoltóirí Éireann ag
ceiliúradh an caogadú bliain de
Fhleadh Cheoil na Mumhan i
mbaile Neidín an deireadh seach-
taine seo.

Cé gur cuireadh Comhaltas
Ceoltóirí Éireann (CCÉ) ar bun i
1952, ba i 1960 a bunaíodh
Comhairle na Mumhan, agus bhí an
chéad fhleadh Mumhan ann i 1961.

Tá clár imeachtaí speisialta
leagtha amach ag an lucht eagraithe
chun cur leis an iliomad comórtas a
bheidh ann go hoíche Dé Domh-
naigh. Bhí ceolchoirm speisialta
oíche Déardaoin san Ionad Ealaíon
Carnegie, mar ar tugadh ómós don
amhránaí cáiliúil Seán Ó Sé, Cor-
caíoch, go bhfuil páirt glactha aige i
gceolchoirmeacha de chuid CCÉ in
Éirinn agus thar lear le 50 bliain
anuas.

D’aithris an ceoltóir agus an drá-
madóir, Seán Ó Muimhneacháin ó
Chúil a’Bhuacaigh i Múscraí, dán
speisialta a chum sé chun iubhaile
órdha Fhleadh na Mumhan a
chomóradh. 

Osclófar an Fhleadh go hoifigiúil
ar a 7.30 anocht (Aoine) i gcearnóg
bhaile Neidín, agus leanfaidh ceol-
choirm faoin aer ansan leis an ngrú-
pa Caladh Nua, cúigear a sheinn-
fidh chomh maith i ‘Halla Carnegie’
níos déanaí (10.30).

Beidh paráid chultúrtha le bannaí
máirseála le feiscint ar an mbaile
roimhe sin (7.00) agus reachtálfar
seisiúin cheoil sna tithe tábhairne
chomh maith le club amhrá-

naíochta in óstán an Lansdowne
(9.30), mar a mbeidh amhrán
nuachumtha faoin gceiliúradh 50
bliain á chanadh ag an amhránaí
iomráiteach Seán Garvey.

Tá ceardlanna á reachtáil i
bPobalscoil Inbhear Scéine i rith an
lae Dé hAoine – Scoil Fonn agus
Amhrán a bhunaigh Comhairle na
Mumhan i 1982 chun an ceangal
idir foinn mhalla agus amhráin a
léiriú do cheoltóirí óga go bhfuil
scoláireachtaí bainte amach acu ag
na fleadhanna contae, agus tá stíl
pholcaí agus sleamhnáin Shliabh
Luachra á múineadh ansan chomh
maith ag an gceoltóir Pádraig Ó
Buachalla.

Leanfaidh na comórtais éagsúla
sa Phobalscoil agus imeachtaí faoin
aer sa Chearnóg i rith an lae Dé
Sathairn, agus an oíche sin (10.30)
beidh ceolchoirm mhór i Halla
Carnegie leis an veidhleadóir
Frankie Gavin agus a ghrúpa Dé
Danann Nua.

Beidh imeachtaí spraoi agus
spóirt do leanaí i bPáirc an Bhaile
Dé Domhnaigh, chomh maith le
ceolchoirm sa Chearnóg (3.30) le
Banna Chill Fhionnúrach. Má
theastaíonn uait a thuilleadh den
saghas sin ceoil a chloisint, is féidir
dul go comórtas sinsir na mbannaí
céili um thráthnóna (5.00) i halla
Phobalscoil Inbhear Scéine, ionad a
bhí lán go doras nuair a reachtáladh
Fleadh Cheoil na Mumhan i Neidín
cheana in 2008.

Táthar ag súil go mór leis an gce-
olchoirm deireanach a bheidh faoin
aer sa Chearnóg oíche Dé Domh-
naigh (8.00) le Banna Niamh Ní
Charra, ceoltóir go bhfuil seinnte
aici ar fud an domhain agus go
bhfuiltear ag súil le halbam nua
uaithi an mhí seo chugainn.

MUMHAIN
NUACHT

Seoltar scéalta chuig:
nuacht@gaelsceal.ie

Seán Ó Muimhneacháin, ball de
Chraobh Lachtaín Naofa CCÉ Chill
na Martra, a chum dán do
chomóradh 50 bliain Fhleadh
Cheoil na Mumhan.
(PIC. LE SEÁN Ó LOINGSIGH)

Draíocht
ag filleadh
ar Éirinn
Le Róisín Ní Éalaí 

BEIDH Pádraigín Ní Uallacháin ag
canadh, agus Helen Davies ar an
gcláirseach i gceolchoirm in
éineacht le Theo Dorgan san
Ionad Oidhreachta Cairlinn, Aoine
23 Iúil ag a 8.00.i.n. Is é an t-ainm
atá ar an seó ná “The Re-Enchant-
ment of Ireland”.

Is ceoltóir proifisiúnta, údar
agus scríbhneoir amhrán agus
dúchasachde chuid  Oirialla í
Pádraigín Ní Uallacháin. Tá an t-
ochtú halbam idir lámha aici anois
agus beidh roinnt saothair cheoil
uaidh sin le cloisteáil ag an cheol-
choirm. Is amhránaí traidisiúnta

cónaitheach í in Ionad Seamus
Heaney, Ollscoil na Banríona. 

Lonnaithe i gCóbanhávan
anois, bhí cónaí ar an gcláirseoir
proifisiúnta, Helen Davies, in
Éirinn ar feadh os cionn scór bli-
ain. Tá sí féin agus Pádraigín Ní
Uallacháin ag casadh le chéile ó
1997. 

D’oibrigh Theo Dorgan, file agus
craoltóir, ar chláracha raidió agus
teilifíse ealaíne le blianta anuas.
Tá cnuasaigh filíochta foilsithe
aige agus tá sé ina bhall d’Aosdá-
na, a bhunaigh an Chomhairle
Ealaíon sa bhliain 1981 chun ómós
a thabhairt d'ealaíontóirí a bhfuil
saothar suaithinseach déanta acu
sna healaíona in Éirinn.

Beidh an triúr ceoltóir ag seinm
meascán de cheol comhaim-
seartha agus traidisiúnta chun
Éire na mainistreacha agus Eire na
miotaseolaíochta a chur i láthair
don domhan nua aimseartha.
Cosnóidh na ticéid €15.(Lamhál-
tais €10).



Scéalta Chorca Dhuibhne
Le Breandán Mac Gearailt

Antóin M Ó Sé
CHUIR Príomh-Fheidhmeannach
Mheitheal Forbartha na Gaeltachta,
MFG, Antóin M Ó Sé, ó Ard na Caithne i
gCiarraí, in iúl do Chathaoirleach na
heagraíochta, Brian Ó Ríordáin, go
mbeadh sé ag éirí as a phost mar
Phríomh-Fheidhmeannach ar MFG an
mhí seo chugainn.

“Níl a fhios agam conas a sheas sé an
taisteal ó cheann ceann na tíre i mbun a
chuid oibre, ach níl aon teorainn leis an
teacht aniar atá san fhear céanna in ain-
neoin go bhfuil an aois anois ag brea-
cadh air, ach ní bhraithfeá é sin air, ná a
chuma air,” arsa Brian.

Dúirt Antóin le Gaelscéal go bhfuil sé

deich agus trí fhichid bliain d’aois agus
go mbeadh sé ag scor an mhí seo
chugainn agus gur dócha go bhfuil sé in
am sos a ghlacadh. 

Tá Antóin ina Phríomh-Fhei-
dhmeanach ar MFG le naoi mbliana
déag anuas. Roimhe sin bhí sé ina
mhúinteoir i gCeardscoil an Daingin
agus i gColáiste Pobail Chill Airne.

Fuair sé a chuid oideachais i mBun-
scoil an Fheirtéaraigh, i gColáiste Mhun-
grait  Luimní agus i gColáiste Ollscoile
Chorcaí mar a mbronnadh céim
B.Comm. air. “Dheineas cúrsa an ‘Teas-
tas Timire Gaeilge’ agus bhaineas an-
taitneamh as,” ar sé linn. “Ba iontach an
cainteoir agus an leachtóir é Diarmaid Ó
Drisceoil, trócaire air, ó Chléire a bhí i
gceannas an chúrsa”. 

Tá seachtar clainne ar Antóin agus ar
a bhean Áine, gur ón Dún Beag i gCon-
tae an Chláir di, agus seisear déag de
gharchlann. Deartháir is ea é Antóin do
Mhíchéal Ó Sé, iarpheileadóir sinsir le
Ciarraí, agus mar is eol do lucht na
Gaeilge ar fad, sárchraoltóir le RTÉ agus
Raidió na Gaeltachta.

Chaith Antóin blianta mar Rúnaí ar
Chomharchumann Forbartha Chorca
Dhuibhne agus ina dhiaidh sin ar
Choiste Mharglann an Daingin. Bhí sé ag
feirmeoireacht agus nuair a fuair sé caoi,
agus níor rómhinic é, thug sé a aghaidh
ar an bhfarraige. “Is beag ar domhan a
thugann oiread sóláis dom ná tamaillín
ag rámhaíocht i gCuan Ard na Caithne
agus cúpla duán éisc agam,” ar sé.

Ní fios cén chéad chaibidil eile a bhei-
dh i leabhar a bheatha. “Tá na prátaí
agus na glasraí go diail ar fad i mbliana
againn,” ar sé agus é ar tí dul isteach go
cruinniú. Ní aon nath aige obair is léir,
pé acu le peann nó ar bhán.

Buí
LEABHRA, leabhra. Is breá an
caitheamh aimsire bualadh fút agus
leabhar i do ghlac agat. Is mó duine a
bhaineann sólás as.

Tá, gan amhras, daoine ann nach
léann aon leabhar, Dia linn. Is ea, níl aon
lagú ar an sruth leabhar anseo i nDuibh-
neach. Tá leabhar eile fós saolaithe le
seachtain. B’é Domhnall, nó Danny, Mac
an tSíthigh, file agus fáidh, a sheol an
dara leabhar de chuid Eibhlín Ní
Bheaglaoich Uí Iarlaithe i Músaem
Bhaile an Fheirtéaraigh (An Buailtín)
agus mhol sé ó thalamh Mo Ghúna
Síoda Buí. Tá 48 dán sa leabhar, cuid acu
dírithe ar an óige ach a bhformhór ar óg

agus aosta. “Is ar an óige is mó a bhí mo
chéad leabhar, Na Buaitisí Buí, dírithe”
arsa Eibhlín, “ach is dánta iad seo a
bhaineann a bheag nó a mhór le saol an
cheantair mar, ‘Ráiseanna Bhéal Bán’,
‘Potachán’, ‘Conas ‘tánn tú’. Táim an-
bhuíoch do Phádraig Ó Snodaigh a bhí i
mbun eagarthóireachta agus don
ealaíontoir sárchliste, Dónal Ó Bric, agus
na leanaí scoile a chabhraigh liom.”

Is múinteoir í Eibhlín, gur ó Bhaile an
Chalaidh di, atá ag múineadh i mBun-
scoil Maolcéadair na Muirí le seacht
mbliana déag anuas. Coiscéim a d’fhoil-
sigh an leabhar agus é ar díol ar €7.50.

Tolfa
TÁ, mar is eol do scata, cúig paróistí in
Iarthar Duibhneach i gcleamhnas le
ceantair sa Bhriotáin agus in Tolfa na
hIodáile. Tugann na dreamanna seo
cuairteanna eagraithe ar a chéile anois
agus arís, ach le tamall anuas tá clanna
nó grúpaí beaga ón dá cheantar sin ag
teacht go Corca Dhuibhne ar bhonn
príobháideach. Fanann cuid acu i dtithe
cairde ach is gnáthaí gur in óstáin nó in
árasáin a bhuaileann siad fúthu.

Fiú is nach raibh an aimsir thar mho-
ladh beirte, níor chuir sé sin aon
charrabuaic ar Mauro Testa ó Tolfa. “Is
diamhair an t-aoibhneas atá ag baint leis
an radharc agus leis an timpeallacht,” ar
sé agus é ar bharr na faille i nDún Chaoin
ag féachaint amach ar na Blascaodaí.
Bhí Mauro agus a bhean Angela Cecca-
relli, agus a mac Allessandro, ag
caitheamh seachtaine sa cheantar. Ní
raibh aon cheal báistí orthu. Bhíodar
scoite chun sacair, ach an-díomách le
cur chuige “tuatach” imreoirí na hOl-
lainne. Ach ba iontach agus ba bhreá leo
an ‘ealaíon ghrástúil’ a bhain leis an
iomáint idir Corcaigh agus Port Láirge.

Dar le Louis Ó Maolchatha, an
potadóir cailiúil ó Photaireacht na
Caolóige i gClochar, go bhfuil cur amach
maith aige ar mhuintir Tolfa. “Ba cheart
go dtaispeánfaí, dá mb’fhéidir in aon
chor, samplaí de chluichí maithe iomá-
na do gach turasóir iasachta a thagann
chugainn.” Is beag nach n-aontódh le
Louis! 

An Caife Liteartha
Le Róisín Ní Éalaí

BEIDH filíocht agus ceol ó leithinis
Chorca Dhuibhne le cloisteáil ar shraith
nua ar Raidió Chiarraí. Beidh an Féasta
Filíochta agus Ceoil ar an aer tar éis na
nuachta ag 6.10.i.n. gach Dé Domhnaigh
go dtí an 12ú Meán Fómhair.

I measc na bhfilí a bheidh le cloisteáil
ag léamh agus ag déanamh cur síos ar na

dánta, beidh Domhnall Mac Sithigh,
Bríd Ní Mhóráin agus Maria Ní
Mhurchú. Seinnfidh ceoltóirí ar nós
Bhreandáin Uí Bheaglaoich ar an
mbosca agus a mhac Bréanainn ar an
ngiotár, Eoin Duignan ar an bpíb uil-
leann, agus na deirfiúracha Deirdre agus
Aoife Ghrainbhéil ar an gcláirseach agus
ar an bhfliút. Cloisfear na hamhránaithe
Sláine Ní Chathalláin, Seosamh Ó Críod-
háin, Eithne Ní Chatháin agus Eibhlís Ní
Chinnéide. “Tagann an ceol onár rútaí,
as na seandaoine a bhí sa cheantar agus
na sean-nósanna a bhí acu” a deir Maid-
hc Dainín Ó Sé, a bheidh le cloisteáil ag
léamh dánta, ag seinm ar an mbosca
agus ag canadh amhrán. 

Luaigh sé freisin nach raibh mórán
ceoil thart sa cheantar agus eisean ag fás
aníos, ach tá aos óg an cheantair ag cur
suime ann anois. Rinneadh na cláracha
sa Chaife Liteartha sa Daingean agus is é
an comhlacht Scéal Eile a dhein an
tsraith de dheich gclár ann.

Ciarraí Thuaidh

50 Bliain ag Fás
Le Róisín Ní Éalaí 

TÁ Coláiste Bhréanainn, Baile an Bhuin-
neánaigh i gCo.Chiarraí, ag ceiliúradh 50
bliain de chúrsaí samhraidh sa Ghaeilge
i mbliana. Bhí tuairim is 70 duine, idir
iarmhúinteoirí agus chairde an
Choláiste, i láthair ag ceiliúradh an
choláiste Dé Domhnaigh seo caite 11
Iúil. Is faoi stiúir Chomharchumann Íde
Naofa Teoranta atá Coláiste Bhréanainn,
comharchumann a bunaíodh chun
daoine óga a spreagadh chun Gaeilge a
labhairt in Iarthar Luimnigh le linn na
gcaogaidí. Nocht an t-aoi speisialta,
Seán Ó hAllmhuráin, a bhí ar an gcéad
choiste stiúrtha, leacht in onóir don
ócáid agus tháinig daoine le chéile chun
breathnú ar na seanghrianghraif, bual-
adh le seanchairde agus dul síos bóthar
na smaointe leo. Bhí múinteoirí agus
cairde ón chéad chúrsa riamh i láthair ag
an ócáid, Diarmuid Ó Maoláin, Nóirín Uí
Chonaill agus Treasa Uí Rinn.

Reáchtáiltear cúrsaí an Comharchu-
mainn uile i gColáiste Bhréanainn anois.
Bíonn daltaí ó cheann ceann na tíre ag
teacht go dtí Baile an Bhuinneánaigh
chun freastal ar na cúrsaí, ach go
háirithe ó Chathair Luimnigh agus ó
Chontae Chiarraí.

“Is cúis mhór áthais dúinne an ócáid
speisialta seo i saol an choláiste a cheil-
iúradh” a deir Séamas Ó Murchú,
Cathaoirleach an Chomharchumainn.
“Is liosta le háireamh iad na daoine go
léir a d’fhreastail ar na cúrsaí Gaeilge ón
uair a bunaíodh an Coláiste.”

Uíbh Rathach
Stiúrthóir ag 
teastáil ó
Thionscadal Chill
Rialaig
Le Róisín Ní Éalaí 

TÁ post nua mar stiúrthóir a fhógairt ag
Tionscadal Chill Rialaig, Baile an Sceilg,
Co.Chiarraí. Is éard atá i gceist le Tion-
scadal Chill Rialaig ná clár cónaitheach
d’ealaíontóirí agus ionad ealaíon in iard-
heisceart Chiarraí.  

Tagann thart ar 150 ealaíontóir, scríb-
hneoir, file, ceoltóir agus proifisiúnach
cruthaitheach eile, go bliantúil, go dtí an
sráidbhaile atá athchóirithe ón am
roimh an ghorta. 

Cuid de na freagrachtaí a bheidh i
gceist leis an bpost ná an clár
cónaitheach a stiúradh, Sráidbhaile na
Cúlráide agus Tig an Chomhrá a fhor-
bairt, a chlárú agus a chothabháil. Beidh
ar an té a roghnófar Ionad Ealaíon Chill
Rialaig (Siopa Chill Rialaig) a bhainistiú. 

Tá duine fuinniúil, díograiseach á lorg
don phost a thabharfaidh an eagraíocht
chun cinn sa chéim nua dá cuid fáis. 

Beidh ar a laghad 5 bliana de thaithí
bhainistíochta ag an iarrthóir a cheapfar,
mar aon le cáilíocht tríú leibhéal
ábhartha, eolas ar ealaíontóirí Éirean-
nacha agus idirnáisiúnta comhaim-
seartha, agus neart solúbthachta agus
cruthaitheachta fiontraíochta. 

Má tá suim agat sa phost seo, seol litir
chumhdaigh agus CV go Mary O’Connor
ag cillrialaigarts@gmail.com (le bheith
faighte faoin 20 Iúil).

Scéalta Mhúscraí
Turas Chumann
Honda 50
Mhúscraí d’aonad
ailse brollaigh
Le Seán Ó Loingsigh

TÁ turas gluaisrothar á reachtáil ag
Cumann Honda 50 Ghaeltacht Mhúscraí
Dé Sathairn (17 Iúil) chun airgead a
bhailiú don Aonad Ailse Brollaigh in
Ospidéal Ollscoil Chorcaí.

Is é seo an dara bliain as a chéile go
bhfuil turas eagraithe ag Cumann
Honda Mhúscraí ar son cúis carthanach-
ta a bhaineann le cúrsaí sláinte.

Bailíodh €20,000 do Chumann
Leoicéime Leanaí in Ospidéal na Tró-
caire Chorcaí anuraidh nuair a ghlac 130
gluaisrothaí ó chumainn éagsúla i
gCúige Mumhan páirt i dturas sean-
Honda ó Bhaile Bhúirne go leithinis
Bhéara agus ar ais.

Ag fágaint an Mhuilinn ar a 11.00 ar
maidin, beidh na gluaisrothaithe ag tais-
teal an bhealaigh ó Bhaile Bhúirne go
Cill Garbhán, Neidín, Baile Caisleáin
Bhéara agus Gleann Garbh, ag teacht ar
ais ansan trí Bhéal Átha ’n Ghaorthaidh
agus Réidh na nDoirí.

Tá na gluaisrothaithe ag íoc €40 an
duine mar tháille cláraithe don dturas,
agus beidh fleá fhulachta agus ceol sa
Mhuileann nuair a fhillfidh siad um
thráthnóna.

MUMHAIN
NUACHT

Seoltar scéalta chuig:
nuacht@gaelsceal.ie

PPoottaaddóóiirreeaa∂∂tt nnaa CCaaoollóóiiggee
Siopa agus Caifé oscailte
7 lá sa tseachtain

Clothar, Baile’n Fheirtéaraigh,
An Daingean, Co. Chiarraí

Fón: 066 9156229  Faics: 066 9156366
dingle@louismulcahy.com

“Ionad ar leith is ea Potadóireacht na
Caolóige” R.T.E. Guide

“Tugann siad gliondar dom’ chroí!”
Mary Adams, Luimneach

www.louismulcahy.com

An-mhaith go léir - an t-oileánach Callum McCann agus na deartháireacha
Richard agus Jack Sleeman ó chathair Chorcaí ag Campa Samhraidh Óige na
Gaeltachta ar Oileán Chléire. PIC LE HULTAN Ó HAODHA, ÓIGE NA GAELTACHTA.



Teach Chathail 
Uí Shearcaigh,
Oscailte go
hOifigiúil 
Le Judy Ní Ógáin

CHUIR AN file agus scríbhneoir, Cathal
Ó Searcaigh, fáilte le gairid roimh aoían-
na a bhí i láthair ag oscailt oifigiúil áise i
nGort a’ Choirce í dTír Chonaill, áit a
mbeidh a chuid filíochta, scéalta agus
ealaíne ar taispeáint. Tá an áis, dar tei-
deal ‘Dámhlann an Ghleanna’ (nó ‘Fac-
ulty of the Glen’), ceangailte le teach
cónaithe an fhile i Mín a’ Leá. 

Mar pháirt de shocrú le Comhairle
Chontae Dhún na nGall i 1999 (roimh
chraoladh an chláir chonspóidigh 'Fairy-
tale of Kathmandu') rinne an file Cathal
Ó Searcaigh a chuid taifead agus a chart-
lann a bhronnadh ar an gComhairle
Chontae ar an gcoinníoll go bhfhéad-
fadh sé cónaí sa teachín atá ceangailte
leis an bhfoirgneamh, saor ó chíos don
chuid eile dá shaol. Chosain an áis
€260,000, atá maoinithe ag Comhairle
Chontae Dhún na nGall, Údarás na
Gaeltachta agus An Chomhairle Ealaíon.
Tógadh an foirgneamh go speisialta
agus an áis ar intinn, lán le neart solas
gréine agus le seomra mór ina ndéanfar
seisiúin léitheoireachta agus
díospóireachtaí a reáchtáil. Tá seomra
beag cruinnithe, leabharlann, agus
seomra codlata dúbailte san
fhoirgneamh chomh maith.

Beidh bunlámhscríbhinní agus bail-
iúchán pearsanta fairsing de leabhair
agus oibreacha amharc-ealaíon an fhile
ar taispeáint san fhoirgneamh
úrscothach, le leabhair filíochta
annamha ina measc.

Dúirt an file é féin gur mhaith leis dá
n-úsáidfí Dámhlann an Ghleanna mar
shócmhainn phoiblí don líon mór
ealaíontóirí agus scríbhneoirí atá ina
gcónaí go háitiúil. Beidh sé mar áis
chomh maith d’fhilí agus scríbhneoirí a
thagann ar cuairt.

Ag déanamh cur síos ar an áis nua,
dúirt an tUasal Ó Searcaigh gur seans
gurb é seo an chéad uair ariamh go
ndearna Údarás Áitiúil tabhairt faoi
thogra ealaíne mar a leithéid, agus go
dtaispeánann sé comhbhá don
Ghaeilge, atá ag dul i laige, dar leis.

Is í Leabharlannaí na Comhairle agus

Bainisteoir Sheirbhísí Cultúrtha na
Roinne, Eileen Burgess, a rinne an áis a
oscailt go hoifigiúil, agus dúirt go
mbeadh sé mar shócmhainn do scríbh-
neoirí, do scoláirí, d’fhoghlaimeoirí agus
do bhaill an phobail. 

Bhí Cathal Mac Suibhne, Bainisteoir
Réigiúnach Údarás na Gaeltachta i dTír
Chonaill, i láthair ag an ócáid, chomh
maith le baill d’fhoireann eagraithe
Fhéile Ealaíne an Earagail. 

Níor fhreastail comhairleoir ar bith
den 29 ball tofa ar Chomhairle Chontae
Dhún na nGall ar an ócáid áfach.

Bhí an chéad ócáid phoiblí i nDámh-
lann an Ghleanna ar siúl ansin aréir, mar
pháirt d’Fhéile Ealaíne an Eargail, áit ar
léigh an file Ó Searcaigh roinnt dá chuid
scríbhneoireachta agus é i gcomhluadar
an scríbhneora Mheiriceánaigh  Chris
Agee, eagarthóir an ‘Irish Pages’.

Postanna nua
fógraithe don
Fhál Carrach
Le Judy Ní Ógáin

TÁ 12 phost nua geallta do cheantar an
Fháil Charraigh i nDún na nGall. Beidh
na postanna nua á gcruthú (taobh istigh
do bhliain) in ionad speisialta traenála
do thionscail ola agus gháis amach ón
gcósta, atá lonnaithe ar Eastát Tion-
sclaíoch de chuid Údarás na Gaeltachta,
ar an Fhál Carrach agus a chuireann cúr-
saí traenála creidiúnaithe ar fáil. 

Rinne an Tánaiste agus Aire
Oideachais ,Máire Ní Chochláin, an t-
ionad nua a oscailt go hoifigiúil an
tseachtain seo caite. Tá trí dhuine dhéag
fostaithe sa chomhlacht Feidhm Mara
Teo. (nó ‘Effective Offshore Ltd’) cheana
féin, ach fógraíodh an tseachtain seo
caite go bhfuil €500,000 breise le
infheistiú san gcomhlacht, chun breis
cúrsaí traenála i Sláinte agus Sábháil-
teacht a reáchtáil ansin don earnáil ola
agus gháis.

Ag labhairt dhó faoin áis, a bhunaigh
dhá dheartháir as Leitir Ceanainn anu-
raidh le cúnamh ó Údarás na Gaeltachta,
dúirt Pádraig Ó hAoláin, Príomhfhei-
dhmeannach Údarás na Gaeltachta, gur
ábhar misnigh é go bhfuil traenáil chrei-
diúnaithe faighte ag os cionn 400 duine
cheana féin agus gan an comhlacht ach
ag feidhmiú le hachar gairid.

Largo socraithe
Le hEoin Mac Garvey

TÁ fáilte curtha roimh chinneadh oib-
rithe Largo Foods glacadh leis an ghear-
radh pá de 3.5% ag éirí as vótáil a bhí sa
mhonarcha i nGaoth Dobhair ag
deireadh na seachtaine, rud a dhéan-
faidh cinnte go leanfaidh an gnó ar
aghaidh i nGaoth Dobhair.

Mar a thuairiscigh muid an tseachtain
seo caite d’fhógair an comhlacht go
raibh siad le hinfheistíocht bhreise de
€2.2 milliún a dhéanamh i nGaoth Dob-
hair le tacaíocht Údarás na Gaeltachta
agus níos mó ná scór post úr a chruthú.
Is cosúil go raibh an infheistíocht seo ag
brath ar go nglacfadh an fhoireann leis
an ghearradh pá. Dhiúltaigh siad ar dtús
é ach thar dheireadh na seachtaine
ghlac an mhórchuid acu leis.

Dúirt an Seanadóir Pearse Doherty

gur cuireadh na hoibrithe faoi bhrú mór
agus nach raibh an dara rogha acu ach
an gearradh pá a ghlacadh nó na postan-
na a chailleadh.

“Níor cheart go mbeadh na hoibrithe
seo curtha in áit mar seo agus tá mé ag
súil anois go bhfeicfidh muid aisiompú
air seo leis an infheistíocht agus an t-
athbhreithniú de dhá bhliain atá faighte
ag an cheardchumann SIPTU dóibh,” a
dúirt sé.

Ionad Gnó nua i
mBaile na Finne
Le Meadhbh Ní Eadhra

TÁ seacht bpost nua le cruthú i gcomh-
lacht Chathail Uí Chnáimhsí i nDún na
nGall, a osclaíodh Dé Luain. Is áis nua
táirgeachta agus cóimeála atá suite in
Eastát Tionscail Údarás na Gaeltachta i
mBaile na Finne, Co. Dhún na nGall é.
Sóláthraíonn an comhlacht soirn chó-
caireáin ola agus breosla agus mar chuid
d’fhorbairt an ghnó tá ionad nua
bunaithe aige i mBaile na Finne áit a
dtáirgfear agus a gcóimeálfar na táirgí
sin. Ag labhairt dó ag oscailt oifigiúil na
háise nua seo, dúirt An Dr. Joe Mulhol-
land, Stiúrthóir Scoil Shamhraidh Mhic
a Ghoill agus iar-phearsa na bliana Dhún
na nGall, go raibh an-áthas air an t-ionad
gnó a oscailt agus mhol sé Cathal Ó
Cnáimhsí agus a chlann. Deir an tUasal
Mulholland go bhfuil go leor dúshlán le
sárú ag lucht gnó faoi láthair agus mar
sin bhí moladh ar leith ag dul do Chathal
as an bhforbairt seo a dhéanamh.

“Tá sár-cháil ar an phríomhaí seo i
gcúrsaí gnó cheana agus níl dabht ar

bith agam ach go mbeidh an fiontar nua
seo iontach tairbheach don cheantar
áitiúil,” a deir sé. Deir Príomhfhei-
dhmeannach Údarás na Gaeltachta,
Pádraig Ó hAoláin, go bhfuil lúcháir ar
an Údarás a bheith ábalta cuidiú leis an
gcomhlacht ina chuid pleananna for-
bartha.  

“San aeráid atá ann faoi láthair, tá
gach post nua a chruthaítear thar a bhei-
th tábhachtach, go háirithe i mbailte
beaga tuaithe ar nós Bhaile na Finne.
Beidh toradh breisluacha ag an ghnó seo
ar ghnóthaí eile áitiúla,” ar sé.

Imní faoi
bhealach i ndiaidh 
roinnt taismí
Le hEoin Mac Garvey

BHÍ an t-ádh ar thriúr nár maraíodh iad
nuair a chuaigh a gcarr den bhealach
taobh amuigh de bhaile Chroithslí in
iarthuaisceart Thír Chonaill ag deireadh
na seachtaine.

Tharla an taisme ar bhóthar an N56 go
díreach in aice Chloch Mhór Léim an
tSionnaigh nuair a chuaigh an carr
trasna an bhealaigh agus síos cúig
throigh is fiche. Ba chrann a stop an carr
ó thitim scór troigh eile agus isteach in
abhainn Chroithslí. 

Bhí na seirbhísí éigeandála as an
Chlochán Liath agus Gaoth Dobhair ar
an láthair agus bhí an príomhbhóthar
seo dúnta ar feadh tamaill dá bharr. Ba
mhionghortuithe a bhain don triúr a bhí
sa charr ach tugadh chun na hothar-
lainne iad.

Is seo cúpla taisme atá tarlaithe ag an
láthair seo le roinnt seachtainí agus go
dtí seo is miontaismí uilig iad ach tá
eagla ar dhaoine go mbeadh droch-
cheann ann, go háirithe i ndiaidh an
scanraidh an fuair an triúr ag deireadh
na seachtaine.

Labhair Gaelscéal le hionadaithe ó na
seirbhísí éigeandála ag láthair na timp-
iste agus dúirt siad nach mbeadh seans
ag an triúr ach gurbh é an crann a sháb-
háil an carr ó thitim fiche troigh eile
agus, seans, isteach san abhainn.

“Nuair a chuala muid ar dtús go
ndeachaigh carr thar an chlaífort mheas
muid nach dtiocfadh an duine slán.
Nuair a shroich muid an láthair ní raibh
an carr le feiceáil de bharr chomh fada
síos is a bhí sé agus chuir sin bac orainn.
Bhí an t-ádh dearg ar an triúr a bhí sa
charr,” a dúirt ionadaí linn.

Bhí an bealach seo fliuch agus
sleamhain nuair a tharla an taisme ach
tá daoine sa cheantar ag iarraidh go
gcuirfear comharthaí in airde le cur in
iúl do thiománaithe nach bhfuil aithne
acu ar an bhealach go bhfuil troch-chor-
radh ann. 

“Is seo an t-am le rud éigin a
dhéanamh nuair a fheiceann muid an t-
ádh a bhí ar an triúr sin a bhí sa charr.
Caithfear comharthaí nó sconsa a chur
in airde anois agus ní i ndiaidh do
dhroch-thaisme ina mbeidh duine nó
daoine marbh,” a dúirt fear áitiúil linn.

Blas Idirnáisiúnta
ar ‘An ‘Cosán Glas’
Le Judy Ní Ógáin

TÁ blas idirnáisiúnta ar Cheardlann
Ealaíne do pháistí óga - 'An Cosán Glas',
atá ar siúl ar thrá Mhachaire Rabhar-
taigh faoi láthair le páistí ón Eoraip agus
chomh fada ó bhaile leis an tSín ag tógáil
páirte ann agus iad ag foghlaim conas
mascanna, dealbha agus laindéir a
dhéanamh. 

Tá an Cosán Glas ag reáchtáil ceard-
lann ealaíne do pháistí (idir seacht
mbliana agus cúig bliana déag d’aois) ó
1997, le 45 páiste ag tógáil páirte i
gceardlann na bliana seo. Is duine des
na stiúrthóirí ar an Chosán Glas’ í
Deirdre Brennan, ealaíontóir aitheanta ó
Iár-thuaisceart Dhún na nGall.

Deir sise gur paisean mór dá cuid a
bheith ag múineadh ealaíne do pháistí,
agus gur maith léi an méid spraoi a
bhaineann na páistí as an gceardlann a
fheiceáil, chomh maith leis na scileanna
a fhoghlaimíonn siad.

Foghlaimíonn na páistí na scileanna
sin ó ealaíontóirí proifisiúnta, ar nós
Kim Sharkey, ealaíontóir ceirmeach
áitiúil agus Billy Wynter ón Chorn na
Breataine a chaitheann tréimhse ag
obair leis an Chosán Glas chuile bhliain.
Tugtar cuireadh dos na healaíontóirí
páirt a ghlacadh sa gceardlann mar
mhúinteoirí ach freisin chun oibriú le
chéile agus leis na páistí ar feadh coicíse
chun cosán dealbhóireachta - ‘Loinnir’ -
a chruthú ag Trá Mhachaire Rabhartaigh
ag deireadh na coicíse, mar pháirt
d'Fhéile Ealaíne an Earagail ar an 17
agus 18 Iúil. 

Is taispeántas ealaíne ina bhfuil 30
dealbh ollmhór soilsithe atá i gceist le
‘Loinnir’, agus tá sé molta éadaí breá
trom agus bróga compordacha a
chaitheamh don taispeántas breá seo
amuigh faoin spéir.

"Campa Beag" 

Ardán: Saortar Coinsiasaí!
Le  hAonghusa Ó hAlmhain

Bhí a lán cainte ar
shaoirse coinsiasa i
Seanad Éireann ar na
mallaibh.Bhí seanadóirí
áirithe ag iarraidh leasú

a dhéanamh ar an mBille um Páirt-
néireacht Shibhialta. Faoin mbille,
atá achtaithe anois, is cion é do
chláraitheoir diúltú páirt a ghla-
cadh i searmanas páirtnéireachta
sibhialta. Freisin, de bhrí go bhfuil
an tAcht um Stádas Comhionann
leasaithe - tá “stádas sibhialta”
ann in áit “stádas pósta” - is féidir
go mbeadh cion i gceist maidir le
duine a dhiúltaíonn seirbhísí nó
earraí a sholáthar, a bheadh á
soláthar do phósadh nó lánúin
phósta de ghnáth, do shearmanas
páirtnéireachta sibhialta nó do
lánúin i bpáirtnéireacht shibhial-
ta. 

I ndlínsí eile, tá an dlí curtha ar
ghrianghrafadóirí, mar shampla,
as gan freastal ar shearmanas a
bhraith siad a bheith mímhorálta.

Ní raibh aon ghlacadh ag an
móramh sa Seanad leis na
hargóintí in éadan an Bhille.
Cuireadh síos orthu mar
“bhiogóideacht faoi bhréigéide”,
luadh an “homafóibe”, agus níor
pléadh an cheist go deireadh –
imríodh an gilitín ar an bplé, rud
nár tharla le cuimhne na ndaoine
sa Seanad.

Tá cás eile ann a bhaineann le
Saoirse Coinsiasa. Tá rún faoi
bhráid Thionól Parlaiminteach
Chomhairle na hEorpa ag éileamh

go ndéanfaí rialú ar shaoirse coin-
siasa lucht leighis. Maítear gur
ceist é a bhaineann go mór mhór
le mná ag iarraidh teacht ar
chóireáil leighis atá dleathach.
Éilítear sa rún go mbeadh cosc
iomlán ar institiúidí saoirse coinsi-
asa a éileamh i leith aon chóireáil
leighis atá dleathach. 

Sa chás go mbeadh lia ann nach
mbeadh sásta cóireáil leighis
dhleathach a chur ar fáil ar bhonn
coinsiasa, éilítear leis an rún seo
go gcuirfí an t-othar ar aghaidh
chuig lia eile. Éilítear freisin go
ndéanfaí cigireacht ar chearta
saoirse agus go gcuirfí srian orthu.

Deirtear go minic nach bhfuil sé
de cheart ag duine a thuairimí a
bhrú ar dhuine eile, go háirithe má
bhaineann na tuairimí sin le ceis-
teanna morálta. Agus, gan
amhras, is i réimse na collaíochta
agus i réimse na beatha – a tús
agus a deireadh - is mó a thagann
na deacrachtaí seo chun cinn.

Ach má bhaintear an ceart i leith
saoirse coinsiasa de dhaoine, ní
hamháin go bhfuil tuairimí a mbrú
ar dhaoine, ach tá iallach á chur
orthu gníomhartha a dhéanamh a
sháraíonn a gcoinsiasa.

Is é sin le rá, tá taobh amháin ag
éileamh, ní hamháin go nglacfaí
leis an leagan s'acu féin ar an
scéal, ach go gcaithfí gníomhú
amhail is go mbeadh gach duine ar
aon fhocal leo.

Tá cúlra leis an éileamh seo ar
shrianta ar shaoirse coinsiasa
maidir le “sláinte shíolraithe” -
sofhriotal ar ghinmhilleadh. Tá

titim tagtha ar líon na lianna go
hidirnáisiúnta atá sásta gin a mhil-
leadh. 

Tá roinnt ginmhillteoirí mór le
rá éirithe as a ngairm de bharr
fhorbairtí san teicneolaíocht – go
háirithe sa scanadh ultrafhuaime –
a chuireann in aghaidh na teoirice
nach bhfuil sa ghin ach “cnapán
ceall”.  Ag an am céanna tá daoine
ag fanacht níos faide ná riamh le
clann a thabhairt ar an saol, rud a
chothaíonn deacrachtaí eile
torthúlachta. 

Is minic go bhfaigheann lánúin
amach go bhfuil duine acu, nó an
bheirt acu, neamhthorthúil nuair
a bhíonn siad réidh le clann a
bheith acu. 

Tá ceisteanna íogaire eitice ag
baint le toirchiú in vitro. Tá cuid
mhór de na páistí ba thúisce a
gineadh de bharr IVF nó deonú síl
nó a leithéid fásta anois, agus ag
clamhsán agus ag éileamh a gcuid
ceart. Gné eile a chuireann ina luí
ar lianna go bhfuil ceisteanna
eitice le cíoradh ná ceisteanna
nach bhfuil freagra uilíoch ná
dubh is bán orthu. Tá na forbairtí
san eolaíocht ag cur
féidearthachtaí nua ar fáil de
shíor.

Ina measc, tá an scanadh
géiniteach, modhanna nua le dul i
ngleic le neamhthorthúlacht agus
leigheasanna nua le cur le fad saoil
ag duine tinn. Ní bhíonn na teic-
neolaíochtaí seo riamh soiléir ná
saor ar cheisteanna eitice.

Níl sé chun sochar an phobail,
ná chun sochar na ndaoine atá faoi

chúram dochtúirí bac a chur ar
shaoirse coinsiasa.

Brúfar daoine as réimsí áirithe
leighis agus seirbhísí mar nach
bhfuil siad sásta a bprionsabail a
ghéilleadh. Go deimhin tharla sé
cheana sa Ríocht Aontaithe go
raibh ar ghníomhaireachtaí uch-
taithe de chuid na hEaglaise
Caitlicí dúnadh toisc nach raibh
siad sásta leanaí a chur ar fáil do
lánúin aerach.  

Ní hé nach raibh tréan
gníomhaireachtaí eile ann a bhí
sásta é a dhéanamh - ní hé go rab-
hthas ag ceilt na seirbhíse ar na
lánúin aerach go hiomlán. Agus
bheadh impleachtaí trom-
chúiseacha ann do chórais sláinte
ar fud an domhain dá mbainfí an
ceart d'institiúidí eaglasta gan
seirbhísí a thagann salach lena
meon féin a chur ar fáil.

I sochaí atá fíordhaonlathach,
fíorfhulangach, tá spás ann do
dhearcaí éagsúla. Agus ní ceart an
lámh láidir a imirt ar aon duine
mar gheall ar a thuairimí, ná ial-
lach a chur ar aon duine gníomh a
mhothaíonn siad a bheith míc-
heart a dhéanamh. Go háirithe, ní
ceart coinsias lia a shárú. Is iad na
chéad fhocail i móid Hippocrates,
“Ar dtús, ná déan dochar”. Is ceist
eitice cad is dochar ann, go minic.
Agus is ceart freagairt na ceiste sin
a fhágáil faoin lia féin.

Scríobhann Aonghusa Ó hAlmhain
ar a bhlag féin, Smaointe Fánacha
Aonghusa ar
aonghus.blogspot.com.

Imní an tuiste tar éis deireadh
seachainte an slada
Le Bernie Ní Fhlatharta

Bhí sé deacair suí le
m’iníon  ina carr Dé Máirt
seo caite agus í ag cleach-
tadh tiomána, mar an lá
ceanna bhí pictiúir sna

páipéir de sheachtar fear óg a
maraíodh sa timpist bóthair is
measa riamh in Éirinn.

Seacht saol scriosta in aon
nóiméad amháin ar bhóthar i nDún
na nGall gan dearmad a dhéanamh
ar thiománaí an chairr eile a
maraíodh freisin.

Pobal briste le brón an tseachtain
seo gan trácht ar na teaghlaigh a
fuair an drochscéala i lár na hoíche i
gcaitheamh deireadh seachtaine.

Bhí sé aisteach ansin a bheith ag
iarraidh ugach a thabhairt do

m’iníon agus í ag tosú amach mar
uinéir cairr agus í ag iarradh cleach-
tadh a fháil ar bhóithre na Gail-
limhe.

Bhí páirt díom a cheap nár cheart
di foghlaim le tiomáint ar chor ar
bith mar i ndáiríre is uirlis dhain-
séarach atá i gcarr.

Mar a dúirt Gay Byrne ar an lá
céanna níl a fhios ag aon duine
againn cé chomh fánach atá an saol
agus chomh contúirteach agus atá
sé bheith ar na bóithre ach níl aon
dul as, caithimid tiomáint chuig an

obair, chuig an ollmhargadh, go
deimhin i ngach gné dár saol mar tá
an córas iompair poiblí sa tír seo tru-
amhéalach.

Dar ndóigh ní abhaile ar bhus a
bheadh na fir óga sin ag dul i nDún
na nGall an oíche sin agus tá sé dea-
cair ciall a chur ar an óige.

Dar liomsa is luas agus ní ól is mó
an chúis leis na timpistí bóthair ina
mbíonn fir óga taobh thiar don roth. 

Mar thuismitheoir bíonn mé ag
iarraidh mo chuid gasúr a chosaint
ach ní féidir iad a chosaint ón saol.

Ní féidir linn ach an chomhairle is
fearr a thabhairt dhóibh mar caith-
fidh siad a gcuid botún féin a
dhéanamh, cé go mbíonn muid ar
fad ag guí nach dtiocfaidh an cnag
sin ar an doras i lár na hoíche.

Agus nach minic gur ar éigean a
dhéarfadh muid slán leo agus ár
ndéagóirí ag dul amach lena gcuid
cairde. Cá bhfios dúinn nach bhfeic-
fidh muid arís iad? Go dtaga ár
ngasúir slán, an phaidir is minice ar
mo theanga seo agus níl mé liom
féin.

An Unreal IRA
Le hEoghan Ó Néill

Má tugadh ainm míc-
heart ar eagras
riamh, tugadh an t-
ainm mícheart ar
an ‘Real IRA,’

dream atá míréadúil ina gcur
chuige, ina n-anailís, ina gcuspóirí.
An ‘Unreal IRA’ ab oiriúnaí mar
ainm acu.

Scéal cinnte go raibh lámh acu
sin agus ag grúpaí easaontacha
Poblachtacha eile sna racáin a
tharla in Ard Eoin, ag Bealach
Leathan agus ar an Lorgain le
seachtain anuas.

Círéibeacha a thug ardán do
chuid de na hógánaigh sin a
bhíonn i mbun iompair
fhrithshóisialta i mBéal Feirste
gach oíche sa tseachtain, a thug
ardán dóibh dul amach a ghoid
carr nó briseadh isteach i mbialann
‘ar son na hÉireann’.

Le cúpla mí anuas, d’éirigh le
heasaontóirí Poblachtacha carrb-
huama nó beirt a phléascadh.

Ghortaigh siad roinnt péas agus
rinne cúpla dosaen ‘ionsaí pio-
nóis.’

Agus ar ndóigh, bliain go leith ó
shin, mharaigh siad beirt
saighdiúirí de chuid arm na
Breataine agus comhalta den PSNI.

Diaidh ar ndiaidh, tá siad ag éirí
níos gníomhaí. Ach b’amaideach
an mhaise d’aon duine a chrei-
diúint gurb iad an IRA faoi chulaith
nua iad.

Seachas a bheith ag spreagadh
sciar mór den phobal náisiúnach
chun taobhú leo, is amhlaidh go
gcuireann na grúpaí easaontacha
déistin ar fhormhór náisiúnaithe.

Tugadh rogha do náisiúnaithe,
arís is arís eile, tacú leis na
heasaontóirí nó diúltú dóibh.

Iarradh orainn roghnú idir, ar
thaobh amháin, an míleatachas atá
na grúpaí easaontacha a thairiscint
agus, ar an taobh eile, próiseas
síochánta chun saol an phobail a
bhisiú agus chun Éire aontaithe a
bhaint amach.

Próiseas a chuireann san
áireamh gur gá oiread agus is féidir

den phobal Protastúnach sa tuais-
ceart a mhealladh chun an tír a
athaontú.

Arís is arís eile, roghnaigh an
pobal náisiúnach sa tuaisceart an
rogha shíochánta straitéiseach.

Agus in ainneoin laigí an phrói-
sis síochána, roghnóidh siad an tslí
sin feasta gach uair a chuirfear an
cheist.

Caithfidh easaontóirí Poblach-
tacha an teachtaireacht sin a
chloisteáil, lá agus oíche, 24/7, ó
gach náisiúnaí sa tír agus i gcéin.

Is féidir nach dtabharfaidh siad
cluas le héisteacht di, ach caithfear
a chur ar a súile dóibh nach in
ainm an phobail náisiúnaigh atá
siad i mbun a gcuid gníomhartha.

Nó ar shlí, tá na heasaontóirí ag
déanamh aithrise ar arm na
Breataine agus ar an RUC, drea-
manna a chaith na blianta fada ag
iarraidh tabhairt ar náisiúnaithe a
gcuspóirí agus a mianta agus a
bhfíseanna a thréigean.

In ainneoin gach ruda, níor bhris
arm na Breataine, an RUC ná
dílseoirí paraimíleatacha an pobal
náisiúnach.

Agus ní bhrisfear an iarraidh seo
iad. Ina dhiaidh sin ar fad, is cinnte

go bhfuil daoine taobh istigh den
Fhíor-IRA agus de ghrúpaí mar iad
a thuigeann nach rogha i bhfírinne
a thuilleadh í rogha an ghunna. 

Agus ba cheart do cibé duine a
bhfuil aon tionchar aige ar na
heasaontóirí, nó a d’fhéadfadh fei-
dhmiú mar idirghabhálaí, a dhul
ag caint leo.

Anseo in Éirinn agus i dtír na
mBascach, d’imir an tAthair Alex
Reid a leithéid de ról agus ba mhór
an gar duine mar é a aimsiú chun a
mhacasamhail de ról a imirt arís.

Frustrach, fadálach agus, ar
bhealaí, fabhtach atá an fathach
teibí sin a dtugtar ‘próiseas na
síochána’ air, ach tá sé i bhfad níos
folláine ná mar a chuirtear in iúl, in
amanna.

Nó tógadh an próiseas ní ar an
pholaitíocht amháin, ach ar bhri-
onglóidí agus ar mhianta agus ar
rúin dhochta an phobail.

D’fhulaing daoine cuid mhór,
agus in amanna ghéill siad cuid
mhór, le go mbeadh saol ag a gcuid
mac agus ag a gcuid iníonacha a
bheadh níos fearr ná an saol a bhí
acu fein.

Agus an obair sin a dhéanann
daoine gan iomrá in achan phobal

sa tuaisceart, pobail mhóra agus
pobail bheaga, is í sin bunchloch
an phróisis síochána sa tuaisceart.

Ní an rud a thiteann amach ag
Stormont. Mar sin, dar liom nach
bhfuil baol ann go dtitfidh rudaí as
a chéile mar gheall ar dhream beag
daoine ar mhaith leo filleadh ar an
chogaíocht.

Cuirtear an cheist go minic an
bhfuil straitéis ag an Fhíor-IRA
agus ag grúpaí mar iad.

Tá an straitéis chéanna acu is a
bhí ag an IRA, tráth: an lóchrann a
choinneáil lasta, an streachailt
armtha a choinneáil ag dul agus
dóchas acu go dtarlóidh rud éigin,
luath nó mall, a chuirfidh cuid den
phobal náisiúnach ar ais i dtreo an
ghunna.

Agus sa chás nach dtarlaíonn, an
lóchrann a chur ar aghaidh chuig
an chéad ghlúin eile.

Ach ní sin an straitéis a bhí ag an
IRA ó 1969 go 1994. 

Sin an straitéis a bhí ag an IRA
sna 1930í, sna 1940í, sna 1950í
agus sna luath-1960í.

Straitéis nár shaothraigh a dhath
ar bith dóibh ach tréimhsí fada
príosúnachta, neamhaird a bpobail
féin agus díomua.

Bóthar Shrewsbury is comhairle don Taoiseach

Le Conall Ó Móráin

Ba é Bóthar Shrewsbury, i
mBaile Átha Cliath 4, an
bóthar ba dhaoire maid-
ir le tithe sa tír. Ag uas-
phointe na gealtachta,

nó an Tíogair Cheiltigh, dhíol
duine éigin, gur dóigh go gcea-
pann sé/sí gur gealt é/í féin dá
bharr, €58 milliún ar theach ar an
mbóthar. 

Ar a bharr sin bhí air/uirthi
dleacht stampa gar do €6 mhilliún
a thabhairt don rialtas, mar sin ar a
laghad, mura fiú ach €14 mhilliún
an teach céanna anois, de réir
tuairiscí, is dóigh go bhfuil barda
ospidéil le hainm an cheannaithe-
ora air de bharr oiread cánach a
thug sé/sí don Stát. 

Seo ceist.  Ar mhaith leat cónaí
ar bhóthar Shrewsbury, fiú dá
mbeadh an t-airgead agat?  Mura
bhfuil sé feicthe riamh agat,
bóthar fada é, lán de chrainn ar
cheachtar taobh agus le maintithe
móra de bhrící dearga, i bhfolach
taobh thiar de gheataí leictre-
onacha agus ceamaraí slándála.
An-bhreá ar fad. 

Ach arís, ag glacadh leis nach
bhfuil easpa airgid ort, an rogh-
nófá mar shuíomh cónaithe é?

Má tá cónaí ort i nDún na nGall

nó i gCorcaí nó i mbruachbhailte
Bhaile Átha Cliath agus má tá do
chlann ar fad ina gcónaí gar duit
agus do chuid páistí breá sásta ag
freastal ar an scoil áitiúil agus do
phost, do chairde agus do chlub
spóirt ar fad san áit seo, ar ghrá Dé
cén fáth go mbogfá? 

Níl bóthar Shrewsbury cois far-
raige, ar bharr cnoic ná gar d’aer-
fort. Ach tá sé an-ghalánta agus
an-daor dá bharr sin amháin. 

Dar le figiúirí an Rialtais tá easpa
thart ar €3,000,000,000, sin trí
bhilliún Euro, orthu chun an
buiséad seo chugainn a chomh-
líonadh.

Tá siad chun €1 bhilliún a ghear-
radh ar chaiteachas infreas-
truchtúir – na bóithre, na scoilean-
na, na hiarnróid agus a leithéidí.
Fágann sé seo go mbeidh €2
bhilliún de dhíth orthu.  Tá an t-
airgead ag teastáil chun an tír a rith
agus beidh muidne, na gnáthd-
híoltóirí cánach, ag díol as. Mar a
deir Eamonn Dunphy – fíric!

Cé go bhfuil muid ag díol thart ar
55% dár n-ioncam leis an rialtas
cheana féin ag an ‘uasphointe’ mar
a thugtar air, níl an t-uasphointe
sroichte againn fós. Tá breis
cánach ag teacht inár dtreo agus is
cáin ar mhaoin a bheidh ann, nó
cáin ar mhaoin tithe cónaithe chun
bheith níos cruinne.

Cheana féin, tá na Sóisialaigh
agus a gcuid comrádaithe sna
meáin ag iarraidh go mbeadh an
cháin seo i bhfad níos casta agus i
bhfad níos deacra le cur i bhfei-
dhm, sa chaoi is go gceapfá nár

theastaigh uathu go mbeadh an
Rialtas in ann an cháin seo a bhail-
iú. Na cánacha is fearr, maidir le
riaradh na tíre, ná na cánacha sin a
bhailíonn muidne ar son an Rial-
tais. 

Sin cánacha cosúil leis an gcáin
bhreisluacha a thógann luach 21%
ar bheagnach gach earra agus
seirbhís a cheannaíonn muid, an
55% thuasluaite a bhaintear dínn
sula gcuireann muid inár lámha an
t-airgead a thuilleann muid lenár
gcuid allais nó an dleacht stampa a
chuireann suas le 9% ar phraghas
tí.

Mura mbíonn sé simplí cáin a
bhailiú ní bhailítear ina iomláine,
nó uaireanta in aon chor, í. 

Agus má bhíonn córas meast-
acháin casta agus mall agus má
bhíonn foireann mhór ag teastáil
olena riaradh, ní dhéanann sé seo
dada ach cur le costas bailithe na
cánach agus dá bharr déanann sé
ídiú ar an méid glan a bhailítear.

De réir iad siúd ar an eite chlé
agus na tráchtaireachta acu san
Irish Times ba chóir go ndéanfaí
meastachán ar luach gach tí sa tír
ionas go mbeadh lucht an airgid in
ann níos mó a dhíol ná daoine
nach bhfuil airgead acu ar bhonn
na cothroime. 

Glactha. Ach anois tosaíonn an
gheáitsíocht. 

Is fiú €250,000 teach ar bhóthar
ach is fiú €280,000 an teach béal
dorais mar gur chur siad seomra
gréine leis. Ach chosain an chistin
sa chéad teach eile ar an tsraith
€40,000 ach níl an t-úinéir ag rá
gur fiú €290,000 an teach mar gur
de bharr tine go raibh orthu an
chistin a atógail.  

Níl ansin ach an chéad trí sham-
pla ar cé chomh casta is atá an
scéal. Tá breis agus 2,000,000
teach sa Stát, sin breis agus
2,000,000 scéal éagsúil agus glac
leis go ndéanfadh a leath acu, mil-
liún duine, achomharc ar aon chin-
neadh a dhéanfaí nach n-oirfeadh
dóibh. 

Glac leis freisin nach n-oireann
cáin don tromlach againn. Agus
céard faoin bhfear ‘bocht’ sin a
cheannaigh an teach ar €58 mil-

liún. An ndíolfadh seisean cáin ar
an €58 milliún nó ar an €14 milliún
a chreidtear go mb’fhéidir gur fiú
an teach anois. 

Tá oiread sin de dhifear idir an
dá shuim gur féidir bheith cinnte
go mbeidh earnáil nua tion-
sclaíochta dá cruthú, agus poist
leis – rud nach dona b’fhéidir, i
measc na gcuntasóirí agus
gníomhairí eastáit atá díomhaoin
faoi láthair, chun cur in aghaidh na
cánach, cáin a d’fhéadfadh bheith
chomh simplí a chur i gcrích leis
an tionchar céanna i ndeireadh
báire.

Tá breis agus 2,000,000 teach sa
tír. Tá beagnach an cúigiú cuid acu
folamh, de réir taighde, nó is tithe
saoire iad ar a bhfuil daoine ag díol
na cánach nua cheana féin. 

Fágann sé sin go bhfuil
1,600,000 teach go bhféadfaí cáin
a ghearradh orthu. 

Chun go mbeadh suim shimplí
againn glac leis go bhfuil 14% den
lucht oibre díomhaoin agus glac
leis go bhfuil cuid acu sin go bhfuil
scéalta chomh casta acu, mar a
bhíonn an saol, nach fiú cáin a lorg
uathu. Fágann sé sin, abraimis,
1,350,000 teach réidh chun cáin a
ghearradh orthu.  Bígí ag fanacht
ar cháin ghlan €400 an teach, le
cur sa phost ag gach saoránach, a
bhaileoidh breis agus
€500,000,000 don rialtas, an
ceathrú cuid den airgead atá de
dhíth orthu, agus gan aon chostas
orthu. Níl aon cháin eile mar é. 

Seic sa phost domsa ar an
gcomhairle sin a Thaoisigh.

Fágann sé sin go bhfuil
1,600,000 teach go
bhféadfaí cáin a ghear-
radh orthu. Chun go
mbeadh suim shimplí
againn glac leis go bhfuil
14% den lucht oibre
díomhaoin agus glac leis
go bhfuil cuid acu sin go
bhfuil scéalta chomh casta
acu, mar a bhíonn an saol,
nach fiú cáin a lorg uathu.
Fágann sé sin, abraimis,
1,350,000 teach réidh
chun cáin a ghearradh
orthu.  

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Seasaimís le chéile
A Chara,
Bhí díomá agus brón orm nuair a léigh
mé Colún mo charad, Eoghan Ó Néill,
an tseachtain chuaigh thart.   Chonaic
mé mar ionsaí é, chan in aghaidh Aon-
tachtaithe, nó Oráistigh ach i gcoinne
mo mhuintire féin, an Pobal Protastú-
nach.  I bhfírinne, ní annamh a luíodh
an frasa sin.  An achoimre atá agam air
ná  "tá sibhse i bhfad i bhfad níos
measa na sinne - seicteach agus
santmhar.”

Tá dhá phointe agam.  I dtús báire,
ní fíor sin, ach níos tábhachtaí ná sin,
is ábhar imní domh gurbh fhéadfaí a
leithéid de mheon a bheith ag daoine
agus, go dtiocfaí é a léiriú as Gaeilge.

Cinnte tá go leor biogóidí ar an
taobh Protastúnach - go háirithe in
áiteanna cosúil le Cúil Raithin.  Ach
cad é faoi na hionsaithe agus
díbeartha a thiteann amach go seach-
tainiúil i Ros Earcáin - seandaoine gan
an dara rogha acu ach na tithe a bhí
acu le seasca bliain a fhágáil.
D’admhaigh Eoghan féin go ndóitear
Timpill Phrotastúnacha go rialta.   Ná
déantar dearmad ach oiread ar an
scaoileadh agus an scrios a tharla i
dTimpeall i nDearclaigh, Co. Ard
Mhaca.

Aníos ar sin, ionsaíodh ar Imreoir
Protastúnach ar Fhoireann Peile
Fhear Manach go dtí go raibh air an
Spórt a fhágáil.  Agus é ag iarraidh
bheith páirteach in imeachtaí
Gaelacha!  Níor chuala mé go leor
guthanna ag cáineadh an t-am sin. 

Ciníochas?   Nár chuala Eoghan faoi
na clanna Indiacha a díbríodh ó
cheantar an Lóiste Ur?   Na Afracaigh
is na Polannaigh a d’fhalaing ionsaithe

in Iúr Chinn Trá?  Caithfear a rá freisin
go bhfuil níos mó daoine eachtran-
nacha ina gcónaí sna ceantracha Pro-
tastúnacha.   Bíonn go leor ceannairí
ag labhairt os ard faoi aon chiníochas.
Ach b'fhéidir nach mbeadh eolas ag
Eoghan faoi sin, ós rud é nach
ndéanann sé léirmheas ina chlár
raidió rómhinic ar an "News Letter" nó
an "Ulster Star"!

Ámh, anois tagaimis chuig na Fir
Buí.  Ceist mhór an lae.   Creidim féin
go bhfuil ceart ag aon dream siúl thar
Bóthar ar bith i mBéal Feirste.  Ní
maith liom an t-Ord Oráiste; is fuath
liom a gcuid bratacha.  Ach d'ainneoin
sin uile, is príomh-bhealach artaireach
í Bóthar Chromghlinne agus tig na
Lóistí seo as ceantar Lag an Aoil.  Cén
fáth ar chóir dóibh atreorú a leanstan?
Is Bóthar comhroinnte é an Bóthar
seo.   Cén fáth a mbeadh ceart ag
Cónaitheoirí (nach bhfuil ar an
phríomhbhealach) cead a thabhairt nó
cosc a chur ar dhaoine ag dul thart?      

Nach fuath atá ag bun seo uile.
Deir daoine "Ní maith linn sibh.  Níl
fáilte romhaibh anseo".  Cineál cined-
heighilt atá ag teastáil uathu siúd.
Tuigim, ar ndóigh, gur tharla rudaí
millteanacha i gceantar Ard Eoin a
raibh dílseoirí freagrach astu.  Ach
chan amhlaidh atá rudaí an lae inniú.
Chonaic mé an Pharáid agus ní raibh
ach dornán daoine sa Lóiste seo.  Bhí i
bhfad níos mó sa Bhanna Cheoil.  Tá
Eoghan ag tabhairt tábhachta don Ord
Oráiste nach bhfuil tuillte acu, nach
bhfuil ann.  Thiocfadh leat a rá go
bhfuil sé ag úsáid "ord" chun beirt cnó
a phléascadh. 

Deir sé go bhfuil an tOrd seicteach.
B'fhéidir é, más é do thuairim go
bhfuil daoine atá ag tabhairt amach

faoin Reifirméisean agus sean-
cathanna   "seicteach".   Thiocfadh le
daoine eile a rá gur seicteach an
Eaglais Chaitliceach fosta.  Mar sham-
pla, diúltaíonn siad domh bheith
páirteach san Aifreann.   Dá bhrí sin,
an bhfuil mé ag dul bacanna a chur ar
bhealach ar a bhfuil Siúracha ag dul
thart?   

Déan dearmad ar na Fir Buí féin.
Cuir i gcás na Bannaí.  Tá a lán de na
hógánaigh Phrotastúnacha páirteach
sna bannaí ceoil de bharr nach bhfuil
deis eile acu ceol a sheinm.  Níl
caithréimeachas i gcéist.   Agus, ó
thaobh an Lucht Féachana de, téann
siad ansin ar chúis amháin.

Carnabhal atá ann.   Seans chun a
bheith gléasta suas, agus tú ag breath-
nú ar an Mhórshiúl.

Nuair a dhéanann daoine iarracht
stad a chur leis an chraic, creideann
Protastúnaigh gurb amhlaidh a bheas
sé in Éire Aontaithe.

Agus an chíréibeacht?   Cé hiad a
ionsaíonn ar an Phéas, ar mhná, ar
Thiománaithe Otharcharranna?  Níl
suim agam i gcluichí Lochta.

A Eoghain, ní ceart Lipéadadh a
dhéanamh ar dhaoine.  Ná caith anuas
ar nathanna cainte s'acu mar "Our
Wee Country" (an leagan ceart ná wir
ain wee laun).  B'fhéidir nach maith
leat an dath oráiste ach cuimhnigh ar
seo:  tá droch-mheas ar "oráiste" ina
mhasla ar bhratach na tíre seo - brat-
ach ina bhfuil áit go síoraí don dath. 

Seasaimís le chéile chun fáil réidh
de na "Cochaill is na Maistíní in achan
cheantar.”

Mise le Meas ar gach éinne
Máirin Hurndall
Bóthar an Chreagaigh,
Oirthear Bhéal Feirste.

Is  maith  an  
t-iománaí  an  té a
bhíonn  ar  an  gclaí...
A chara,
Bhuel is dócha gur féidir ciall an ráitis
a fheiceáil go cruinn, díreach i rith na
seachtainí atá tar éis dul thart mar bhí
a lán rudaí suimiúla ag tarlú i gcúrsaí
Spóirt i gcoitinne. 
Léigh mé cúpla halt ar nuachtáin a bhí
ag caint beagáinín diúltach faoin
gCorn Domhanda agus chomh leadrá-
nach folamh a bhí cuid des na Cluichí i
rith an Chomórtais Ollmhóir sin ag
críochnú le Scór (O-O). 
Tá an-suim ag mo chlann san Sacar
agus d'éist mé lem' mhac a imríonn
gach saghas spóirt, go háirithe sacar.
Bhí sé tógtha go mór le gach cluiche
agus dúirt sé nach gcuireann sé
isteach air in aon chor muna mbíonn
Cúl ina dhiadh Cúil ag dul isteach mar
is é scil agus cleasaíocht, iompó na n-
imreoirí a thugann sásamh agus aoib-
hneas don lucht féachana. 
Deireann sé go bhfuil a lán le foghlaim
ag imreoirí óga ó na cluichí móra seo
agus tugann sé dúil mhór dóibh chun
bheith ábalta aithris a dhéanamh ar na
scileanna céanna. 
Aontaím go hiomlán leis sin agus thar
na blianta bhí mé an-sásta. mar thui-
smitheoir, go raibh suim ag mo chlann
i gcúrsaí sacair i rith an tSamhraidh
agus an Gheimhridh fhada mar nach
raibh spórt acu i rith na bliana go léir.
Má theip ar an bhfoireann peile nó
iománaíochta sa Chéad sraith de
Chluichí Ceannais na nÓg, bhí sacar ar
siúl an t-am go léir go háirithe ag
druidim le deireadh na bliana.

Creidim go bhfuil spás do gach
saghas spóirt i saol an duine óig agus
go bhfuil sé fíorthábhachtach bheith
páirteach lena gcairde- bíodh Peil
ghaelach, iománaíocht, Sacar, cis-
pheil, leadóg, liathróid láimhe 7rl., atá
mar spórt tofa acu agus go mbaineann
siad taitneamh agus uair aclaíochta as. 

Beidh tráthnóna iontach i nDurlas
Éile ar an Satharn seo ar aon nós agus
is in ócáidí mar seo a bhreacann sé ort
chomh tábhachtach agus riachtanach
atá cúrsaí spóirt i saol an ghnáthd-
huine... ar an dtaobh eile den scéal,
nílim cinnte an bhfuil sé rómhaith in
aon chor don ardú san bhrúfola a
ghabhann leis anois is arís! Fan go
bhfeicfimid a chairde!!!

Mise le meas
Eilís Uí Bhriain
Caisleán Uí Liatháin

Déanaigí Naisc
A Eagarthóir,
Tá ciall le ‘Árdan’ in Eagrán 2 Iúil fén
Ghaelscolaíocht. Tá slí chun é leathnú
amach i dtreo is go mbeadh pobal
Gaelach níos leithne is níos láidre á
chruthú.

‘Sé a mholaim ná go ndeinfí nasc a
cruthú idir bailte ‘na bhfuil
Gaelscoileanna agus ceantracha
Gaeltachta i dtreo is go mbeidh siad ag
neartú a chéile.

Tá Comharchumainn scaipthe tríd
an nGaeltacht agus d’fhéadfaí iad bhei-
th mar bhunstruchtúr eagraíochta i
gcomhar leis na Gaelscoileanna.

Is mise,
Pádraig Ó Mathúna
Trá Lí
Co. Chiarraí

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Trioblóid mar
gheall ar an 12ú
LE cúig lá anuas tá ‘trioblóid’ ann i gceantair
náisiúnacha ó thuaidh agus i mBéal Feirste
ach go háirithe. 

Cibé cúis ba bhunús leis na círéibeacha
seo, ní féidir a mhaíomh go bhfuiltear céim
níos cóngaraí d’Éirinn Aontaithe mar tho-
radh orthu. 

Caithfidh na daoine i mbun na trioblóide
seo ceist a chur orthu féin, cé acu ab fhearr
leo, Éire Aontaithe sa todhchaí nó dochar a
dhéanamh don PSNI, ní ionann an dá rud. 

Tá go leor ábhar buairimh is gearáin ag an
phobal náisiúnach mar gheall ar mhórshiúl-
ta na bhFear Buí. Mar shampla, ní raibh bean
in Ard Eoin ábalta a fear chéile a adhlacadh ar
an ábhar nach raibh cead ag an tórramh a
bheith ar an bhóthar chun an Mórshiúl Óráis-
teach a éascú, níl sin ceart.

Níor chóir go mbeadh ar theaghlach tór-
ramh a chur ar ceal dá leithéid. 

Tá na mílte mórshiúl ann ach níl ach
dornán beag acu conspóideach. Ar ndóigh,
ba cheart go mbeadh cead ag na hOird
Dílseoirí ó dhaoine áitiúla sula siúlfaidh siad
tríd ceantar náisiúnach ach caithfidh
náisiúntóirí foghlaim chun glacadh leis an
chultúr Oráisteach chomh maith. 

Is féidir a rá go bhfuil sé ‘seicteach,’
‘biogóideach,’ ‘mí-ghlactha’ agus ‘ion-
saitheach’ ach ná déanaimis dearmad gurb é
sin an bharúil atá ag cuid mhór aontachtóirí
in Éirinn i dtaca leis an Ghaeilge agus an
cultúr Gaelach fosta. 

Ná déanaimis dearmad ach an oiread go
bhfuil mórshiúlta chomh Gaelach is atá an
iomáint agus go bhfuil an bunús Gaelach
céanna le roinnt mhaith den cheol Oráisteach
is atá le buíon ceoil thraidisiúnta Éireannach
ar bith.  Maidir leis na heasaontóirí poblach-
tacha is na daoine óga a bhí amuigh i mbun
círéibe, mar pháipéar nuachtáin i nGaeilge
bheadh comhairle shimplí ag Gaelscéal
dóibh, b’fhearr a bheith i mbun fhoghlaim na
Gaeilge ná a bheith i mbun foréigean
nihilíoch gan chúis, gan chiall.   

Is i mBéarla na Banríona amháin atá na

suímh idirlín bainteach leis na heasaontóirí,
rud a léiríonn cuid mhór. 

B’fhearr do dhaoine óga, ar mhaith leo rud
a dhéanamh do thír s’acu, dul amach is an
Ghaeilge a fhoghlaim agus dul i mbun oibre
ar son a bpobail seachas a bheith i mbun a
scriosta.

Caithfidh muid mar Ghaeil dul i bhfeidhm
ar an aos óg seo is a rá leo gur féinmhuinín,
bród agus pléisiúr an toradh ar fhoghlaim na
Gaeilge agus gurbh fhearr dóibh dul síos an
bóthar fiúntach sin ná bóthar gallda na n-
easaontóirí. 

Meas ach ciall
BA cheart go mbeadh meas againn ar
chultúir agus ar thábhacht creidimh daoine
dóibh féin. 

Ba cheart dúinn a aithint go bhfuil tuairimí
agus creidimh éagsúla ag daoine agus ba
cheart dúinn meas a bheith againn orthu sin.

Tá measarthacht ar gach rud áfach.
Caithfidh muid a fhógairt go hard na

spéire, nach bhfuil sé sibhialta, inghlactha,
ceart ná cóir clocha a chaitheamh le haon
duine go bhfaighidh siad bás.

Ag tús na seachtaine seo, fuarthas amach
nach gcuirfear Sakineh Mohammadi Ash-
tiani chun báis sa chaoi sin cé go bhfuil sí i
bpríosún go fóill as ‘caidreamh neamhc-
headaithe gan a bheith pósta’ agus nach
bhfuil sé cinnte nach gcuirfear chun bás í go
fóill ar dhóigh éigin eile. 

Tá an cleachtas seo barbarthach is ní ceart
meas dá laghad a bheith againn ar an pho-
laitíocht agus ar an chreideamh a thacaíonn
lena leithéid. Ba cheart do mhuintir an
domhain is do rialtais an domhain a bheith
docht daingean leis na tíortha úd a chuireann
daoine chun báis tríd clocha a chaitheamh
leo, is iad siúd go cinnte An Iaráin agus an
tSomáil. 

Creidtear go mbaineann an Araib Shádach,
an tSúdáin agus Aontas na nÉimíríochtaí
Arabacha úsáid as chomh maith.

Níl sé ceart ná cóir daoine a chur chun báis,
ná pionós ar bith a ghearradh orthu as
caidreamh collaí comhthoiliúil a bheith acu
le duine eile ach an oiread. 

Ar Aghaidh
Iúl, 1934

Oileán Mhic Dara
BÍONN naomh faoi leith i n-a Phátrún ag gach
ceanntar nó béidir beirt nó triúir i náiteacha.
Sé Mac Dara an pátrún atá aca i nIarthar
Chonamara. Níl aon tuairisg ceart cén áit a
rugadh an naomh seo ná cé dhár díobh a
mhuinntir, ach deirtear go raibh sé i na
bheatha le linn Pádhraic Naomhtha agus
nuair a bhí naomh Pádraic ag taisteal an
Iarthair ag craobhsgaoileadh an chreidimh
fíor deirtear go raibh Mac Dara ag déanamh

na h-oibre céadna i nIarChonnacht.  Nuair a
bhí Naomh Pádhraic i Mám-Éan, an áit is
fuide ó dheas i gConamara a raibh sé, deirtear
go ndeacha Mac Dara ar cuairt aige, le
comhairle a ghlacadh leis, agus gur shocruigh
Pádhraic gan a dhul níos fuide ó dheas mar
gur cheap sé go raibh Mac Dara sathach
paiteanta leis an obair a dhéanamh gá uireas-
bha. Tá sé ag luidhe le réasún freisin go
bhfuair Mac Dara cuid dhá oideachas ó
Naomh Pádhraic fhéin agus gur uaidh a fuair
sé cead muinntir an Iarthair a theagasg ar
dtús. Ach níl mórán cruinn faoi an naomh
seo. Níl ánn ach baramhail. Níl mar chruthú-
nas againn air ach béal-oideas na sean, ach
ó’s rud é gurb é béal-oideas na sean ceánn do

na tosgaí le na gcruthuightear stair agus ó tá
go leór do na seanóirí ar aon fhocal faoi go
leór den nídh seo ní miste dhúinn a bheith
beagnach cinnte go bhfuil roinnt den fhirinne
ins na sgéalta. 

Árus an Naoimh
ANNSIN chonnaiceamar sluagh mhaith
daoine thuas ar an áit is aoirde  beagnach den
Oileán agus iad comhangarach go maith dá
chéile, agus chonnaic muid balla cloiche i n-
aice leo. Bhí aghaidh ’chuile duine ar an áit
seo agus lean mé fhéin iad mar dubhairt an
mada beag. Go deimhin ba geárr a bhí le dhul

againn go raibh muid le h-ais an áruis a rinne
an Naomh dó fhéin san áit iargcúil seo as an
mbealach ó na cháirde agus ag imthigheacht
ó pheacaí agus ó chathughadh an tsaoghail.
Cé go bhfuil sé déanta do réir an bhéaloidis ó
aimsir Naomh Pádhraic níor oibrigh an síon
air mar a bheadh súil ag duine leis. Tá an balla
atá faoi an teampall seo tuairm ‘s trí troighthe
déag ar fad, agus tuairm ‘s naoi dtroighthe ar
leithead.  Níl aon bhalla leathan faoi an team-
pall seo ach is rí-bhreágh an obair chloiche
atá ann, agus rud suimiúil ceann cloiche a bhí
air.  Tá cupla píosa den cheann i na sheasamh
fós agus is fusa a thuisgint nach ndeacha a
gceird amugha ar na saortha a rinne an team-
pall seo.   

SÚIL SIAR na Seachtaine

Tom Keane agus Brendan Drumm ar aon
imithe agus cad atá fágtha ina ndiaidh?

Le Páidí Ó Lionáird

Cén fáth a n-íocaimid
árachas sláinte príob-
háideach? Cén fáth a n-
íocaimid na mílte euro
eile seo ar mhaithe le

suaimhneas aigne nuair is rud é
nach bhfuil na seirbhísí cuí ann le
dul i ngleic lenár mbreoiteachtaí
nuair atá gá leo agus am an ghátair i
ngar dúinn?

Ar chlár raidió Pat Kenny le déanaí,
bhí Kay Coburn, altra, ag cur síos ar
bhás a deirféar Mary sna seachtainí
seo caite. Bhí ailse ar Mary agus i ndi-
aidh di bliain a chaitheamh ag troid
in aghaidh an ghalair seo agus ag
freastal ar ospidéal príobháideach
Chlinic na Gaillimhe (faoi chlúdach
árachais phríobháidigh), í ag fáil cóir
cheimiteiripe ann faoi chúram
dochtúir comhairleach ailse. Bhí go
maith in ainneoin uafás an ghalair go
dtí lár mhí Bealtaine nuair a tugadh
faoi deara go raibh Mary ag dul i léig,
nach raibh an cóir leighis ag obair
agus go mb’fhéidir go mbeadh géar-
chúram de dhíth uirthi. Géar-chúram
nach bhfuil ar chumas an chlinic a
sholáthar. 

Mar sin seoladh Mary trasna na
cathrach, in otharcharr go hOispidéal
Choláiste na hOllscoile, Gaillimh. Ba
chuma gur faoi chúram an dochtúra
chomhairligh chéanna a bheadh
Mary, bheadh uirthi clárú tríd an
aonad timpistí agus éigeandála. 

Dhein.  Ach ní bheadh aon leaba ar
fáil di go ceann cúig uair fhichead.
Bheadh uirthi fanacht i seomra beag
le hais an aonaid timpistí agus éige-
andála mar go raibh an barda ailse
lán go béal. Bhí uirthi fanacht ann,

gar don ngleo agus don ngluaiseacht
ar fad a bhaineann lena leithéid d’áit
agus níos tábhachtaí, bheadh sí i
ngiorracht scread asail do bhaol
imfhabhtaithe fiú agus í i laige
cheana féin le teann eagla agus
breoiteachta. 

Tá ceisteanna le freagairt. 
Cá bhfuil na lár-ionaid barr feab-

hais ailse? Bhuel de réir an FSS (Fei-
dhmeannacht na Seirbhíse Sláinte) is
“mian-aidhm” é go mbeadh lár-ion-
aid barr feabhais mórthimpeall na
tíre. Mian-aidhm, aspiration i mBéar-
la.  Teideal teibí agus ní struchtúr nó

córas réalaíoch. An é go raibh an
barda ailse lán? Bhí ach ní le hothair
ailse! Nuair a bhain Mary an barda
ailse amach ar deireadh, bhí mná ar
an dá thaobh di – iad gortaithe i ndi-
aidh timpiste bhóthair. 

An í a leithéid seo a bhí i gceist ag
Tom Keane nó Brendan Drumm mar
chuid dá bplean? An mbeadh sé
inghlactha i gCeanada? Ní bheadh
agus níor chóir go mbeadh sé ingh-
lactha i gCambodia gach trácht ar
Ghaillimh. 

Tá Mary Harney ag suí fada a
dóthain ar an sconsa anois. Nuair

nach leor a cosaint go bhfuil níos mó
airgid ná riamh á chaitheamh le
sláinte, cuireann sise an milleán ar an
HSE (dá déantús féin). Cuireann siad-
san (iliomad bainisteoirí sláinte gan
aon cháilíocht sláinte) an milleán ar
easpa airgid ón rialtas agus polasaí
cuíchóirithe na seirbhíse poiblí. De
réir dealraimh ní leor san ach an
oiread. 

Tá ospidéal Naomh Lúcás le
dúnadh freisin más fíor. Seo ospidéal
ar chuireas féin aithne air le cois
dosaen bliain ó shin. D’fhulaing
máthair mo chéile le hailse brollaigh

agus cailleadh í i 1994 nuair nach
raibh sí ach 46 bliain d’aois. 

An scéal is déanaí atá cloiste
againn ná go bhfuil caipín le bheith
curtha le táillí dochtúirí teaghlaigh.
Seift d’fhonn an móramh a shásamh
nó preas-ráiteas eile chun sinn a
choimeád ciúin? Beidh le fios ach tá
rud amháin a cheapaimse agus go
leor eile lena rabhas ag caint ar an
ábhar seo ná gur cóir don rialtas an
córas mar atá a shocrú ar dtúis sara
gcaitear tuilleadh le haon ‘scéim’
eile. 

Tá sé in am dúinn a bheith fear-
gach agus gan an fhearg seo a cheilt
ach a léiriú go neamhbhalbh in
aghaidh na ndonas ar fad atá ar bun.
Tá a fhios againn go bhfuil easpa air-
gid ann, go bhfuil na milliúin á dtó-
gaint ar iasacht againn go seach-
tainiúil d’fhonn an cuntas reatha a
choimeád sa tsiúl. 

Tá sé in am dúinn stop a ghlaoch
leis an gcaiteachas le bainc agus na
fadhbanna bunúsacha inar gcóras
sláinte a réiteach. Ní le hairgead
amháin a réiteofar an aicíd seo inár
gcóras sláinte mar is léir go bhfuil
ganntanas ollmhór daonnachta ann
chomh maith. Caithfear an rialtas
seo a dhúiseacht suas don saol mar
atá sé ar an dtaobh seo den tSion-
ainn. 

Íocaimidne cáin agus árachas
sláinte ag súil, má bhíonn gá leis, go
mbeidh cúram den chaighdeán is
airde ar fáil. 

Agus iad ag ligean scíthe san
iarthar, ag freastal ar an Fhéile
Ealaíon, rásaí na Gaillimhe nó ag
bualadh gailf i mBaile Chonaola sna
seachtainí romhainn, tá súil agam
nach mbíonn aon éileamh ag
polaiteoirí sinsearacha na tíre ar
dhian-chúram leighis. Má bhíonn, is
ar éigean go bhfaighidh siad anseo é.
Is beag faoiseamh é seo ar fad do
Mhary ná a clann ach go mb’fhéidir
go sábhálfar duine éigin ag eirí as
tragóid a báis. 

An tAire Sláinte Mary Harney agus An tOllamh Brendan Drumm (PIC. MARK STEDMAN/PHOTOCALL IRELAND)

Le Treasa Bhreathnach

Tá séasúr na bhféilte
tosaithe i gceart anois i
gCathair na Gaillimhe
agus tús curtha le Féile
Ealaíon na Gaillimhe.

Dúirt an tAire Turasóireachta, Cultúir
agus Spóirt, Mary Hanafin agus í ag
seoladh na féile Dé Luain seo caite,
“Cabhraíonn an fhéile seo go mór le
Gaillimh a chur ar an mapa mar
cheann scríbe turasóireachta
cultúrtha.”  

Agus é ag labhairt faoi fhéile na
bliana seo dúirt Stiúrthóir Ealaíon na
féile, Paul Fahy, “Tugaimid deis do
lucht féachana teacht le chéile chun
breathnú ar an domhan trí lionsa
cruthaitheachta Fhéile Ealaíon na
Gaillimhe.”  

Tá clár den scoth curtha le chéile i
mbliana, le rogha ceoil, drámaíochta,
ealaíon, cainteanna agus damhsa ar
fáil do mhuintir na Gaillimhe agus don
150,000 duine a bhfuiltear ag súil go
dtabharfaidh siad cuairt ar Ghaillimh
le linn na féile coicíse.  Cé go bhfuil an
cúlú eacnamaíochta fós linn ní hé sin
le rá nach bhfuil díol maith ar thicéid
d’imeachtaí na féile i mbliana.  Tá
roinnt mhaith de na himeachtaí díolta
amach cheana féin, The Divine Come-
dy sa Big Top agus Badly Drawn Boy,
agus tá gach seans ann go mbeidh
‘Penelope’, dráma faoi stiúir Enda
Walsh don Druid, díolta amach chomh
maith.  Táthar ag súil go gcaithfear
€20 milliún i nGaillimh le linn na féile.  

Má tharlaíonn sé go mbíonn ticéid
d’imeacht áirithe díolta amach, ná bí
buartha mar tá neart imeachtaí saor in
aisce ar siúl ar fud na cathrach, idir
thaispeántais ealaíne, thaispeántais
agus sheónna sráide, agus, ar ndóigh,
ní féidir dearmad a dhéanamh ar
pharáid na féile.  Is é an téama a bhei-
dh ag paráid na féile i mbliana ná ‘An
Fiach Fiáin.’ 

Is í Noeline Kavanagh atá mar
stiúrthóir ealaíonta ar pharáid na
bliana a bheidh ar siúl ar 18ú Iúil.
Fuarthas inspioráid don pharáid ó
ealaíontóirí áirithe, Picasso, William
Blake agus Seamus Heaney ina measc,
agus is toradh é an pharáid ar obair 6
mhí.  Beidh an scéal á léiriú dúinn trí
shúile fathaigh de bhuachaill óg 8
bliana d’aois atá ina thaiscéalaí.  Tá os
cionn 300 duine chun páirt a ghlacadh
sa pharáid i mbliana.  Tosóidh sí ag an
bPóirse Caoch agus déanfaidh sí a

bealach suas Sráid na Siopaí agus tioc-
faidh chun crích ag Ardeaglais na
Cathrach.     

Beidh tuilleadh téatar sráide ar siúl
ar shráideanna na Gaillimhe.  Beidh an
‘Tumble Circus’ ag léiriú ‘Up Above’
Dé Máirt 13ú agus Déardaoin 15ú ar
Pharáid na Spáinneach ag 1i.n. agus
4i.n.  Sa léiriú seo beidh gleacaíocht,
traipéis agus gníomhaíochtaí san aer.
Breathnaígí ar an gclár chun eolas a
fháil ar na himeachtaí eile sráide a
bheidh ar bun le linn na féile.  

Sa chlár físealaíon beidh taispeántas
‘Drawing with Scissors’ leis an
ealaíontóir cáiliúil Henri Matisse i
Músaem Cathrach na Gaillimhe. Tá
iarracht á déanamh ag Féile Ealaíon na
Gaillimhe an taispeántas seo a mheal-
ladh ó bhí 2005 ann.  Ba ealaíontóir
Francach é Matisse a bhí mar dhuine
de na healaíontóirí is tábhachtaí san
20ú aois i dteannta le Picasso agus
Duchamp.  Beidh an taispeántas
bunaithe ar an gceithre bliana dheire-
anacha i saol Matisse nuair a bhí sé
sínte sa leaba.  

Tá coimisiún nua de chuid Alice
Maher ar siúl le linn na féile chomh
maith, Godchildren of Enantios. Beidh
scannán anamúlachta á thaispeáint
chomh maith le dhá phíosa dealb-
hóireachta in Ionad Ealaíon na Gail-
limhe.  Cuirfidh Brian Bourke saothar
ealaíne ón tréimhse 40 bliain atá caite
aici mar ealaíontóir proifisiúnta i

láthair agus beidh píosaí ealaíne á
dtaispeáint nach bhfuil feicthe riamh
cheanna.  Tá gach ceann de na tais-
peántais ealaíne saor in aisce.  

Tá compántais dhrámaíochta Éire-
annacha agus idirnáisiúnta chun páirt
a ghlacadh san fhéile, mar a dhéanann
de ghnáth.  Beidh léiriú de chuid Taib-
hdhearc na Gaillimhe ‘Éistigí... Caith-
fear Éisteacht’, bunaithe ar shaol
Mháirtín Uí Chadhain, ar siúl i
Seanscoil Shailearna ón Luan 19ú ar
aghaidh.  Beidh cur síos ar shaol an
Chadhnaigh sa dráma seo agus léiriú
ar chuid dá shaothar, le píosaí físe
snoite tríd ó thús go deireadh.  Is iad
Diarmuid Mac an Adhastair, Máire Uí
Neachtain, Eoin Mac Diarmada, Róisín
Elsafty, agus daoine eile nach iad, na
haisteoirí a bheidh le feiceáil sa léiriú
seo.   

Beidh an chéad léiriú den dráma
‘The Quare Land’ ar siúl ag an bhFéile
Ealaíon.  Is dráma nuascríofa é seo leis
an scríbhneoir, John McManus, de
bhunadh an Chabháin agus é léirithe
ag Decadent Theatre Company.  Tá an
dráma suite i dteach sa Chabhán agus
é dírithe ar an bpríomhcharachtar,
Hugh Pugh, atá ar tí a chéad chith le
ceithre bliana a thógáil nuair a tha-
gann forbróir isteach sa teach, Rob
McNulty, agus é ag iarraidh an garraí
béal dorais a cheannach.  

Beidh comhléiriú de chuid Bristol
Old Vic agus Shakespeare at the

Tobacco Factory ar siúl darb ainm
‘Uncle Vanya’.  Is scéal cor-
raitheach é seo atá lonnaithe in
eastát Rúiseach agus díríonn sé ar
dhrámaíocht na clainne.  Beidh an
dráma seo ar siúl sa Town Hall The-
atre ó 13ú go dtí 17ú Iúil.  

Cé nach raibh Ian Rankin in ann
a bheith i láthair ag Féile Cúirt na
Gaillimhe mar gheall ar an mbol-
cán san Íoslainn ag cur bac ar
eitleáin, tá sé le bheith i láthair ag
Féile Ealaíon na Gaillimhe.  Tá cáil
bainte amach aige de bharr a
úrscéalta atá suite i nDún Éideann
bunaithe ar an gcarachtar an Cigire
Rebus.  Deir Rankin gur trí thimp-
iste a tharla sé gur thosaigh sé ag
scríobh coirscéalta mar nár thaitin
siad leis go dtí gur thosaigh sé á
scríobh. Beidh sé i gcomhrá le
Philip King Dé Máirt 20ú san Óstán
Radisson Blu agus tá costas €25 ar
thicéad. 

Tá cáil faoi leith bainte amach ag
Brett Easton Ellis mar údar Ameri-
can Psycho. Is i 1985 a d’fhoilsigh sé
a chéad leabhar, Less than Zero
agus tá leanúnachas i gceist mar is
scéal leantach ar a chéad leabhar
riamh é a úrscéal is deireanaí Impe-
rial Bedrooms.  Is ar 19ú in Óstán
Meyrick ag 6 a chlog a bheidh Ellis
le cloisteáil.  

Beidh Niall O’Dowd, údar agus
iriseoir, i gcomhrá le Dave O’Con-

Scléip, Spraoi agus Spleodar

Thuas (deiseal): 
Josh Ritter
Rodriego Y Gabriela
Éistigí.. Caithfear éisteacht

Ar Dheis (deiseal):
‘Up Above’ 
Tumble Circus
Uncle Vanya
Páráid an Fhéile
‘Fish in Water’ 
le Lynne Ó Loughlin



CÚRSAÍ SAOIL • 17GAELSCÉAL 
Dé hAoine, 16 Iúil, 2010

dhéanfaidh stiúradh ar an gceol-
choirm seo agus beidh sé á cur i láthair
ag an fhliúiteadóir Marcas Ó Murchú.
Ar 21ú a bheidh an cheolchoirm seo ar
siúl sa Radisson Live Lounge.  

Dóibh siúd a dtaitníonn leo beagán
gáire a dhéanamh beidh neart
fuirseoirí ar an ardán i gcaitheamh na
coicíse.  Tá ‘Après Match’ ag tabhairt
cuairte ar Ghaillimh an Domhnach
beag seo agus beidh siad ag cur
geansceitsí bunaithe ar an gCorn
Domhanda i láthair.  Is iad Gary
Cooke, Risteárd Cooper agus Barry
Murphy an triúr a bhíonn le feiceáil in
‘Après Match’.  Bhunaigh siad in 1996
é agus ó shin i leith tá siad imithe ó
neart go neart.  Tá costas de €25 agus
€23 ar thicéid.  

Má bhí suim agat riamh dul ar
stáitse agus iarracht a dhéanamh a
bheith níos greannmhaire ná na
fuirseoirí féin tá comórtas ar bun sa
Róisín Dubh Dé hAoine 23ú ina mbei-
dh seisear ag dul ar stáitse, gan script,
chun iarracht a dhéanamh dul i bhfei-
dhm ar an lucht féachana báúil (tá súil
acu!).  

Beidh duine de na fuirseoirí is mó
cáil ar domhan i nGaillimh le linn na
féile, is é sin Reggie Watts.  Is as Brook-
lyn Mheiriceá é Watts a bhfuil an ceol
go smior ann chomh maith.  D’eisigh
sé cúig albam nuair a bhí sé mar chuid
den bhanna Maktub.  Beidh sé le
feiceáil in Cuba ar 20ú le tacaíocht ó

nell.  Tugann leabhar nua O’Dowd
léargas dúinn ar mhuintir Clinton, ar
Ted Kennedy, ar Gerry Adams agus ar
dhaoine eile mór le rá i saol na
polaitíochta Meiriceánaí-Éireannaí.  

Beidh deis agat blaiseadh de gach
saghas ceoil le linn na féile, snagcheol,
popcheol, ceol traidisiúnta agus neart
eile nach iad.  Beidh an Big Top ar ais
arís ag Fisheries Field, áit a mbeidh
The Human League ag seinm na
móramhrán s’acu ó na 1980í, ‘Don’t
You Want Me’ agus ‘Together in Elec-
tric Dreams’ ina measc.  Tá siad
páirteach sa tionscal ceoil le scór bli-
ain anuas agus tá siad ar tí a n-albam
nua ‘Secrets’ a chríochnú, an chéad
albam dá gcuid ó bhí 2001 ann.  Beidh
an cheolchoirm ar siúl ar 24ú ag 8i.n.  

Tá Rodrigo Y Gabriela ar ais i nGail-
limh arís agus iad i mbun ceolchoirme
ar 20ú sa Big Top.  Tagann an bheirt
seo as Meicsiceo agus tá a stíl fhuin-
niúil cheoil iontach ar fad, tionchar an
traidisiúin Laidinigh agus ceoil mhio-
tail air.  Beidh a gceolchoirm bunaithe
ar a n-albam nua ‘11:11’. Is tríréad
idirnáisiúnta a bheidh ag seinm ar 23ú
sa Big Top: Josh Ritter, Cathy Davey
agus Damien Dempsey.  

Beidh ceiliúradh á dhéanamh ag Cló
Iar-Chonnachta ar a lipéad ceoil le
ceolchoirm le Ben agus Charlie
Lennon, Tony O’ Connell, Muintir
Mulcahy, John Wynne agus eile.  Is é
an máistirphíobaire, Rónán Browne a

Joe Rooney agus Gerry Mallon.  Má tá
fonn ort rud éigin éagsúil a dhéanamh
le linn an bhrisidh le haghaidh lóin
téigh chuig ‘The Laughter Loft’ sa
Kings Head ag 1i.n. gach lá.  Cuid de na
fuirseoirí a bheidh ann ná Maeve Hig-
gins, David Mc Savage, Karl Spain
agus Joe Rooney.  Níl ach €10 ar
thicéad.   

Ní do dhaoine fásta amháin atá Féile
Ealaíon na Gaillimhe. Beidh neart ar
siúl do pháistí chomh maith.  

Beidh Andrew Dawson ag
athchruthú tuirlingt Apollo 11 ar an
ngealach, agus beidh sé á athchruthú
seo ar fad ag baint úsáide as a lámha
amháin.  Beidh tacaíocht cheoil ag
Dawson ón 10ú Siansa de chuid
Shostakovich de réir mar a thógfaidh
sé an lucht féachana ó Houston
Mheiriceá go dtí an ghealach agus ar
ais arís go sábháilte.  Chruthaigh Daw-
son ‘Space Panorama’ i 1987 agus bhí
sé le feiceáil ar fud an domhain ó shin i
leith.  Is i nGaillimh a bheidh sé ó 23ú
go dtí 25ú sa Town Hall Theatre. €26 ar
thicéad clainne.  

Chun tuilleadh eolais a fháil ar na
himeachtaí uile agus ar phraghsanna
ticéad, téigh chuig www.galwayarts-
festival.com

Google ar
ais sa tSín
TÁ an comhlacht idirlín Google
i ndiaidh comhaontú a
dhéanamh a ligfidh don tSín
cinsireacht a dhéanamh ar an
suíomh. Tá sé fógartha freisin
ag rialtas na Síne go bhfuil ath-
nuachan á dhéanamh acu ar
cheadúnas Google le feidhmiú
sa tír. Tháinig cinneadh an rial-
tais i ndiaidh gur shocraigh
Google gan “ábhar
mídhleathach” a chur ar fáil
d’úsáideoirí idirlín sa tSín.
D’fhógair an tseirbhís nuachta
Xinhua an tseachtain seo go
bhfuil athnuachan déanta ar an
gceadúnas go ceann bliana eile.
(M Ní E)

Caimiléireacht Cártaí
Creidmheasa 
Le Conn Ó Muineacháin 

Nuair a chuireas glaoch ar
mo chara, bhí sé trí
chéile. "Táim robáilte",
a dúirt sé  "Anois
díreach a fuair mé

amach é." D'inis sé dom go raibh
admháil faighte aige sa ríomhphost
ó shiopa idirlín iTunes, ag cur in iúil
dó gur úsáideadh a chuntas iTunes
chun luach €800 a chaitheamh ar
bhogearraí.

“Och,” arsa mo chara liom, níor
iarr sé na hearraí sin, ná ní fhaca sé
tásc ná tuairisc orthu ach an oiread.

Ní raibh sé ina aonar.  Cúpla lá ina
dhiaidh sin, bhí na meáin
idirnáisiúnta ag tuairisciú gur tharla
an rud céanna do dhaoine ar fud an
domhain.  D'eisigh an comhlacht
Apple, úinéirí iTunes, ráiteas a dúirt
go raibh 400 custaiméir ar fad i
gceist, codán an-íseal as an 150 mil-
liún úsáideoir atá ag iTunes.  Shéan
siad go raibh locht ar Apple ná ar a
gcuid córas, ach dúirt siad go gcuirfí
bearta breise slándála i bhfeidhm,
mar shampla go n-iarrfaí níos minice
ar chustaiméirí a gcód slándála a
chur isteach (an cód 3-dhigit atá ar
chúl cártaí creidmheasa).  Dúirt siad
freisin go mba chóir d'éinne a bhí
buartha faoi idirbhearta neamhc-
headaithe, teagmháil a dhéanamh
lena mbanc.

Sin í an chomhairle cheart.  I gcás
nach bhfuil sealbhóir an chárta i
láthair go fisiciúil (le hidirbheart
gutháin nó idirlín), is ar an ndíoltóir
atá sé a chruthú gur úsáideadh an
cárta le hudarás an tsealbhóra.

Uaireanta is iad an díoltóir a
bhíonn thíos leis an gcaillteanas air-
gid, uaireanta eile an banc féin.  Ach
fós féin, tugtar aisíoc don gcus-
taiméir má mhaíonn sé go macánta
nach raibh an ceannach údaraithe.

Chaill institiúidí in Éirinn €16.5
milliún de bharr calaois cártaí crei-
dmheasa in 2009, ardú €1m ar 2008.
Deir Una Dillon ó Eagraíocht na
hÉireann um Sheirbhísí Íocaíochta
(IPSO) gurb ionann seo agus ráta
calaoise de 6%.

Oibríonn IPSO ar son earnáil na n-
íocaíochtaí: na bainc agus comhlach-
taí eile a chuireann seirbhísí
íocaíochta ar fáil.  I measc na n-
aidhmeanna atá acu, tá cosaint agus
feabhsú ar iontaofacht na gcóras

íocaíochta.  Tá ról lárnach acu i
bhforbairt agus i mbainistiú ar
chórais éagsúla slándála d'fhonn
caimiléireacht a ísliú.

I measc na gcóras sin tá ‘Chip agus
PIN,’ atá in úsáid go forleathan anois.
Is cruthúnas í an uimhir aitheantais
a chuireann tú isteach ar an méarch-
lár gur tú atá ann.  Fiú má chailltear
do chárta, níl aon mhaith ann más
amhlaidh gur choinnigh tú an
uimhir slán.

Ní oibríonn ‘Chip & PIN’ le bearta
idirlín ach tá córas nua forbartha don
idirlíon ar a dtugtar ‘3D-Secure.’
Sampla de seo is ea ‘Verified by Visa,’
ach tá a leagan féin ag na comhlach-
taí eile chomh maith.  Oibríonn sé
mar seo.  Agus tú ag ceannach rud
éigin ar an idirlíon, osclaíonn fuin-
neog eile a thagann ón gcomhlacht
cárta creidmheasa agus iarrann sé
ort pasfhocal a chur isteach.  Ní fhe-
iceann suíomh an díoltóra an
pasfhocal ach, má tá sé i gceart,
dearbhaíonn an comhlacht crei-

dmheasa gur tú atá ann agus
ceadaítear an t-idirbheart.

Má táthar chun an ceann is fearr a
fháil ar chaimiléirí, ní foláir go
mbeadh comhoibriú idir na páirtithe
go léir, deir Una Dillon.  Agus ní hiad
na hinstitiúidí agus na díoltóirí
amháin atá i gceist aici.  Ainneoin go
bhfuil cosaint ag sealbhóirí cártaí ar
chaillteanas airgid, tá a bpáirt féin
acu i gcosaint a gcártaí agus a gcuid
uimhreacha agus pasfhocail
phearsanta.

Mar shampla, deir sí gur tháinig
laghdú mór ar ‘scimeáil’ chártaí le
teacht ‘Chip agus PIN.’  Is é seo an
cleas lena léitear an t-eolas ón gcárta
agus deintear clón de.  Fós féin, ní
leor an cárta gan an PIN, agus moltar
d’úsáideoirí scáth láimhe a
chaitheamh ar an méarchlár i gcónaí
agus iad ag brú na gcnaipí.

Má ghoidtear do chuid sonraí, ní
tusa a bheidh thíos leis, mar gheob-
haidh tú aisíoc ón mbanc ar idirb-
hearta gan údarás.  Ach deir sí gur

chóir smaoineamh go bhfuil
eagraíochtaí coiriúlachta agus
sceimhlitheoireachta ag baint tairb-
he as go leor den gcalaois seo.  Tá
margadh idirnáisiúnta ann do shon-
raí goidte.  Íoctar 50c, b'fhéidir, ar
chárta goidte uaireanta, nó 3 nó 4
euro ar chárta órga, mar shampla.

Tá go leor eolais curtha ar fáil ag
IPSO ar an suíomh idirlín safecard.ie,
a insíonn conas is féidir leis an sealb-
hóir cárta a chuid féin a dhéanamh
ar son na slándála.  Leanann an
taighde chun modhanna níos fearr a
fháil chun lucht na calaoise a chloí.
Agus leanann an comhoibriú idir
lucht na gcomhlachtaí cártaí agus
díoltóirí, idir bheag agus mhór.

Maidir le Apple, an bhfuil sé i
gceist acu bearta slándála sa bhreis a
chur i bhfeidhm, cosúil le ‘3D-
Secure’?  Deir siad nach féidir leo
ceist mar sin a fhreagairt ag an
bpointe seo, ar mhaithe le cúinsí
slándála.

       Nó is féidir scríobh chuig an seoladh thíosluaite agus an uimhir thagartha chuí a lua.

Ba chóir foirmeacha comhlánaithe a bheith faighte ag an seoladh thíosluaite roimh

€ €

Tá Foras na Gaeilge tiomanta don chomhionannas deise agus cuirimid fáilte roimh iarratais ó iarrthóirí a bhfuil na cáilíochtaí cuí acu beag beann ar chreideamh, ar inscne, ar mhíchumas, ar chine, ar dhearcadh polaitíochta, ar aois, ar stádas 
pósta, ar chlaonadh gnéis nó cé acu atá nó nach bhfuil cleithiúnaithe acu.  De réir fiúntais amháin a mheasfar gach iarratas.  Proficiency in the Irish language, both written and verbal, is an essential requirement for the above posts.

Todhchaí na nGluaisteán
Le Diarmuid Ó Muirgheasa 

Ghnóthaigh an comhlacht
gluaisteán, Tesla, $660
milliún ar an Nasdaq le
déanaí nuair a rinne siad
eisiúint nua neamhstéa-

gaithe (unseasoned). Cé go bhfuil
luach na scaireanna i ndiaidh titim ó
shin bhí luach iomlán de bheagnach
$3 bhilliún acu ag pointe amháin,
agus is léir air seo go bhfuil an-
mhuinín ag infheisteoirí Nua-
Eabhrac sa chomhlacht óg, agus go
háirithe sa teicneolaíocht atá mar
chuid lárnach dá ngnó.

Muna bhfuil cloiste agat faoi Tesla,
is comhlacht gluaisteán é a dhíolann
carranna leictreacha. Ach in áit
smaoineamh ar an Smart Car nó Toy-
ota Aygo, samhlaigh rud éigin cosúil
leis an Lotus Elise nó Ferrari de shórt
éigin agus ní bheidh tú rófhada ón
fhírinne.  Mar a tharlaíonn sé, tá an
Tesla Roadster bunaithe ar an bhfon-
nadh (chassis) céanna leis an Elise,
agus de réir gach tuairisce atá foil-
sithe ar an dá charr is rud iontach
maith é sin. Bíonn an Roadster
chomh daingean, íogair céanna leis
an Elise agus é ag dul thart ar chúinní.

Ach cé go bhfuil neart rudaí maithe
ráite faoin gcarr áirithe seo, tá míb-

huntáistí ag baint leis an teicneo-
laíocht seo chomh maith. Bíonn glu-
aisteáin leictreacha ag brath go mór
ar chadhnraí, agus murab ionann
agus giúirléidí teicneolaíochta eile,
níl an oiread sin dul chun cinn déanta
ó thaobh cadhnraí de le deich
mbliana anuas. Tá feabhas tagtha
orthu, cinnte, ach i gcomparáid le
cumhacht ríomhairí agus luas idirlín
is ag ráta seilide atá cadhnraí ag
feabhsú, rud a chiallaíonn go bhfuil
gá le cadhnraí de mheáchan 450kg le
go rachaidh an carr achar 350km . I
gcontrárthacht leis sin, tá raon de os
cionn 1000km ag an-chuid gluaisteán
a ritheann ar pheitreal agus ar dhíos-
al. Ní hamháin é sin, ach glacann sé
trí huaire an chloig athluchtú iomlán

a dhéanamh ar
na cadhnraí, nó
níos faide fós má
úsáideann tú
gnáthfhoinse
leictreachais sa
teach. Ar ndóigh,
ní ghlacann sé
ach nóiméad nó
dhó gnáthcharr a
líonadh le bre-
osla.

Mar sin féin, tá
buntáistí ag baint

le gluaisteáin leictreacha chomh
maith. Níl an éiginnteacht chéanna
ag baint le praghas an leictreachais
agus atá le peitreal, agus más d’úsáid
áitiúil amháin atá an carr is féidir ath-
luchtú a dhéanamh air istoíche, agus
ní bheidh ort dul go stáisiún peitril
riamh arís. Maidir le costais reatha, tá
an éifeachtúlacht fuinnimh idir balla
agus bóthar timpeall ar 90% i gcás
Tesla. I ngnáthghluaisteáin pheitril,
ní úsáidtear ach timpeall ar 15% den
fhuinneamh a thagann ón stáisiún
peitril! Fiú má ghlactar leis go bhfuil
éifeachtúlacht i bhfad thíos faoi 100%
ag baint leis an stáisiún fuinnimh, tá
éifeachtúlacht na ngluaisteán leic-
treach i bhfad níos mó ná gluaisteáin
pheitril nó díosail. Deir Tesla go

bhfuil costais bhreosla an Roadster
timpeall ar an méid céanna le gluais-
teáin pheitril a bhfuil MPG de thart ar
120 ag baint leo. Agus sin i ngluais-
teáin a théann ó 0-60 i níos lú ná 5
soicind.

Dóibh siúd a dtaitníonn an saghas
sin cumhachta leo, tá dea-scéal arís
ann. Mar gheall ar an tslí a n-oibríonn
innill leictreacha níl aon mhoill ann
idir do chos a chur ar an luasaire agus
an luasghéarúan ghluaisteáin. Murab
ionann agus gluaisteáin pheitril nó
díosail níl a leithéid de rud ann agus a
bheith sa ghiar mícheart, agus mar
sin de, bíonn an chumhacht ar fad ar
fáil an t-am ar fad.

Ar ndóigh, an fhadhb is mó atá leis
an ngluaisteán leictreach mar
choincheap ná easpa infreas-
truchtúir, ach tá sé sin ag athrú de réir
a chéile chomh maith. Tá trí phointe
athluchtaithe i lár Bhaile Átha Cliath
cheana féin, agus tuilleadh le teacht
má éiríonn go maith leo siúd. Ach má
táimid chun labhairt ar infreas-
truchtúr nua a thógáil, an é infreas-
truchtúr feabhsaithe leictreach an
beart is ciallmhaire, ag tabhairt san
áireamh go nglacann sé cúpla uair an
chloig gluaisteáin a athluchtú? Nó an
mbeimis níos fearr as féachaint ar inf-
reastruchtúr hidrigine?

Cé go labhraíonn daoine ar an Hin-
denberg mar chúis imní, is í an
fhírinne ná nach bhfuil hidrigin
chomh contúirteach céanna le peitre-
al ná díosal. Tá fadhbanna le hidrigin
áfach, agus go dtí go réiteofar iad is
deacair a fheiceáil go mbeadh sé
ciallmhar infheistiú a dhéanamh in
infreastruchtúr hidrigine. 

Sa chéad dul síos, níl aon ghluais-
teán hidrigine ar an margadh go fóill,
lasmuigh de cheann amháin ó Honda
a cuireadh ar fáil do dhream beag le
déanaí. An fhadhb eile ná giniúint
hidrigine, atá fós deacair a dhéanamh
ar scála mór agus atá iontach mí-
éifeachtach. 

Labhraíonn daoine ar an hidrigin ar
fad atá in uisce na bhfarraigí, ach is í
an fhírinne ná gur hidrigin í sin a
bhfuil leibhéal íseal fuinnimh inti. Is
cuma cé mhéad dul chun cinn teicne-
olaíochta a dhéantar, níl aon fhuin-
neamh le baint ó hidrigin na bhfar-
raigí.

Agus an fhadhb dheireanach ná
stóráil. Go dtí go réiteofar é sin ní
bheidh tú ábalta gluaisteán a fhágáil
ar feadh seachtaine gan an tanc bhei-
th folamh nuair a fhilleann tú, agus
go dtí go réiteofar é sin ní fiú faic hid-
rigin mar bhreosla.

An Néandartálach – beo go fóill.
Cá háit?  Ionainn féin!
Le Pól Mac Cana

Is tearc duine na saolta seo nach
gcreideann in éabhlóid Charles
Darwin.  Agus mar sin de, ní
chuireann sé as don tromlach
againn Homo sapiens a chur

orainn féin mar speiceas.  Ach agus
sinn ag meabhrú ar éabhlóid agus ar
theacht chun tosaigh Homo sapiens, is
dócha go smaoiníonn formhór dínn ar
athruithe beaga a tháinig de réir a
chéile ar ápa ársa éigin trí phróiseas na
héabhlóide, go dtí gur tharla lá geal
áirithe nuair nach raibh ‘ápa’ ann níos
mó, ach ‘duine’ den speiceas Homo
sapiens – Éabha nó Ádhamh ár speicis.
Bhí muid ar an saol.

Ach níl an éabhlóid chomh simplí
sin mar phróiseas.  Ní i gcónaí go
mbíonn speiceas á shíolrú ó sheanspe-
iceas amháin i líne dhíreach siar go
lánúin ársa amháin mar thuismitheoirí
an speicis.  Is é sin an tuiscint a
léirítear don dalta scoile i dtosach
báire, b’fhéidir.  Is deacair gan é sin a
shamhlú i gcás ár speicis féin nuair atá
ganntanas faisnéise ann ar a mhalairt
de scéal.  Is dócha, mar sin, gur ais-
teach linn bheith ag meabhrú faoi am
nuair a bhí speicis éagsúla ‘daoine’
(den aicme Homo) beo bríomhar ag an
am ceannann céanna – fiú sna dúichí
céanna.  

Ach is amhlaidh a bhí de réir na
saineolaithe.  Agus ar a bharr sin, tá
saineolaithe áirithe ann atá ag cur
teoirice chun tosaigh gur
chrosphóraigh seansinsir againne ar
imeacht dóibh as an Afraic le speiceas
eile.  Chuige seo mar theoiric, is dóigh
leis an Ollamh Svante Pääbe agus lena
chomhghleacaithe go bhfuil faisnéis
ghéiniteach acu gur chrosphóraigh
sinsir na nEorpach agus na nÁiseach le
cine daonna eile – an Néandartálach.

De réir na staitisticí atá ag an Ollamh
Svante Pääbe, géineolaí, agus ag a
chomhghleacaithe go dtí seo, tagann
idir 1 % agus 4 % de na géinte atá
againn san Eoraip agus san Áise ón
chine dhaonna Néandartálach.  Is
géinte iad seo nach bhfuil le fáil in
Afracaigh, rud a léiríonn, ina dtuair-
imse, go bhfuarthas na géinte
seo i ndiaidh dár sinsir
imeacht as an Afraic féin
agus casadh ar na Néan-
dartálaigh sa
Mheánoirthear, san
Eoraip agus san Áise.
Mar sin, cé nach bhfuil
speiceas ar leith darb ainm
Néandartálach go fóill ann,
creideann Pääbe go bhfuil

céatadán d’oidhreacht
ghéiniteach na Néan-

dartálach go fóill ann inniu
– ionainn féin mar
Eoráisigh.  

Creidtear gur chónaigh
an Néandartálach san

Eoráise idir 400,000 bliain
ó shin agus 30,000 bliain ó

shin, agus creidtear gur bhain
ár sinsir, Homo sapiens, an Meánoirt-

hear amach timpeall 80,000 bliain ó
shin – áit a raibh an Néandartálach ann
cheana féin.  Ní shíltear gur ruaig
Homo sapiens ár gcol ceathrar amach
as an tír láithreach.  De réir na n-iars-
maí sa Spáinn, bhí cónaí ar Homo sapi-
ens (‘muidne’) agus Homo nean-
derthalensis (‘iadsan’) araon sa dúiche
sin le chéile 40,000 bliain ó shin go
ceann 10,000 bliain ina dhiaidh sin go
dtí gur imigh iarsmaí Néandartálacha

den taifead seandálaíochta.  Achar fada
é sin ina gcruthófaí an iliomad
deiseanna teagmhála idir an dá spe-
iceas dhaonna.

I dtaca na héabhlóide de, ní rud ais-
teach é an crosphórú.  Tarlaíonn sé go
minic le speicis eile atá gar lena chéile
san éabhlóid.  Sampla amháin atá ag
tarlú na saolta seo - agus é mar ábhar
buartha do lucht caomhnaithe an
chomhshaoil – an ainle agus an cat

baile in Albain.  Tá an ainle – nó an
fiachat Eorpach (Felis silvestris) – i
mbaol a chealaithe ar fad mar speiceas
in Albain de dheasca crosphóraithe leis
an chat bhaile (Felis catus).  Tá níos mó
deiseanna ag na hainlí pórú le cait
bhaile ná lena ngné féin; agus is amh-
laidh leis an chéad ghlúin eile agus
anonn.  Gach seans go gcaillfear an
speiceas seo in Albain roimh i bhfad,
fiú má mhaireann céatadán beag dá
ghéinte i gcait bhaile sa tír.

Ar aon nós, léiríonn saothar Pääbe
go bhfuil ár nginealach ársa níos casta –
agus níos spéisiúla – ná mar a samh-
laíodh céad bliain ó shin.  Agus
ardaítear ceist eile leis.  An bhfuil
manglam de speicis eile ionainn
chomh maith?

De réir scéalaíocht bheo na Nage –
treibh ar oileán Flores san Indinéis –
bhí treibh ‘daoine’ iontach beag
bunaíoch clúmhach beo sna sléibhte ar
an oileán go dtí ar na mallaibh.  Thug
siad mar ainm orthu Ebu Gogo.  In
2003, tháinig eolaithe an Iarthair ar
iarsmaí de dhaoine iontach beag ar an
oileán a bhí timpeall 13,000 bliain
d’aois.  Ní dáta é sin atá sa chianaimsir:
aimsir na hOighearaoise in Éirinn a bhí
ann.   Tá cuid de na saineolaithe den
tuairim gur speiceas eile é seo seachas
Homo sapiens.  Cuirtear Homo flore-
siensis air, agus tugtar ‘the Hobbit’ mar
leasainm air i mBéarla mar gheall ar a
airde.  An féidir gurb ionann Homo flo-
resiensis agus Ebu Gogo na Nage?  An
bhfuil Ebu Gogo go fóill amuigh ansin?
Is dócha nach bhfuil, ach is léiriú é seo
go bhfuil scéal na gciníocha daonna
(seachas an cine daonna) i bhfad níos
casta agus i bhfad níos spéisiúla ná mar
shíl muid agus sinn ar scoil.

Creidtear gur chónaigh an
Néandartálach san
Eoráise idir 400,000 bli-
ain ó shin agus 30,000 bli-
ain ó shin, agus creidtear
gur bhain ár sinsir, Homo
sapiens, an Meánoirthear
amach timpeall 80,000
bliain ó shin – áit a raibh an
Néandartálach cheana
féin.  Ní shíltear gur ruaig
Homo sapiens ár gcol
ceathrair amach as an tír
láithreach.

Beatha 
Ghéinathraithe
(GM) ceadaithe
san Eoraip
Le Treasa Bhreathnach  

TÁ sé i gceist ag an Eoraip an
chumhacht a thabhairt do
thíortha na hEorpa a gcuid cin-
ntí féin a dhéanamh ó thaobh
táirgíocht barr géinathraithe
(genetically modified).
D’fhoilsigh Coimisiún na hEo-
rpa moltaí an tseachtain seo
chun tuilleadh smachta a
thabhairt do na tíortha san
Aontas Eorpach i leith an
chineáil feirmeoireachta seo.
Le dhá bhliain déag anuas bhí
bac ar tháirgíocht ghéi-
nathraithe san Aontas Eorpach
tar éis gur cheadaigh an AE
arbhar géinathraithe ón
gcomhlacht Meiriceánach
‘Monsanto.’ 

I mí Márta na bliana seo thug

an AE cead don chomhlacht
Gearmánach Basf cineál práta
nua a tháirgeadh, rud a thar-
raing agóidí agus conspóid ar
fud na hEorpa.  Is éard atá i
gceist le géinathrú ná
athruithe a dhéanamh ar DNA
plandaí, barr agus ainmhithe.
Is sna 90í a tháinig beatha
ghéinathraithe ar an margadh
leis an chéad bharr tráchtála ar
fáil ar an margadh i Meiriceá,
trátaí a théann in aibíocht gan
éirí lofa.  

Ó shin i leith déanadh for-
bairt ar ghéinathrú chun ain-
mhithe a chur san áireamh
chomh maith.  In 2006
déanadh innealtóireacht
ghéiniteach ar mhuc sa chaoi
go mbeadh sí in ann Óimige 3 a
tháirgeadh.   Tá an Spáinn agus

an Ísiltír i bhfabhar
feirmeoireacht ghéinathraithe
ach síleann an Pholainn go
bhfuil sí in aghaidh na morál-
tachta poiblí.  

Tá Éire in aghaidh géi-
nathraithe agus faoi na moltaí
seo beidh deis acu cloí leis an
seasamh sin.  Is iad Meiriceá
Thuaidh na táirgeoirí is mó de
bheatha ghéinathraithe ar
domhan cé go bhfuil a lán
tíortha eile ag táirgeadh beatha
ghéinathraithe chomh maith,
an Ind, an tSín agus an Afraic
Theas ina measc.  Cé go bhfuil
na moltaí déanta ag Coimisiún
na hEorpa gur féidir le gach tír
a cinneadh féin a dhéanamh
faoi ghéinathrú, caithfidh an
tAontas Eorpach na moltaí seo
a cheadú.  

Smuigleáil Arcán Talún
Le Treasa Bhreathnach

TÁ na húdaráis in Guangdon sa
tSín tar éis 7.8 tonna pangolins
nó arcán talún (anteater) reoite
agus 1,800 kg scála pangolin ar
déanadh smuigleáil
mhídhleathach orthu isteach
go dtí an tSín.  Ghabh údarás na
Síne cúigear Síneach agus fear
amháin ón Mhalaeisia sula
raibh siad in ann na pangolin a
aistriú go bád eile i lár na bhfar-
raigí.   Níl mórán dabht ann ach
go raibh na pangolin le bheith
díolta le bialanna na Síne, cé go
bhfuil cosc ar na hainmhithe
seo a thrádáil.  Tagann an t-
eolas seo ón eagraíocht Traffic a
dhéanann monatóireacht
neamhspleách ar thrádáil fiad-

húlra dhomhanda.   
Tá dúil mhór ag Sínigh i

bhfeoil na n-arcán talún agus
ceaptar gur cabhair iad na scálaí
do mháithreacha atá ag beathú

páistí.  Mar gheall ar an tóir atá
ar an bhfeoil tá líon na pangolin
sa tSín, i Vítneam, i Laos, agus
sa Chambóid beagnach glanta
go hiomlán.  

Athoscailt éisteacht ó bhéal
thogra an Corrib Gas Fields
BEIDH an Bord Pleanála ag
athoscailt na héisteachta ó bhéal
i leith fhorbairt thogra an Corrib
Gas Fields i gContae Mhaigh Eo i
mí Lúnasa.  Tá sé i gceist go n-
athosclófar an éisteacht ó bhéal
chun deis a thabhairt le hiar-

ratais agus tuairimí a chloisteáil
tar éis dóibh breis eolais a fháil
ón ngealltóir ar an 31ú Bealtaine.  

Chuir an comhlacht Shell a
ráiteas tionchair timpeallachta
ar fáil ar an 31ú Bealtaine, ráiteas
a mholann gur cheart go

mbeadh an phíblíne curtha faoi
thalamh faoi Bhá Shruth Fada
Con.  Is ar an 24ú Lúnasa a bhei-
dh an éisteacht ó bhéal á clois-
teáil ag 11r.n. in Óstán an Broad-
haven Bay i mBéal an
Mhuirthead.  

25 bliain ó scriosadh
an Rainbow Warrior 

TÁ sé anois 25 bliain ó phléasc
gníomhairí rúnda na Fraince
buama ar bord an long de
chuid Greenpeace, an Rain-
bow Warrior, ar 10 Iúil 1985 sa
Nua Shéalainn. 

Maraíodh grianghrafadóir
le Greenpeace, Fernando
Pereira, san eachtra. Bhí dhá

pháiste aige, é 25 bliain d’aois.
Bhí dhá phléascadh ann,

rinne an chéad cheann an
Rainbow Warrior a shuncáil
ach cailleadh Pereira sa dara
pléascadh agus é ag iarraidh a
chuid trealaimh a shábháil ón
bhád. 

Bhí sé ar intinn ag criú an

Rainbow Warrior seoladh
chuig Moruroa Atoll chun
agóid shíochánta a dhéanamh
i gcoinne tástálacha núi-
cléacha de chuid na Fraince. 

Tá Rainbow Warrior úr á
thógáil ag Greenpeace i láthair
na huaire.

Táirgí 
Aloe 
Vera

Tá sí go hiomlán
nádúrtha . . .

Lámhdhéanta ar an
gcaighdeán is airde

Eco Galway, 46 The New Glebe, Tuam, Co. Galway. Tel: 093-27033, Mobile: 087 7422807, Email: pat @ ecogalway.com

Ealaín na dTatúnna
Le Treasa Bhreathnach

Smaoinigh beagnach gach
duine a bhfuil aithne agamsa
orthu ar thatú a fháil am éigin
ina saol.  Fágann tatú rian ar
dhuine bealach amháin nó

bealach eile. Bíonn aiféala ar dhaoine in
amanna go bhfuair siad tatú ar chor ar
bith, agus in amanna an oiread sin
aiféala go ndéanann siad iarracht fáil
réidh leis agus fágtar iad le rian de
chineál eile.  Is iad tatúnna ceann de na
healaíona coirp is sine ar domhan, tim-
peall 15,000 bliain d’aois.  D’fhaigheadh
na Ceiltigh tatúnna mar shiombail
chumhachta agus iad ar tí cath a throid.
Bhíodh scéal a muintire á insint ag na
Maori sa Nua-Shéalainn le tatúnna agus
sna seansibhialtachtaí Rómánacha
agus Gréagacha bhíodh tatúnna á n-
úsáid chun stádas sclábhaíochta a chur
in iúl.  

Bíonn míniú faoi leith ag baint le bea-
gnach gach cineál tatú,  tatúnna na dtre-
abh agus tatúnna príosúnach ina
measc.  Tá nós ar leith ag baill den arm
agus den chabhlach tatúnna a fháil
chun a muintearas a chur in iúl.  Is é
ceann de na tatúnna is sine ó thaobh an
chabhlaigh de ná an fháinleog.  Sa
tseanaimsir deirtear go bhfaigheadh
mairnéalaigh fáinleog amháin ar taobh
amháin dá gcliabhrach nuair a bhí 5,000
míle seolta acu agus fáinleog ar an
taobh eile nuair a bhí 5,000 míle eile
seolta acu.  Tá roinnt fáthanna agus
piseog ag baint le húsáid na fáinleoige.
Deirtear gur úsáid siad iad mar gurb í an
fháinleog an chéad éan a d’fheicidís
agus iad ag dul i dtír, agus deirtear
chomh maith dá mbáfaí mairnéalach go
dtiocfadh na fáinleoga chun é a thógáil
ó bhun na farraige agus a chorp a thab-
hairt abhaile.  Cosúil le gach rud eile,
bíonn níos mó ná míniú amháin leis an

siombalachas seo.  I nGlaschú na hAl-
ban, bhíodh an fháinleog in úsáid mar
chomhartha go raibh tréimhse ama
caite sa phríosún ag duine, nó mar
chomhartha go raibh scil trodaíochta
aige. - an gnáthmhíniú a thugtar ná,
“these fists fly.”  I Meiriceá, áfach, is é an
siombalachas a bhaineann leis an fháin-
leog i gcuid de na príosúin gur forch-
iníoch geal (white supremacist) an té a
bhfuil sí aige ar a chorp. 

Bhíodh tatúnna coitianta i gcónaí,
agus tá fós, i bpríosúin ar fud an
domhain.  An chuid is mó den am bíonn
siad in úsáid mar chomhartha den choir
a bhfuil an té sa phríosún ciontaithe
ann.  Dá mbeadh tréimhse á caitheamh
ag duine sa phríosún de dheasca
gadaíochta, bheadh tatú de chat aige.
Blaoscanna a bhíodh in úsáid chun
dúnmharfóir a chur in iúl agus líontán
damháin alla chun an méid ama fágtha
sa phríosún a chur in iúl.  Sreang dheil-

gneach timpeall ar bhaithis duine an
comhartha is minice a d’úsáideadh
chun pianbhreith saoil a léiriú.  Is tatún-
na baile iad a lán de na tatúnna a bhíonn
ar phríosúnaigh agus mar gheall air sin
bíonn an-chuid cosúlachtaí eatarthu
agus idir na tatúnna a bhíonn ar dhron-
ga (gangs).  Bíonn tatúnna ag dronga
éagsúla chun iad féin a chur in aithne do
mhuintir a ndroinge féin nó dá gcuid
naimhde.  Bíonn fáinní dubha in úsáid
timpeall ar lámha an Mhaifia Sheapá-
naigh, ceann amháin as gach coir atá
déanta acu. Bíonn deor caoineacháin i
gcomhair gach duine a mharaítear ag
drong áirithe i Meiriceá.  

Cé go bhfuil stair na dtatúnna fite
fuaite i stair na dtreabh níl mórán bainte
aige seo leis an ngnáth-thatú a fhe-
iceann tú ar dhaoine agus iad ag siúl
síos an tsráid.  Bíonn tatúnna Síneacha
agus Éireannacha in úsáid ag daoine ar
fud an domhain ach tarlaíonn sé go

minic go bhfaigheann
daoine tatú gan an
tuiscint cheart a bheith ar
an méid atá scríofa acu ar
a gcorp.  Tagann a lán
d’ealaíon na dtatúnna Ceil-
teacha ó Leabhar Cheanannais:
croiseanna, siombalachas den tsío-
raíocht, nó bandaí láimhe de dhearadh
Ceilteach – cé go gcreideann a lán
ealaíontóirí tatú nár cheart an banda a
thabhairt le chéile go hiomlán ar
fhaitíos an mhí-áidh.  

Má fhaigheann tú tatú, tá
féidearthachtaí ann sa lá atá inniu ann
d’intinn a athrú agus fáil réidh leis arís.
Mar sin féin, níl sé saor nó éasca fáil
réidh le tatú agus in amanna ní féidir é a
dhéanamh i gceart in aon chor gan rian
éigin de a fhágáil.  Má fhaigheann tú
teiripe léasair beidh ort (ag brath ar cé
chomh mór is atá an tatú) idir 8-12
cóireáil leighis a fháil agus 6-8 seach-

taine a fhágáil idir gach ceann acu.
Briseann gathanna solais dúch an tatú
síos ina phíosaí beaga. Is féidir le do
chorp déileáil leis ansin agus déanann
do chóras imdhíonachta ionsaí ar na
píosaí beaga dúigh.  Braitheann rath an
teiripe léasair ar a lán gnéithe éagsúla,
dath an dúigh, mar shampla. In amanna
éiríonn níos fearr leis an bpróiseas nuair
a bhíonn dúch atá níos dorcha ann
agus, ar ndóigh, braitheann sé chomh
maith ar an méid péine gur féidir leat
féin seasamh.  Tá roinnt roghanna eile
agat chun fáil réidh le do thatú: dul faoi
scian nó tatú eile a fháil chun dul os
cionn an tatú nach bhfuil uait níos mó.
Is pian sa tóin iad na roghanna seo uile,
mar sin b’fhearr a bheith cinnte dearfa
go bhfuil tatú uait sula bhfaighidh tú
ceann.   Ar ndóigh is féidir leat tatú seal-
adach a fháil ar feadh tamaill chun a
chinntiú go bhfuil tatú uait in aon chor.   

Níl aon reachtaíocht i bPoblacht na
hÉireann faoi láthair maidir le tatúnna

ná cneaspholladh, rud a
chiallaíonn gur féidir le

haon duine tatú a
fháil cibé cén aois

siad, ach ar
ndóigh, cial-
laíonn sé chomh
maith nach
bhfuil aon reach-

taíocht i bhfeidhm
maidir le healaíon-

tóirí tatú nach n-
athraíonn a gcuid

snáthaidí, nach bhfuil an
traenáil chuí faighte acu nó nach bhfuil
aon chaighdeán bunúsach bainte
amach acu.  Bí cinnte go bhfuil cáil ar an
áit a dtéann tú chun do thatú a fháil
agus déan neart taighde ar an ábhar sula
roghnaíonn tú duine nó gnó ar leith.  Bí
cinnte go bhfuil d’intinn socraithe go
hiomlán agat mar d’fheadfadh sé go
mbeadh an tatú céanna agat ar feadh do
shaoil uile.   

Níl tú ag iarraidh náire a bheith ort
nuair a fhiafraíonn do gharpháistí díot
faoi nuair a bheidh tú 80 bliain d’aois,
cé go bhfuil gach seans ann go nglao-
faidh siadsan ‘gramp stamp’ air!  

Ceardlann Scríbhneoireachta
le Louis de Paor
BEIDH ceardlann scríbhneoireachta leis an bhfile aitheanta Louis de
Paor ar siúl amárach ar 2.30i.n. i dTeach Campbell i nGaoth Dobhair.
Beidh an cheardlann á cur i láthair ag an Chiorcal Scríbhneoireachta,
Gaoth Dobhair. Ceardlann filíochta agus ghearrscéalta atá i gceist agus tá
sé dírithe ar dhaoine ar mhaith leo feabhas a chur ar a gcuid scríbh-
neoireachta. Beidh deis ag rannpháirtithe a gcuid smaointe a chur in iúl
do dhaoine eile agus forbairt a dhéanamh orthu. Deis ar leith atá anseo a
bheith ag foghlaim ó fhile iomráiteach, duine atá ina mháistir ar a cheird.

Inné, inniu, amárach agus
gach rud idir eatarthu
Uimhir a Seacht: ón gcroí nach
dtuigeann, Louis de Paor,
Coiscéim, €7.50

Le Meadhbh Ní Eadhra

Níl eagla ar an bhfile
iomráiteach Louis de
Paor roimh athruithe,
nó roimh rudaí nua a
thriail. Is léir ón leab-

har nua seo nach bhfuil sé ag iar-
raidh a bheith ina fhile leadránach
a scríobhann dán i ndiaidh dáin ar
an mbealach céanna agus gan na
rialacha a bhriseadh agus
smaoineamh lasmuigh den
bhosca. 

Tá sé sásta dul sa seans lena
chuid scríbhneoireachta. Tá rud
éigin iontach ámh faoi na dánta
seo, rud éigin nocht agus ionraic
agus díreach. Ní chuirtear an
léitheoir amú, ná ní dhéantar iar-
racht rud simplí a thiontú go rud
casta dothuigthe. Pléann an dán
‘Idir dhá linn’ le go leor rudaí
éagsúla – le hathrú, le haiféala, le
brón, le háthas, le héiginnteacht, le
grá, le caillteanas agus dóchas agus
éadóchas ag an am céanna.
Déileálann sé le mothúcháin, le
gníomhaíochtaí, le hinné, inniu
agus amárach, agus leis ‘na poill
bheaga i ndromchla an ama’ nach
féidir linn dul siar orthu go deo.
Insíonn de Paor scéal dúinn sa dán
seo mar a insíonn sé i ngach dán sa
leabhar, ach tá a stíl inste chomh
caolchúiseach cliste tait-
neamhach, go bhfuil na dánta ar
nós comhrá, le focal i ndiaidh
focail ag sleamhnú anuas ar an
leathanach. Tá éagsúlacht agus
réimse leathan ábhair agus áitean-
na clúdaithe sna dánta seo. Ó

Ghaillimh go Créit go Baile Átha
Cliath, ní féidir a rá go gcloíonn an
file lena chathair dhúchais, Cor-
caigh, ná go mbíonn sé ag scríobh
faoin rud céanna i gcónaí. Tá a
rithim agus a ghluaiseacht
shainiúil féin ag gach dán sa chnu-
asach seo. Tá formhór de na dánta
an-difriúil óna chéile i dtaobh stíle
agus leagan amach de agus is
maith an rud é sin. Tá nuálacht ag
baint leo agus tá beocht agus fuin-
neamh le brath sna dánta dá bharr.
Ar chuid de na dánta, sleamh-
naíonn teideal an dáin isteach sa
chéad líne agus tig leat an teideal a
úsáid mar an chéad fhocal den dán
nó é a choinneáil leis féin. Sprea-
gann an éiginnteacht sin an
léitheoir a léamh féin a fháil ar na
dánta agus dá léifeadh beirt an
leabhar seo, is cinnte nach mbeidís
ar aon intinn maidir leis na dánta
go léir. Ní deirtear gach rud amach

díreach, ach ag an am céanna tug-
tar barúil dúinn céard faoi a bhfuil
an file ag scríobh. Tá daoine ann a
deir nach dtaitníonn filíocht leo
mar go bhfuil sí ró-theibí agus mar
nach fios céard atá á rá ag an bhfile
ar chor ar bith, ach ní fíor sin i gcás
an leabhair seo le Louis de Paor. 

Scríobhann sé ón gcroí agus cé
gur ‘ón gcroí nach dtuigeann’ an
teideal atá ar an leabhar, is léir go
dtuigeann an Paorach go maith
céard faoi a bhfuil sé ag scríobh
agus conas a chuid mothúchán
agus smaointe a chur in iúl. Ach
mar a deir de Paor sa dán ‘Ar an
dtraein go BÁC’, ó am go ham
tagann daoine slán ó ‘uafás
doráite’ agus ní thuigeann siad cén
fáth ar sábháladh iad. I bhfocail an
Phaoraigh, is é ‘buaic an duine
buíochas a ghabháil ó chroí nach
dtuigeann.’ Tá rudaí ann nach dtu-
igeann muid, agus nach dtuigfidh

muid go deo, agus seans nár cheart
dúinn iad a thuiscint ach an oiread.
Is dán cumhachtach é ‘Tromluí’,
dán a théann i bhfeidhm ort go
mór mar go ndéileálann sé le
ceann eile de na rudaí sin nach
bhfuil míniú ceart air nó nach dtu-
igeann muid i gceart. 

Nuair a smaoiníonn muid ar
thromluí, smaoiníonn muid ar
bhrionglóidí, ar chodladh, ar dhor-
chadas, ar eagla agus ar mhearb-
hall. Scríobhann de Paor faoi
thromluí ina bhealach sainiúil féin,
ag tabhairt a mhínithe féin ar an
ábhar atá á phlé. Níl gá le foclóir
chun na dánta seo a thuiscint, mar
cé go bhfuil Gaeilge álainn á húsáid
ag an bhfile, ní gá gach focal a
thuiscint ná a aithint chun sult a
bhaint as na dánta. Is ceoltóir é
Louis de Paor chomh maith le file,
agus tá sé ina mháistir ar uirlis
speisialta na bhfocal. 

Le Ciarán Dunbar

Seán Bán Mac Grianna:
Scéalta agus Amhráin
(dhá dhiosca leis seo) In eagar ag Seán Mac
Corraidh, Coiscéim, €12
Seán Bán Mac Grianna as Rann na Feirste,
deartháir le Seosamh Mac Grianna agus le
Séamus Ó Grianna, atá
mar thobar an
leabhair seo.

Tá idir
scéalta agus
amhráin le
cloisteáil ann.
Scéalta gairide
den chuid is mó
atá ann ach tá lea-
gan de Thóraíocht
Dhiarmada agus
Ghráinne le fáil
ann fosta. 

Tá an-eagar ar fad curtha ag Seán Mac Cor-
raidh ar an ábhar go léir agus tá sé leagtha
amach go hiontach maith ar fad. Tá an-chuid
nótaí ar fáil maidir leis an scéalaí agus i dtaca
leis an ábhar agus tá foclóirín agus nótaí
gradamaí ann chomh maith.

Cuireann dlúthdhioscaí le leabhar ar bith.
Rinne baill de Chumann Chluain Ard, Béal
Feirste na taifid i Rann na Feirste siar in 1964
agus tá an caighdeán ard. 

Margadh maith ar €12 an leabhar seo agus
bheadh sé thar a bheith úsáideach ag an té
atá ag dul do Ghaeilge Thír Chonaill agus ag
daoine a bhfuil dúil acu sa seanchas. 

Scéalaí Mór Mhín an
Líneacháin 
(Dhá dhlúthdhiosca leis), Scéalta a d’aithris
Séamas Mac Amhaoibh, Curtha in eagar ag
Pádraig Ó Baoighill, Coiscéim
Tá an leabhar seo curtha in eagar ag Pádraig

Ó Baoighill arb as
Rann na Feirste ó
dhúchas é. Tá clú
air i gcónaí as
leabhair
bhéaloidis ar
nós Faoi Scáth
na Mucaise
agus Ó Cad-
hain i dTír
Chonaill a
fhoilsiú. 

Cé go raibh
cónaí ar an scéalaí mór, Séa-

mas Mac Amhlaoibh, sna Frasa i ndeisceart
Thír Chonaill, rugadh é i bparóiste na nGlean-
ntach agus is seanchaí den scoth a bhí ann.  

Chomh maith le dhá scéal a thaifead
Pádraig Ó Baoighill agus é i gcuideachta
Mháirtín Uí Chadhain, tá 6 scéal eile ann a
bhailigh Seán Ó hEochaidh ón seanchaí. 

Is scéal mór fada amháin, An Rí Ó Domh-
naill, atá ar fáil ar an dá dhlúthdhiosca. Tá
caighdeán an taifeadta réasúnta maith, agus
má laghdaíonn an caighdeán ar an sult gur
féidir a bhaint as na scéalta féin, ní chuireann
sé as ar chor ar bith don luach atá iontu.  Is
deis iontach é seo Gaeilge den scoth a chlois-
teáil ó cheantar ina bhfuil sí imithe i léig ó
shin. 

Oíche na Scríobhaithe 
BEIDH Oíche na Scríobhaithe
ar siúl i mBéal Feirste ar 29 Iúil,
mar chuid de Scoil Samhraidh
Mhic Reachtain. Oíche
litríochta agus scéalaíochta le
scoth na scríbhneoirí Gaeilge
ag léamh a gcuid gearrscéalta
agus filíochta féin a bheidh
ann. 

Reáchtálfar an ócáid ag a
7.30i.n. i mbialann La Boca i
gcathair Bhéal Feirste. Is iad na
scríbhneoirí aitheanta Philip
Cummings, Fionntán de Brún,
Gréagóir Ó Dúill agus Seán Ó
Muireagáin a bheidh mar aíon-
na ar an oíche. Tá fáilte roimh
chách!

Louis de Paor

TEILIFÍS agus RAIDIÓ

Éist le: 
Flirt FM 101.3: ‘Beocht’,
clár curtha i láthair ag
Sinéad Ní Mheallaigh lán le
ceol agus caint le réimse
leathan nuachta agus cúrsaí
reatha.  Dé Máirt ar 2.30i.n.

i105-107FM: ‘Ar Éileamh’,
curtha i láthair ag Orlagh
Donnelly, Luan go hAoine ar
6.50i.n.  Is clár dátheangach
é seo lán le ceol agus craic.

RTÉ Raidió na Gaeltachta:
‘Iris Aniar’, 
craoladh beo ó Chéibh an
Mhása i gCarna áit a mbei-
dh daoine ag fanacht le dul
isteach ar Oileán Mhic Dara.
Is é SBB a bheidh ag caint le
lucht báid, leo siúd atá ag
dul isteach ar an oileán,
agus le ceoltóirí agus
amhránaithe ar Fhéile Mhic
Dara. 

Féach ar:

BBC Alba: Beidh clár beo, á chur i láthair ag Neil Iain Mac-
Donald, ó cheann de na féilte ceoil Cheiltigh is mó in Albain
- Hebridean Celtic Festival - ar siúl amárach ó 9i.n. ar
aghaidh.  Seo deis ceol den scoth a chloisteáil chomh maith
le hagallamh leis na ceoltóirí uile.

More 4:  Clár faisnéise é ‘The Cove’ le Louis Psihovo a bhain
gradam Oscar agus a thaispeánann an slad a dhéantar ar
mhuca mara ag Taijia, cuas Seapánach faoin tuath.  Dé
Máirt @ 10i.n. 

TG4: ‘Féilte’ - sraith nua don samhradh á cur i láthair ag
Sinéad Ní Loideáin agus Síle Ní Bhraonáin.  Beidh Síle agus
Sinéad in Acaill don chlár seo ina mbeidh píobairí agus
fidléirí as Scoil Acla i mbun ceoil, agus beidh an cócaire
Caitríona Gallagher ag ullmhú bia atá coitianta san oileán.
Déardaoin @ 8.30i.n.

Fís agus Fuaim 
Le Treasa Bhreathnach

BÍONN trí bhabhta coimisiú-
naithe do thograí teilifíse agus
raidió faoin scéim ‘Fís agus
Fuaim’ de chuid Údarás  Crao-
lacháin na hÉireann ina
mbíonn deis ag léiritheoirí
agus craoltóirí na tíre iarratas a
dhéanamh ar mhaoiniú do
thograí faoi leith.  

D’fhógair Údarás Crao-
lacháin na hÉireann cinntí an
naoú babhta coimisiúnaithe
teilifíse an tseachtain seo caite
ina bhfuair cláir Bhéarla
maoiniú de €4.5m, cláir
Ghaeilge maoiniú de €1.9m

agus cláir dhátheangacha
maoiniú de €635,000.  Fuair
TG4 30% den mhaoiniú uile do
chláir Ghaeilge an babhta seo i
gcomparáid le 40% a fuair siad
i mbabhta a hocht.  Go dtí seo
tá maoiniú de €63m íoctha
faoin scéim ‘Fís agus Fuaim’
don tionscal neamhspleách
raidió agus teilifíse ó thús na
scéime.  

Má chuirtear iarratas isteach
faoin scéim ‘Fís agus Fuaim’
caithfear na cáipéisí riach-
tanacha uile a bheith san
áireamh, litir thacaíochta ón
gcraoltóir go háirithe.  Tar éis
don Údarás Craolacháin na

Smaointe
do chláir á
lorg ag
Raidió Fáilte
Le Treasa Bhreathnach

AN bhfuil smaoineamh agat do chlár
nó sraith raidió?  Tá Raidió Fáilte ag
cuardach smaointe do chláir raidió a
bheidh á gcraoladh mar chuid de scei-
deal an gheimhridh.  Beidh foireann
Raidió Fáilte ag soláthar seisiún
traenála i scileanna raidió agus sna
scileanna a bhaineann le taifeadadh
agus eagarthóireacht fuaime do
dhaoine ar suim leo clár a dhéanamh.  

Caithfidh gur clár uair an chloig nó
sraith de chláir uair an chloig a bheidh
i gceist.  Caithfidh tú a bheith ábalta
obair go neamhspleách agus script a
scríobh chomh maith leis an gclár féin
a thaifeadadh agus a chur in eagar.
Beidh poiblíocht fhorleathan á
déanamh ar do shraith sna meáin chu-
marsáide Ghaeilge agus Bhéarla.
Craolann Raidió Fáilte ó Chultúrlann
McAdam-Ó Fiaich i mBéal Feirste agus
bíonn gach cineál cláir á chraoladh acu
idir cheol, chomhrá, spórt, nuacht,
chúrsaí reatha agus na healaíona.  

Más suim leat do chlár nó do shraith
raidió féin a chruthú seol ríomhphost
chuig oifig@raidiofailte.com le cur
síos ar do chlár nó ar do shraith roimh
1i.n. Dé Luain 2ú Lúnasa.    

hiarratais a fháil, déantar iad a
scagadh de réir genre agus for-
máide agus cuirtear iad chuig
na measúnóirí cuí.  Cuirtear
gach iarratas faoi bhráid triúr
measúnóirí chun go ndéan-
faidh siad cinneadh orthu.  Tá
painéal measúnóirí ann a
dhéanann measúnú ar iar-
ratais don Údarás Craolacháin.
Tá meascán daoine ar phainéal
na measúnóirí. “Bhí cuid
mhaith díobh sna meáin chu-
marsáide cé nach bhfuil siad a
thuilleadh agus is in Éirinn nó
sa Ríocht Aontaithe atá siad
lonnaithe,” a deir Diarmuid
Breathnach ó Údarás Crao-
lacháin na hÉireann.  Má thar-
laíonn sé go dtaitníonn togra le
beirt as triúr de na measúnóirí,
éiríonn leis an togra sin an
maoiniú a fháil, den chuid is
mó.  

Mura bhfuil aontú ar thogra
tar éis do na measúnóirí é a
mheas, cuirtear ar aghaidh é
chuig grúpa straitéiseach de
chuid Údarás Craolacháin na
hÉireann.  

Deir Diarmuid Breathnach
ón Údarás Craolacháin, “Ní
bheadh an oiread sin clár
Gaeilge ann gan an scéim seo.
Ní raibh tionscal mór léirithe
raidió sa tír seo roimh an scéim
ach anois tá an tionscal bea-
gnach ar comhchéim leis an
tionscal teilifíse sa tír.  Fós féin,
tá iarratais do chláir raidió thar
a bheith lag.”  

Ní hamháin go bhfuil
maoiniú ar fáil tríd an 6 cinn de
bhabhtaí coimisiúnaithe a
bhíonn ar siúl i rith na bliana
ach bíonn féidearthachtaí ann,
chomh maith, iarratas a
dhéanamh ar mhaoiniú do
scéimeanna speisialta taobh
amuigh de na babhtaí
coimisiúnaithe.  

Is é an dáta deiridh a ghlac-
far le hiarratais don 10ú babh-
ta coimisiúnaithe raidió don
scéim Fís agus Fuaim de chuid
Údarás Craolacháin na hÉire-
ann ná an 30ú Iúil.  Táthar ag
súil go mbeidh cinntí faoi na
hiarratais seo déanta faoi mhí
Dheireadh Fómhair 2010.  

'The Pipe' Buaiteoir Gradam an Scannán Fáisnéise ag an Gal-
way Film Fleadh. Stiúrtha ag Ristéard Ó Domhnaill.

‘Jedward:  Home Alone’
Le Treasa Bhreathnach

CÉ nár bhuaigh siad X-Factor,
is iad Jedward a bhain an cháil
is mó amach dá bharr agus
anois tá siad chun bealach
Kerry Katona a leanúint agus
sraith theilifíse a dhéanamh
bunaithe ar a saol féin.  

Is sraith de thrí chlár atá i
gceist coimisiúnaithe ag ITV2 ó
RDF Television agus leanfaidh
sé John agus Edward nuair a
bhogfaidh siad amach as teach
a dtuismitheoirí isteach ina n-
árasán féin i lár Bhaile Átha
Cliath.  

Is éard atá i gceist ná sraith
ina mbeidh cead isteach ag an
lucht féachana i ngach gné de
shaol na beirte agus iad ag
déanamh iarrachta a mbealach
féin a dhéanamh sa domhan.
Gan aon chúnamh óna
máthair beidh orthu a n-
árasán a mhaisiú, an chó-
caireacht a dhéanamh agus plé

Ceoltóir na Seachtaine
Labhraíonn Joanne Ní Riain le David O’Dowd, príomhghiotáraí le Last Days of Death Country
Ba sibhse a bhí mar bhanna
tacaíochta ag Bob Dylan i bPáirc
Thumhan ar na mallaibh. Conas a
fuair sibh an deis iontach sin?
D'eagraigh Peter Aiken agus Mick
Dolan comórtas i Luimneach chun
deis a tabhairt do bhuíon áitiúil an
gig i bPáirc Thumhan a oscailt. Chuir
muid isteach ar an gcomórtas, fuair
muid áit sa bhabhta ceannais, rinne
muid ár ndícheall agus fuair muid an
bua! Ríméadach!

Inis dúinn faoin gig,
Lá iontach a bhí ann, ó thús go
deireadh. Bhí muid díreach ag
críochnú leis an tseiceáil theicniúil
nuair a osclaíodh na geataí, agus lán
le floscadh neirbhíse, chuamar ar an
stáitse chun ár gcúig thraic a
sheinm. Is taithí dhochreidte í,
staidiam a fheiceáil os do chomhair
agus (ag an am sin) na céadta daoine
ag baint taitnimh as do cheolsa. Tar
éis ár seit-ne, bhí Alabama 3, Seasick
Steve, David Gray - agus “An Zim” é
féin ar ndóigh - ag seinm. Onóir
mhór dúinn a bheith ar an stáitse
céanna leo siúd.

An bhfuair sibh aon fhocal críonna
ón “Zim”?
An an drochuair ní raibh seans
againn labhairt leis, ach d’fhoghlaim
muid a lán ón lá ar aon nós gan
amhras.

Conas a tháinig an ceathrar agaibh
le chéile?
Sheinneamar go léir (mé féin, Patrick
O’Brien, Rob Kelly agus Gary

Lysaght ) le buíonta eile i Luimneach
tríd na blianta ach thosaigh muid ag
seinm le chéile trí bliana ó shin chun
rud nua a thriail. Ní raibh aithne
agam ar dhuine ar bith acu seachas
Patrick ag an am. Is dlúthchairde
muid anois!

Tuigim go bhfuil sibh scartha amach
idir Luimneach agus Béal Feirste
faoi láthair. An bhfuil sé deacair
oraibh ó thaobh cleachtaidh agus
comhoibrithe de? 
Tá deacrachtaí ag baint leis ar

ndóigh, ach tá sé bainistithe go
maith. Bíonn cleachtadh againn i
Luimneach gach deireadh seach-
taine beo agus úsáidimid an t-am sin
chun na hamhráin a chleachtadh,
ceol nua a scríobh agus smaointe a
phlé.  

Céard faoin bpróiseas scríofa; an
bhfuil mórán comhoibrithe i gceist?
Go hiondúil bíonn smaoineamh
agam nó ag Pat – ceol le haghaidh
véarsa b’fhéidir, nó liricí fiú – agus
ansin oibrímid le chéile air go dtí go

bhfuil muid sásta. Go minic cuire-
ann na leaids rithim nó dordlíne nua
leis, mar shampla. Is iontach an
próiseas é mar tá a lán scóipe ann
don chruthaitheacht agus táimid an-
oscailte maidir le smaointe nua.  

Rinne sibh EP le Fergal Lawler (dru-
madóir leis na Cranberries) le
déanaí. Conas a d’éirigh libh?   
Is fear álainn agus léiritheoir den
scoth é Fergal agus bhí a chuid taithí
agus buanna soiléir gach lá sa
stiúideo. Ní ghlacann sé le rud go dtí

go bhfuil ionadh air féin faoi; is é sin
an rud is tábhachtaí a d’fhoghlaim
mé agus muid ag obair leis.

An bhfuil sé ar intinn agaibh albam
a dhéanamh go luath i mbliana?
Tá sé ar intinn againn EP eile a sheo-
ladh roimh dheireadh na bliana agus
beimid ag obair go dian i gcónaí
ansin ar ábhar don chéad albam. 

Déan achoimre ar Last Days of
Death Country i gcúig fhocal,
Rac malartach le neart croí! 

le gach ní eile a bhaineann leis
an neamhspleáchas.  

Beidh deis ag an lucht
féachana casadh le muintir

Jedward agus tuiscint a fháil ar
an áibhéil atá ag baint leo.  Is é
Steve Grogan stiúrthóir na
sraithe.  

8 OIDEACHAS

www.nuigalway.ie

Coláiste an Ghnó,
an Bheartais Phoiblí & an Dlí
Léachtóir (Téarma Seasta) le Cuntasaíocht agus
Airgeadas
Spriocdháta: Déardaoin 22 Iúil 2010

Léachtóir (Téarma Seasta) le Margaíocht
Spriocdháta: Déardaoin 29 Iúil 2010

Coláiste an Leighis, an Altranais
& na nEolaíochtaí Sláinte

Tuarastal:
• Léachtóir Sinsearach: €67,071 - €94,003 sa bhliain
• Léachtóir (Téarma Seasta): €40,256 - €56,782 sa bhliain

Sonraí / nós imeachta le haghaidh iarratais:
Is féidir tuilleadh eolais a fháil agus iarratas a dhéanamh ach cuairt a
thabhairt ar www.publicjobs.ie
Is fostóir comhionannas deiseanna í Ollscoil na hÉireann, Gaillimh.

Léachtóir Sinsearach le Leigheas Cliniciúil
agus le hOideachas Leighis
Spriocdháta: Déardaoin 12 Lúnasa 2010

Cuirtear fáilte roimh iarratais ar na poist seo a leanas:

Spéis agat an Ghaeilge
a mhúineadh do
dhaoine fásta?
Le Meadhbh Ní Eadhra

CUIRFEAR tús le cúrsa
páirtaimseartha do theas-
tas i múineadh na Gaeilge
do dhaoine fásta, in
Ollscoil na hÉireann Má
Nuad i mí Mheán Fómhair.
Is deis mhaith é seo do
dhaoine ar mhaith leo
cáilíocht a bhaint amach i
dteagasc na Gaeilge do
dhaoine fásta agus tá an

cúrsa dírithe orthu siúd atá
fostaithe san earnáil seo
cheana féin. Fáilteofar
chomh maith roimh
dhaoine ar bheagán taithí
teagaisc ar mhian leo an
Ghaeilge a mhúineadh
d'fhoghlaimeoirí fásta. An
spriocdháta d’iarratais ná
an 3ú lá de mhí Lúnasa
agus is féidir tuilleadh
eolais a fháil ach scairt a
chur ar 017086417.

www.nuigalway.ie

Coláiste an Leighis, an Altranais
& na nEolaíochtaí Sláinte
Léachtóir (Faoi Bhun an Bhaic) le hAnatamaíocht
Spriocdháta: Déardaoin, 19 Lúnasa 2010

Léachtóir (Téarma Seasta, Leath-Am) le Leigheas
Riospráide /Cláraitheoir le Leigheas Riospráide
Spriocdháta: Déardaoin, 5 Lúnasa 2010

Tuarastal:
• Léachtóir (Faoi Bhun an Bhaic): €40,256 - €56,782 sa bhliain
• Léachtóir (Téarma Seasta, Leath-Am): €62,059 - €81,431

sa bhliain (pro rata)
Sonraí / nós imeachta le haghaidh iarratais:
Is féidir tuilleadh eolais a fháil agus iarratas a dhéanamh ach cuairt a
thabhairt ar www.publicjobs.ie
Is fostóir comhionannas deiseanna í Ollscoil na hÉireann, Gaillimh.

Cuirtear fáilte roimh iarratais ar na poist seo a leanas:

Glór na nGael Teo / www.udar.ie

OIFIGEACH MARGAÍOCHTA
Tá Oifigeach Margaíochta  á lorg, ar chonradh bliana, 

don siopa-ar-líne, www.udar.ie.

Tuarastal : 24,000 in aghaidh na bliana

Féach www.glornangael.ie le haghaidh réimse samplach 
cúraimí, cáilíochtaí riachtanacha agus eolas breise.

Seol d'iarratas mar aon le C.V. roimh 5.00 i.n, 30/07/2010, chuig

An Ceannasaí
Glór na nGael Teo

Ráth Chairn
Baile Atha Buí,

Co. na Mí

Guthán : 046 - 9430974
Ríomhphost : lorcan@glornangael.ie 

Tá an post seo páirt-mhaoinithe ag Údarás na Gaeltachta 

Folúntais

Folúntais

Folúntais

Scoileanna ilchreidimh
ag teastáil in Éirinn
Le Treasa Bhreathnach 

TÁ Hiondúigh ag iarraidh go
n-osclófar scoileanna ilchrei-
dimh chun an córas
oideachais a dhéanamh níos
saolta in Éirinn.  Dúirt an stá-
taire Hiondúch Rajan Zed ó
Nevada, Meiriceá an tseach-
tain seo go bhfuil sochaí na
hÉireann agus an domhain
athraithe an oiread sin le
blianta beaga anuas agus go

raibh sé in am do chóras
oideachais na hÉireann a
bheith céim ar chéim le sochaí
na tíre.  Is uachtarán é Rajan
Zed ar an Universal Society of
Hinduism.  

Is státaire é atá i bhfabhar
go ligfeadh Eaglais Shasana
do mhná a bheith ina n-eas-
paig, tionscail ióga  gan cháin
agus go dtabharfadh daoine
saibhre a gcuid airgid do
dhaoine bochta.  

Mic léinn ag freastal ar chúrsa in Oideas Gael i nGleann Cholmcille agus iad ag déanamh dianstaidéir ar Gaelscéal!

Oideas Gaelscéal

Scoláireachtaí €2,000 ar fáil!
MSc i nGnó agus i dTeicneolaíocht an Eolais

Cúrsa suimiúil solúbtha ar bhonn páirtaimseartha. 
Léachtaí 8 deireadh seachtaine sa bhliain. 
Deiseanna gairme den scoth do chéimithe.

Déan d'iarratas ar líne ag www.pac.ie roimh 31 Iúil 2010
Breis eolais: www.dcu.ie/fiontar        fiontar@dcu.ie           01 700 5614

Táillí laghdaithe, agus scoláireachtaí ar fáil don MSc.

Fiontar - i lár an aonaigh i bhforbairt na Gaeilge

Coláistí Chorca
Dhuibhne Teo.

Baile an Fheirtéaraigh,
Trá Lí, Co. Chiarraí.

Fón: 066-9156100, Facs: 066-
9156348 R-Phost: cfcd@cfcd.ie

Coláistí Samhraidh
Áiteanna ar fáil sna
Coláistí Samhraidh

do dhaltaí 10 - 18 mbliana

30 Meitheamh - 22 Iúil 
23 Iúil - 14 Lúnasa

Guíonn Comharchumann
Forbartha Chorca Dhuibhne
gach rath ar an Fhéile Náisiúnta
Drámaíochta i gCorca Dhuibhne.

NODANNA
TRASNA
1 Foras Áiseanna Saothair? (3)
3 Searmanas pósta (6)
8 Bog aníos, tabhair suas (7)
9 Téad, rópa beag (5)
10 'Tá a fhios agam'; is --- dom (3)
12 Análaímid é, tá sé mórthimpeall orainn (3)
13 Páiste fireann (3)
14 Focal a chuirtear síos ar an fhad ó thaobh amháin go dtí 

an taobh eile (7)
17 Ní bhíonn an duine seo gan locht, deirtear (4)
18 Éistimid leis seo (5)
21 Rud nach bhfuil cocáilte (3)
22 Duine a thugann aire do chaoirigh (5)
23 Gach, go léir (5)
24 I bhfad ón talamh (3)
27 Mír dhiúltach (3)
28 Ionad, láthair (3)
30 Dath idir gorm agus dearg (6)
32 Bán, lán de sholas (4)
33 Píosa filíochta (3)
34 Páiste ag staidéar ar scoil (5)

SÍOS
1 Trealamh (6)
2 Capall ag rith, ach chan ag rith go tapaidh (5)
3 As ord, as seirbhís (6)
4 Bia nó béile a chaitheamh (4)
5 Mála (3)
6 Fásann sé sa ghairdín agus i bpáirceanna, faiche mar 

shampla (4)
7 Duine a ghearrann agus a chuireann caoi thaitneamhach 

ar d'fholt (9)
11 Bileog páipéar i leabhar nó i nuachtán (10)
14 Dochtúir (3)
15 Foirgneamh ina mbíonn teaghlach ina chónaí ann (5)
16 Neach uilechumhachtach, ósnádúrtha (3)
18 Cruth le ceithre thaobh cothrom (7)
19 Ardaicmeach (5)
20 Iasc rua a chuirfeadh ar strae thú? (6)
25 Nua (2)
26 Ábhar scoile a bhaineann le figiúirí agus foirmlí (4)
29 Áit ghainmheach ar an chósta (3)
31 Scór gur fiú trí phointe i gcluiche iomána (3)

Crosfhocal  16.07.2010

Duais na seachtaine
Bronnfar rogha leabhar Gaeilge ar bhuaiteoir na seachtaine. 
Ní mór iarratais a bheith ar ais roimh 21 Iúil, 2010 chuig: 
Crosfhocal, Gaelscéal, An Chuasnóg,  An Spidéal, Co na Gaillimhe.

Ainm ....................................................................................................

Seoladh ................................................................................................

Uimhir Fóin...........................................

Crosfhocal
09.07.2010
Buaiteoir na Seachtaine 
seo: 
Bridín Mhig Ráine
3 Riverside Gracefield Rd
Machaire, Faoilte, 
Co Dhoire

Pá iontach ard ag múinteoirí
bunscoile na hÉireann
Le Treasa Bhreathnach 

TÁ múinteoirí bunscoile na
hÉireann ar na múinteoirí
bunscoile is fearr ar domhan
ó thaobh na híocaíochta de,
dar le tuarascáil Forfás ar an
gcostas a bhaineann le gnó a
dhéanamh in Éirinn.  Tá an
buntuarastal do mhúinteoirí

bunscoile i bPoblacht na
hÉireann 15% níos mó ná an
gnáthráta san Eagraíocht um
Chomhar agus Fhorbairt Eac-
namaíochta (OECD) leis an
tuarastal is airde 33% os
cionn an mhéid.  

Tá sé fógartha sa tuarascáil
go bhfuil tuarastal níos airde
in Éirinn ag múinteoirí bun-

scoile le 15 bliana taithí ná
mar atá in aon tír eile san
OECD seachas Lucsamburg.  

Is é an tuarastal tosaithe do
mhúinteoirí ná €32,000 le
híocaíocht sa bhreis de
€4,918 dóibh siúd le céim
onóracha.  

Ag barr an scála is féidir le
múinteoirí bunscoile

tuarastal de €59,350 a bhaint
amach in aghaidh na bliana
chomh maith le liúntas sa
bhreis.  

Ní thugann tuarascáil For-
fás an tionchar a bhí ag an
ngearradh ar phinsean na
múinteoirí san áireamh, rud a
d’fhág gur íslíodh tuarastail
múinteoirí 7.5%.  

Cúrsaí 
Dioplóma sa
Ghaeilge á 
n-ofráil i 
Ráth Chairn
BEIDH Cúrsaí Dioplóma
sa Ghaeilge á n-ofráil i
Ráth Chairn ag Acadamh
na hOllscoilaíochta
Gaeilge ó Meán Fhómhair
2010 má bhíonn éileamh
orthu.

Is iad na cúrsaí a
mbeadh fail orthu ná
Cúrsa Dioplóma sa
Ghaeilge agus Cúrsa Dio-
plóma san Aistriúchán.   

Má tá suim agat sa chúr-
sa, tá triail socrúcháin
teanga ar fáil ar shuíomh
idirlín Ghaeltacht Ráth
Chairn agus is é an aidhm
atá ag an triail seo ná
tástáil a dhéanamh ar an
leibhéal teanga atá ag an
iarratasóir chun go mbeifí
in ann freastal ar riach-
tanais teanga an fhogh-
laimeora.

Tá an triail socrúcháin
teanga agus breis eolais ar
fáil ar an suíomh idirlín
www.rathchairn.net.

Kieran Moynihan, atá ainmnithe mar fhiontraí cónaitheach ag Institiúid Teicneolaíochta Chor-
caí, i gcuideachta Olive O'Driscoll, Bainisteoir Tionscnamh Teicniúil MEDIC Research, ceann
d'ionaid taighde CIT.

Fiontraí Cónaitheach CIT
GRIANGHRAF: NEIL DANTON.

9 I MEASC AN PHOBAIL

An t-amhránaí Fergie leis an mban-
na 'The Black Eyed Peas' ag casadh
ag Féile Cheoil Oxegen i mBaile
Phúinse ag an deireadh seachtaine.
GRIANGHRAF: LAURA HUTTON/PHOTOCALL IRELAND

Simon McMahon agus Niamh Garland ag Féile Ceoil Oxegen i mBaile
Phúinse. GRIANGHRAF: MARK STEDMAN/PHOTOCALL IRELAND

Warren Blackburn as Tír Chonaill gléasta
don ócáid ag Féile Cheoil Oxegen i mBaile
Phúinse ag an deireadh seachtaine. GRI-

ANGHRAF: MARK STEDMAN/PHOTOCALL IRELAND

Daniel & Máire Harkin ag glacadh scíth bheag ag an Champa Samhraidh
i nDobhar.

Campa Samhraidh Ionad Naomh Pádraig agus baill de Chumann Cathaoireacha Rothaí na hÉireann ag baint suilt as an chraic i nDobhar

An Taoiseach, Brian Cowen, ag léiriú a chuid scileanna iománaíochta ag Páirc na
nGael i Nua-Eabhrac áit a raibh 200 páiste ag glacadh páirte i gcampa samhraidh
'Cúl 4 kids'. GRIANGHRAF: PHOTOCALL IRELAND

Tháinig slua mór amach ar an Domhnach seo caite chun tacú leis an Ath. Pádraig Standún agus seoladh a leabhair nua
‘Tuar Mhic Éadaigh: Stair agus Seanchas’. Is é an t-aisteoir Mick Lally, ar as Tuar Mhic Éadaigh é ó dhúchas a sheol an leab-
har ag an ócáid a bhí ar bun i Halla an Phobail ar an Domhnach 11 Iúil. Le feiceáil sa phictiúr tá  Coiste Forbartha, Teanga
agus Cultúir Thuar Mhic Éadaigh: (ó chlé) Bridie Grant, Paddy Gibbons, Katie Clarke, Carmel Shoevlin, Sally Gibbons, an
tAth. Pádraig Standún, Tomás Ó Máille, Deirdre Cavanagh, agus Kenneth Gibbons. GRIANGHRAF: SEÁN Ó MAINNÍN. 

Camchuairt
Laighean
Le Gráinne McElwain

TOSÓIDH Cúige Laighean
ag réiteach arís don séasúr
nua le camchuairt  thart ar
an Chúige nuair a rachaidh
siad go dtí an Muileann
gCearr, Loch Garman agus
Cluain Dolcáin. Feicfear an
fhoireann ag traenáil ar
feadh uair an chloig agus
ansin beidh deiseanna ann
do dhaoine idir óg agus
aosta bualadh leis an
fhoireann.

Chaith an cóitseálaí nua
bliain ar an Muileann
gCearr sna nóchaidí agus
deir  bainisteoir Laighean,
Guy Easterby, “go bhfuil
an-dúil ag na himreoirí a
dhul ar an chamchuairt
agus go mbaineann siad
agus an lucht tacaíochta
an-taitneamh as”.

Beidh cead isteach ag na
seisiúin traenála saor in
aisce do chách.

Is in aghaidh London
Wasps a bheidh a gcéad
chluiche dúshláin faoin
gcóitseálaí nua Josef
Schmidt agus beidh an
cluiche sin ar siúl i nDomh-
nach Broc Dé hAoine an
20ú Lúnasa ag a 7.00i.n.

Lá Saoire Bainc 2ú
Lúnasa: Muileann gCearr
ag a 5.00i.n.

Déardaoin 12ú Lúnasa:
Loch Garman

Luan 16ú Lúnasa: Cluain
Dolcáin

Thierry Henry ag dul go New York Red Bulls
Le Gráinne McElwain

TAR éis na conspóide ar fad a bhain le
Thierry Henry agus an Fhrainc, táim
cinnte go bhfuil áthas an domhain air
go bhfuil sé ag dul go Nua-Eabhrac
chun imirt leis na New York Red Bulls.
Conradh fadtéarmach atá i gceist agus
is cosúil go mbeidh Henry ag imirt a
chéad chluiche leis an chlub ar an 22ú
Iúil in aghaidh Tottenham Hotspur. Is
é Henry duine de na himreoirí is fearr
ar domhan ach ní dhearna sé aon
mhaitheas dó féin ag Corn an
Domhain.  Is cuimhin le gach duine an
chaoi gur úsáid sé a lámh in aghaidh
na hÉireann agus níor iompair sé féin
ná a chomhimreoirí iad féin go maith
san Afraic Theas.  Bhuaigh Henry Corn
an Domhain leis an Fhrainc in 1998
agus Comórtas na hEorpa in 2000.
Nuair a bhí sé le Arsenal i Sasana,
d’éirigh leis an Premiership a
bhuachan faoi dhó, in 2002 agus 2004
agus chríochnaigh sé le níos mó cúl ná
aon duine eile sa chomórtas in 2002,
2004 agus 2006. Bhuaigh sé Corn an
FA faoi thrí chomh maith. D’fhág sé
Arsenal in 2007 chun dul go Barcelona
ach is ag imirt le Arsenal a chuimh-
níonn daoine air.

Le Gráinne McElwain

BEIDH bainisteoir Bohemians
Pat Fenlon ag coinneáil
leathshúile ar an tarraingt don
tríú babhta do Chorn UEFA
inniu. Ach i dtús báire, caith-
fidh siad buachan ar TNS (The
New Saints) ón Bhreatain
Bheag ins an dara cluiche de

bhabhta a dó de na babhtaí
cáilithe an Mháirt seo
chugainn. Fuair Killian Bren-
nan cúl an-tábhachtach i bPáirc
Dalymount dóibh sa chéad
chluiche agus mar sin is le Bohs
a bheidh an buntáiste sa dara
cluiche. Caithfidh Bohs taisteal
go Oswestry áit a mbeidh an
fhoireann bhaile ag iarraidh a

gcéad bhua a fháil i gcomórtas
Eorpach le haon bhliain déag. 

Tá Pat Fenlon an-dóchasach
go mbeidh an lá leo agus mar
dhuais d’fhéadfadh siad a bhei-
th ag imirt in aghaidh Ajax nó
Celtic sa tríú babhta. Ach
anocht, beidh siad sa bhaile in
aghaidh Ruagairí Shligigh sa
phríomhroinn.

TdeF 2010 idir Shleck
agus Contador
Le Páidí Ó Lionáird

Is dána an tarraingreacht atá sa
mhéid seo. Dána ach fíor nó
fíor-ghar do bheith cruinn. Is é
sin muna mbíonn tuilleadh
timpistí idir seo agus an 24ú

Iúil, an dara lá deireanach de Tour na
bliana seo.  An tarraingreacht atá i
gceist agam ná go gcríochnóidh
Nicolas Roche sa chéad deich n-áit sa
rangú ginearálta.

Go dtí seo i mbliana, chonaicea-
mar an geansaí buí ag athrú guaillí go
minic ó Cancellara go Chavanel, ar
ais go Cancellara agus arís go Cha-
vanel. As san go Cadel Evans – nach
raibh in acmhainn seilbh an
gheansaí craoibhe a choimeád in
ainneoin gur ar staid 9 a chaill sé é, i
ndiaidh lá sosa. 

Ba ar an staid úd a thugamar go
leor faoi ndeara. Go háirithe i measc
na n-ábhar suntais, bhí sé soiléir cé
aige a mbeadh “na cosa” drea-
padóireachta. Bhí sé soiléir gur idir
fear óg Lucsamburg Andy Shleck
(Saxo-Bank) agus an curadh reatha
Alberto Contador (na Spáinne &
Astana) a bheadh sé. Chlis ar Cadel

Evans (BMC) agus bhí sé soiléir ag
deireadh na staide conas a ghoill sé
air, é ag gol go tréan ar thaobh na
sráide le comhghleacaí foirne, os
comhair an domhain mhóir, óir
bheadh an geansaí buí á thabhairt de
láimh aige gan ach lá amháin caite
aige ann. Chonaiceamar Lance Arm-
strong ag fulaingt blúire chomh
maith bíodh is gur léirigh sé teacht
aniar ag deireadh na staide. Ba go
ciúin ciontach a dhreap Ivan Basso
(Liquigas) agus Denis Menchov
(Rabobank) suas céimeanna na
gcéad deichniúr agus sin mar atá
siad go fóill. 

Bhí Nicolas Roche sa seachtú háit
déag (-7’44”) ag deireadh an lae sin i

ndiaidh dó teagmháil leis na drea-
padóirí mór le rá a chailliúint ar
éigean ar an Col de la Madeleine.
Chaill sé cúpla nóiméad ach níorbh
fhada go raibh sé ag déanamh
cúitimh lá arna mháireach nuair a
bhí go leor bratacha triaracha na
hÉireann le feiscint ar thaobh an
tsléibhe. Bíodh is nach raibh sé i
measc an ghrúpa bhig a thug
aghaidh chun bóthair i dtreo Gap,
d’fhág sé slán leis an peleton sna
cileaméadair dheireanacha agus
chríochnaigh sé sa seachtú háit sa
staid ach níos tábhachtaí ná sin,
ghoid sé 1’20” ar ais ar an ngeansaí
buí agus bhain sé an tríú háit déag
amach – a uaillmhian shoiléir agus a

gheansaí uimhir a 81 á chaitheamh
ag ceannaire na foirne AG2R La Mon-
dial. Bígí ag faire amach dó agus
fáinní ar dhathanna bhrat na hÉire-
ann ar mhuinchillí a léine mar aon le
spéaclaí gréine na ndathanna céanna
á gcaitheamh aige.

Staideanna cothroma ar an
bhformhór a bhí ann ar feadh an
chuid eile den tseachtain le ráibirí ag
iomaíocht lena chéile – Thor
Hushovd (Cervélo), Mark Cavandish
(HTC Columbia) agus Alessandro
Pettachi (Lampré) agus sin mar a
bheidh arís inniu agus amárach.
Beidh muid ag súil leis na cnoic agus
na sléibhte arda arís Dé Domhnaigh
nuair a bheidh na rothaithe ag dul ó
Revel in aice Carcassonne go Ax Les
Thermes mar a mbeidh an sliabh
Port de Pailheres, ceann ón gcatagóir
is deacra, le dreapadh acu. Dúirt mo
chomhthráchtaire, Pádraic Ó Cuinn,
i rith na seachtaine go bhféadfadh
Alberto Contador a scíth a ligean go
dtí an triail ama aonair idir Bordeaux
agus Pauillac agus go mbeadh sé fós
in ann an geansaí buí a thógaint de
bharr a cheannais sa triail ama. 

Agus bheadh an ceart ag Pádraic ar
ndóigh ach sílim go mbeidh uaidh a
cheannas ins na sléibhte gar do
bhaile a léiriú agus go gcaithfidh sé
sean-doirteal na cistine sa bhaile le
Tourmalet an chéad agus an dara lá
as a chéile. Arís, suígí siar linn ar TG4
gach lá beo.

Bohs ag
súil le
hOswestry

Thierry Henry ag
dul thar sáile              

Alberto Contador



30 • SPÓRT GAELSCÉAL 
Dé hAoine, 16 Iúil, 2010

Nach iontach an rud é go bhfuil spórt againn

Le John Allen

Nach iontach an rud é go
bhfuil spórt againn.
Spórt ar talamh, spórt
san uisce, spórt san
aer, spórt faoi dhíon

agus spórtanna do gach aois, dath,
creideamh agus ábaltacht. 

Seasann ár spórtanna Gaelacha
go huaibhreach i measc na gceann
is fearr. Nach mbeadh Michael
Cusack agus Maurice Davin an-
bhródúil dá mbeidís beo anois agus
iad ag féachaint ar an mborradh
agus fás atá tagtha ar Chumann
Lúthchleas Gael ó bunaíodh é in
1884.

Nach bhfuil sé dochreidte go
bhfuil club i ngach paróiste ar an
oileán agus ní hé sin amháin ach go
bhfuil páirc amháin ar a laghad ag
gach club agus seomraí feistis ag an
chuid is mó díobh. 

Nuair a bhí Tíogar Ceilteach i
láthair cúpla bliain ó shin rinne
chuid maith clubanna forbairt an-
nua-aimseartha ar fad. Dá bhfeicfeá

na deiseanna atá ag leithéidí na
gclubanna Nemo Rangers, Cloch na
Coillte agus Mala i gCorcaigh
cheapfá gur in óstán cúig réalta a
bhí tú in ionad club peile agus
iomána. Ta áiseanna den scoth ag
cuid maith clubanna ar fud na tíre .

Ach níos mó ná sin ar fad, nach
iontach iad na daoine i ngach
paróiste atá ag tabhairt a gcuid ama
saor in aisce don chlub áitiúil. 

Tá na mílte agus na mílte fear
agus bean a chaitheann lá i ndiaidh
lae ag freastal ar ghlaoch an chlub
áitiúil. Is iad siúd laochra móra na
tíre.  Is iad siúd na daoine a sháb-
hálann an stát an t-uafás airgid
gach bliain agus iad ag eagrú
traenála agus cluichí a choimeá-
dann a lán daoine aclaí agus sláin-
tiúil agus, in áiteanna áirithe,
coimeádann sé ógánaigh amach as
trioblóid.

Le tamall anuas anois tá na
meáin ag tabhairt i bhfad an iomad
spáis don chultúr ‘celebrity’ agus
cuid mhaith de na hamadáin seo
gan mórán fátha go bhfuil siad cáil-
iúil in aon chor .

An gciallaíonn sé go bhfuilimid
ag druidim chun donais nuair ata
tóir ar chláir theilifíse cosúil le ‘Big
Brother.’ Tá  na ‘celebrities’ seo ag
fáil aitheantais agus gan faic fhón-
tach á déanamh acu. 

Ba cheart i bhfad níos mó dea-
scéalta a bheith sna meáin faoin
obair iontach atá á déanamh ag
óglaigh Chumann Lúthchleas Gael
agus gan faic á fáil dó.

Ach is dócha nach ndíolann dea-
scéalta a ndóthain páipéar agus sin
an bhunlíne dóibh.

Cad faoi na himreoirí iontacha a
imríonn ár gcluichí? Tá caighdeán
an-ard le feiceáil sna cluichí na

laethanta seo agus an t-uafás ama á
chur isteach acu chun an caighdeán
seo a shroicheadh. Tá ard-mholadh
ag dul dóibh ar fad. 

Ag caint faoi imreoirí, is trua gur
fhág roinnt foirne slán leis na
craobhchomórtais an deireadh
seachtaine seo caite. 

San iomáint caithfidh an Clár a
seacht ndícheall a dhéanamh le
teacht amach as Roinn a Dó na
sraithe mar le foireann óg acu fogh-
laimeoidh siad i bhfad níos mó sa
phríomh-roinn i gcoinne na
bhfoirne is fearr.

Muna réitíonn Luimneach an t-
aighneas atá ag cur isteach orthu
sula i bhfad tá seans ann go mbeidh
siad ar a slí go roinn a trí na sraithe
roimh an chéad Cháisc eile.

Bhí dara leath den scoth againn i
nDurlas Éile an Domhnach seo
caite. Agus nach iontach an laoch é
Tony Browne, a chuir an sliotar san
eangach le cinntiú go mbeidh an
dara seans ag an Déise. Naoi séasúr
déag caite aige leis an bhfoireann
sinsir agus an chuma air nach
bhfuil sé críochnaithe fós.

Tá an dara seans tuillte ag an dá
fhoireann agus ní bheidh mórán
eatarthu ar an Satharn beag seo ach
an oiread . Creidfidh Port Láirge
anois go bhfuil ar a gcumas an bua a
fháil ach fós ceapaim go bhféad-

fadh Corcaigh, gan Seán Óg O
hAilpín agus Jerry O’Connor, níos
mó feabhais a dhéanamh agus go
mbeidh an lá leo.   

Sa pheil nach iontach an bua a
bhí ag Loch Garman agus iad ag fáil
na láimhe in uachtar ar cheann de
mhóruaisle peile na tíre. Bhí díomá
orm faoi thaispeántas na Gaillimhe
ach níl aon ionadh orm mar ní rab-
hadar mórán níos fearr in aon
chluiche i mbliana.

Beidh seaimpíní nua  againn i
gConnachta i mbliana. Cé a cheap-
fadh ag tosach na bliana go mbeadh
Ros Comáin agus Sligeach ag tab-
hairt aghaidh ar a chéile sa chraob-
hchluiche.

Tá éacht déanta ag iarimreoir na
Gaillimhe Kevin Walsh ó thosnaigh
sé mar bhainisteoir le Sligeach agus
is dócha go mbeidh siad roláidir
d’fhir Ros Comáin i bPáirc Mhic Éil.

Ó thuaidh tagann saineolaithe an
chomórtais, Tír Eoghain, agus na
híochtaráin Muineachán i dtadhall
a chéile i gcraobh shinsir Uladh.
Bheadh sé go hiontach dá
mbuafadh fir Seamus McAneaney
agus gach seans acu ach dár ndóigh
ní bheidh se éasca. I mbliana bhí a
lán buanna gan choinne cheana
féin agus b’fhéidir go leanfaidh an
nós nua seo an Domhnach seo.

Beir Bua

Tá  na ‘celebrities’ seo ag
fáil aitheantais agus gan
faic fhóntach á déanamh
acu. Ba cheart i bhfad níos
mó dea-scéalta a bheith
sna meáin faoin obair ion-
tach atá á déanamh ag
óglaigh Chumann Lúthch-
leas Gael agus gan faic á
fáil dó. Ach is dócha nach
ndíolann dea-scéalta a
ndóthain páipéar agus sin
an bhunlíne dóibh.

SÚIL ar an Liathróid

Le Gráinne McElwain

Dé Sathairn 17ú Iúil

Baile Átha Cliath v Aontroim 
Babhta 3, Babhtaí Cáilithe - Iomáint
Páirc an Chrócaigh @ 3.00i.n.
Bhí an-bhua ag Baile Átha Cliath in aghaidh
an Chláir agus seo seans maith do Bhaile
Átha Cliath leanúint ar aghaidh leis an dul
chun cinn sin faoi Anthony Daly. Bhí mí-ádh
ar Aontroim nár bhuaigh siad ar Uíbh Fhailí i
mbliana ach mar sin féin seans maith go
bhfeicfear réabhlóid na príomhchathrach ag
leanacht ar aghaidh anseo. 
Bua: Baile Átha Cliath 

Baile Átha Cliath v Ard Mhacha
Babhta 3, Babhtaí Cáilithe - Peil
Páirc an Chrócaigh @ 5.00i.n
Cluiche an lae. Ní raibh ceachtar den dá
fhoireann seo ag súil go mbuafaí orthu
chomh luath seo ina gcúige féin. Tá Baile
Átha Cliath fós ag cuartú seasmhachta ina
bhfoireann agus seo cluiche tábhachtach
dóibh le go bhfeicfear cé chomh maith is atá
siad i ndáiríre. Tá dabht fós faoi chosaint
Átha Cliath agus in aghaidh Stevie McDon-
nell agus Jamie Clarke, bainfear leas as na
poill má tá siad ann. Deirtear i gcónaí go
bhfuil Ard Mhacha ag brath an bharraíocht ar
Stevie McDonnell, ach anois tá Jamie Clarke
leis.  Beidh a fhios ag an dá fhoireann go
díreach cá bhfuil siad tar éis an deireadh
seachtaine seo.
Bua: Ard Mhacha

Doire v Cill Dara
Babhta 3, Babhtaí Cáilithe - Peil
Páirc na gCeilteach @ 3.00i.n.
Tá imní faoi Dermot Earley agus gortú glúine
ach seans maith go mbeidh an tosaí Alan

Smith ar ais ó ghortú rúitín.  Ní bheidh Fergal
Doherty (gualainn), Michael McGoldrick
(teannán na hioscaide) ná Paddy Bradley (in
easnamh) ar fáil. Ceaptar go mbeidh Patsy
Bradley agus Gerard O’Kane ar ais ó ghortú
agus réidh don chluiche seo.
Bua: Cill Dara

Uíbh Fhailí v An Dún
Babhta 3, Babhtaí Cáilithe - Peil
Tulach Mhór @ 7.00i.n.
Bhí cluiche furasta go leor ag Uíbh Fhailí in
aghaidh Phort Láirge agus is beag a d’fhogh-
laim Tom Cribben faoina fhoireann. Bhí Niall
McNammee ar fheabhas ach cúis imní dóibh
ná gur bhain siad úsáid as cúigear difriúil
chun na ciceanna saora a thógáil. Ní raibh an
fhadhb chéanna ag an Dún in aghaidh an
Longfoirt le Martin Clarke agus Martin
Poland ag déanamh go maith. Dabht fós faoi
chosaint an Dúin ach is acu atá na tosaithe is
fearr don chluiche seo.
Bua: An Dún

Corcaigh v Port Láirge
Cluiche Ceannais Iomána na Mumhan -
Athimirt
Staid Semple @ 7.00i.n.
Ní bhíonn díomá riamh ort nuair a
bhuaileann an dá fhoireann seo in aghaidh a
chéile. Tá dabht mór ag bainistíocht Chorcaí
faoi Sheán Óg Ó hAilpín (teannán na
hioscaide) agus Jerry O’Connor ach beidh
Niall McCarthy in ann imirt. Tá gortú láimhe
ag cur as do Richie Foley ach ba chóir go
mbeadh sé in ann imirt do na Déise. Mar a
tharlaíonn i gcónaí, ní bhíonn mórán
eatarthu.

Bua: Corcaigh
Dé Domhnaigh 18ú Iúil

Tiobraid Árann v Uíbh Fhailí
Babhta 3, Babhtaí Cáilithe - Iomáint
Portlaoise @ 3.30i.n.
Bhí bua maith ag Tiobraid Árann in aghaidh
Loch Garman agus bhí taispeántas maith ag
teastáil an lá sin chun iad a chur ar ais ar an
bhóthar ceart. Ní raibh iontas ar éinne go
raibh an bua ag Uíbh Fhailí ar Luimneach cé
nach raibh an bhearna eatarthu chomh mór
sin ag an deireadh. Ní bheidh sé easca ag
Uíbh Fhailí.  
Bua: Tiobraid Árann

Loch Garman v Corcaigh
Babhta 3, Babhtaí Cáilithe, Peil
Páirc Loch Garman @ 3.30i.n.
Bhí bua an-éasca ag Corcaigh an tseachtain
seo caite in aghaidh an Chabháin agus is
beag a bhain Conor Counihan agus a fhoire-
ann as an chluiche. Ní bheidh Eoin Cadagon
leo arís an tseachtain seo mar gheall ar an
iománaíocht i nDurlas Éile. Is iad Corcaigh a
bheidh ag taisteal don chluiche ach cé go
raibh Loch Garman go maith in aghaidh na
Gaillimhe sa bhabtha deireanach, beidh Cor-
caigh ró-láidir dóibh.
Bua: Corcaigh

Muineachán v Tír Eoghain
Cluiche Ceannais Peile Uladh
Cluain Eois @ 2.00i.n.
Seo an triú huair ag an dá fhoireann seo ag
imirt in aghaidh a chéile i gCluiche Ceannais
Uladh. Fuair Muineachán an lámh in uachtar
in aghaidh Thír Eoghan i 1988, an uair
dheireanach gur bhuaigh Muineachán
Craobh Uladh. In 2007 bhain Tír Eoghain
díoltas amach.  Tá an-dul chun cinn déanta
ag Muineachán le cúpla bliain ach ní féidir

leat a bheith ró-mhuiníneach in aghaidh Thír
Eoghain. An-seans ag Muineachán anseo.
Bua: Muineachán

Ros Comáin v Sligeach
Cluiche Ceannais Chonnacht
Páirc Uí Éil, Caisleán an Bharraigh @ 4.00i.n.
Go dtí seo bhuaigh Sligeach ar Ghaillimh
agus Maigh Eo agus seo é an chéad uair ó
1948 nach mbeidh ceachtar de na boic
mhóra sin sa Chluiche Ceannais. Is iad
Sligeach rogha láidir na n-údár ach tá imní
mhór faoi Tony Taylor (glúin). Seo an chéad
bhliain ag Ros Comáin i gCluiche Ceannais
Chonnacht ó 2004. Tagann Enda Kenny
agus Fintan Kenny ar ais ar an phainéal ó
ghortuithe. Ní bheidh aon bhrú orthu mar tá
gach duine ag caint faoi Shligeach.
Bua: Sligeach

Éamon O'Hara, Sligeach

Conor McManus, Muineachán          

Michael Cussen, Corcaigh               

Iar-Réiteoirí ag obair mar Mhaoir?

Le Gráinne McElwain

Bhuaigh an Mhí a 21ú
Craobh Laighean an
tseachtain seo caite, ach is
beag duine taobh amuigh
de Chontae na Mí a bhí ag

ceiliúradh leo. Dúirt Peter Fitzpatrick
gur goideadh an Chraobh ó Lú agus
cinnte bhí an ceart aige. 

Droch-bhotún ag an réiteoir Martin
Sludden ó Thír Eoghain sna soicindí
deireanacha den chluiche agus in áit
Lú a bheith ag ceiliúradh a gcéad
Chraoibhe Laighean ó 1957, chonac-
thas eachtraí gránna ar an pháirc
nuair a rinne amadáin a thacaíonn le
Lú ionsaí ar an réiteoir. Thug Martin
Sludden le fios ina thuairisc a
cuireadh chuig Páirc an Chrócaigh go
ndearna sé botún ach deir Páirc an
Chrócaigh nach bhfuil siad in ann
tada a dhéanamh faoi agus nach
bhfuil aon riail a cheadaíonn dóibh
athimirt a thabhairt do mhuintir Lú.
An bhfuil an freagra sin sásúil go leor
nó ar cheart do Pháirc an Chrócaigh
seasamh suas agus cinneadh réabh-
lóideach a dhéanamh?

“ Tá sé an-deacair ag Páirc an Chró-
caigh aon rud a dhéanamh mar tá na

rialacha leagtha síos” a deir Gearóid Ó
Cnámha, réiteoir idirchontae ó Ghail-
limh. “Rinne an fear bocht botún
agus tuigeann muid uilig botúin ach
níor chuir an réiteoir ceist ar na maoir
agus sin í an fhadhb. De réir na
rialacha ní féidir leis na maoir aon rud
a rá ach amháin má chuireann an réi-
teoir ceist orthu. Bhí rud éigin le rá ag
an maor a bhí in aice leis an bhrat
glas. Níor ardaigh sé an brat tar éis an
chúil ach mar sin féin níor chuir an
réiteoir ceist air. Theip ar an réiteoir
agus ansin bhuail crith eagla é” a deir
Gearóid.  Ach ar cheart go mbeadh an
maor ag rá rud éigin leis an réiteoir,
go háirithe nuair a bhí cinneadh
chomh stariúil agus dáiríre le
déanamh aige?

“Cinnte ba cheart dhó agus seo rud
go gcaithfidh Páirc an Chrócaigh a
phlé agus a fhiosrú. Bhí an réiteoir
faoi bhrú ach níor cuireadh ceist ar na
maoir”. 

Déanadh roinnt díospóireachta i
rith na seachtaine faoi na cáilíochtaí
ba cheart a bheith ag na maoir don
phost seo. Cad a cheapann Gearóid
faoi sin?

“Tagann na maoir go léir le chéile
uair sa bhliain chun dul fríd na
rialacha. Maidir le mo mhaoir féin,
cuirim ceist i gcónaí orthu faoi gach
rud a tharlaíonn sa chearnóg. Caith-
fidh gach réiteoir sin a dhéanamh
mar ní fheiceann tú gach rud. Tá an-
trua agam don réiteoir bocht agus dá
chlann.” 

Dhearbhaigh Alan Milton, Bainis-
teoir Cumarsáide leis an CLG, nach
bhfuil an chumhacht ag Páirc an
Chrócaigh athimirt a ordú mar “go
bhfuil sé scríofa sna rialacha gur ag an

réiteoir a bhíonn an focal deireanach
maidir leis an scór deiridh in aon
chluiche.  Ní bheidh athrú ar na
rialacha i lár na bliana. Gach Fómhar
déanaimid mionscrúdú ar chúrsaí

mar sin. Is féidir le réiteoirí labhairt
leis na maoir am ar bith - tá an rogha
sin acu agus is cuid den traenáil é sin
do na réiteoirí, conas a théann siad i
dteagmháil leis na maoir agus fir
taobh líne.”

De réir rialacha nua, ón bhliain seo
chugainn ar aghaidh, caithfidh gach
réiteoir idirchontae atá caoga bliain
d’aois éiri as an réiteoireacht. An
bhfuil seans mar sin anois ann do na
réiteoirí sin a bheith ina maoir, go
háirithe do na cluichí móra? 

“Sílim go dtiocfaidh sé sin isteach”
a deir Gearóid, “mar caithfidh Páirc
an Chrócaigh féachaint air seo. Caith-
fidh mé féin éirí as an bhliain seo
chugainn agus bheadh an-suim agam
maoirseoireacht a dhéanamh. Tá sé
déanta agam cheana ach ní bheadh
go leor de na réiteoirí eile sásta é a
dhéanamh.” 

“Gan amhras, beidh deiseanna ann
d'iar-réiteoirí obair mar mhaoir
amach anseo agus cinnte bheadh sé
níos fearr do gach éinne dá mbeadh
na rialacha ar eolas go maith ag na
daoine sin.  Ach ní hé Dé Domhnaigh
seo caite an chéad chluiche go raibh
na maoir sin ag obair leis an réiteoir.
Chaith siad an bhliain ar fad ag
déanamh na gCluichí Sraithe” a deir
Alan. Drochbhotún daonna a bhí ann,
ceann nach ndéanfar dearmad air go
ceann i bhfad, ach is cosúil nach
bhfuil aon rogha ag Lú anois ach
glacadh leis. Níl sé féaráilte ach sin é
an saol, faraor.

Martin Sludden

Laois dírithe
ar Chraobh 
Laighean a
choinneáil
Le Gráinne McElwain

TABHARFAIDH foireann
Laoise i bPeil na mBan i
ngrád na sinsear aghaidh ar
Bhaile Átha Cliath an Domh-
nach beag seo agus Laois ag
iarraidh greim a choinneáil ar
Chorn na Cúige. Tá an-taithí
ag Baile Átha Cliath sa ghrád
seo agus an Chraobh buaite
acu  sé huaire le hocht
mbliana. Chuaigh siad
chomh fada le Craobh na
hÉireann anuraidh in
aghaidh Chorcaí ach chaill
siad le pointe amháin. 
Níor thosaigh an séasúr
amach rómhaith dóibh i
mbliana nuair a dícháilíodh
iad go roinn a dó sa tSraith.

Sa Chraobhchomórtas bhí bua
éasca acu ar Chill Dara sa
Chluiche Leathcheannais i
gcomparáid le Laois a fuair
scrúdú géar ón Mhí. Beidh
Aileen O’ Loughlin, Gemma
O’Conor agus Mary Kirwan ar
ais ó ghortuithe do Laois. 
Is iad Muineachán agus Cor-
caigh na buaiteoirí ó Chúige
Uladh agus Mumhan ach i
gCúige Chonnacht tá Maigh Eo
fós ag cuardach bainisteoir
nua. Tharraing Bord Contae
Mhaigh Eo na mná amach as
an Chomórtas Craoibhe i
mbliana ach tá siad ar ais arís
ann anois. Imreoidh Maigh Eo
in aghaidh Chiarraí sna babh-
taí cáilithe i gceann trí seach-
taine. Mary Kirwan ar ais do Laois                 

Séamus "Banty"McEnaney agus Paul Grimley réidh do Thír Eoghain            

Taithí ag teacht as Soineantacht

Le Gráinne McElwain

Do dhaoine atá tugtha don
rómánsaíocht  agus stair,
caithfidh go mbeidh an-
spéis acu sa chluiche idir
Tír Eoghain agus

Muineachán an Domhnach beag seo.
Seo é an tríú huair a thabharfaidh siad
aghaidh ar a chéile i gCluiche Cean-
nais Chúige Uladh.  Níl Craobh Uladh
buaite ag Muineachán ó 1988 nuair a
bhuaigh siad ar Thír Eoghain, ach

fuair Tír Eoghain an lámh in uachtar
ar Mhuineachán sa Chluiche Ceannais
in 2007, sin í an bhliain dheireanach
go raibh Muineachán ag imirt ar an lá
mór. 

Is cinnte go bhfuil spéis ag Séamus
“Banty” McEnaney, Bainisteoir
Mhuineachán, i rómánsaíocht ach
nuair a chuireann tú ceist air faoi
chúrsaí staire i 1988 agus ar cad a
tharla ó shin ní maith leis a bheith ag
smaoineamh ró-fhada air.  “Cinnte
níor bhuaigh Muineachán Craobh
Uladh ó 1988 ach ní chuireann an
staitistic sin isteach ná amach orm. Ní
bhaineann sé liom cad atá á rá ag
daoine sna meáin chumarsáide nó sa
chontae faoi sheans Mhuineacháin i
mbliana. 

An t-aon rud a bhfuil  mise ag

cuimhneamh air ná an dóigh is fearr
le gur féidir liom an oiread agus is
féidir a bhaint as an ghrúpa faoi mo
chúram do Mhuineachán.”

Bhí an-chaint déanta faoi
Mhuineachán  in 2007 agus cé gur
theip orthu le dhá phointe ag an
deireadh, bhí Tír Eoghain níos fearr
ná iad ar an lá. “Bhí muid an-soinean-
ta i n2007. Lig muid do Thír Eoghain
siúl isteach agus scóranna arda a chur
suas ar chlár an scóir go luath sa
chluiche. Cé go raibh roinnt leaids sna
fichidí ar an fhoireann, ní raibh an
taithí againn. Bhí sin le feiceáil ar an
bhainistíocht chomh maith agus aon-
taím leat go raibh muidne soineanta
fosta.”

“Ar bhealach, chuidigh an chail-
liúint sin linn mar tháinig muid as

níos láidre. Is cuma cén post atá agat
tagann taithí le haois. Tá imreoirí níos
aibí anois agus níos mó taithí acu.
Agus fuair mé daoine breise isteach
chun cuidiú liom”.

Thug Séamus cuireadh do Mhartin
McElkennon teacht isteach mar
traenálaí in 2007 agus do Paul Grim-
ley ó Ard Mhacha a bhfuil an mheas
ag Banty orthu. “ Is fear an-chu-
masach é Paul a bhfuil an-chur i
láthair aige sa seomra feistis. Is cóit-
seálaí iontach é agus cruthaíonn sé
dúshlán do gach duine ina thimpeall,
imreoirí agus lucht bainistíochta.”

Tá tosaithe Mhuineacháin tar éis
feabhsú go mór le Conor McManus ag
tabhairt rogha eile dóibh i mbliana,
seachas a bheith ag brath ar Tommy
Freeman. Fuair Muineachán 21 pointe

sa Chraobh go dtí seo agus feictear go
bhfuil stíl imeartha Mhuineacháin tar
éis athrú le tamall anuas. “Rinne
muid staidéar ar stíleanna peile agus
thig muid nach raibh ár stíl peile ag
ligean dúinn an dul chun cinn a
dhéanamh agus a bhí muid ag iar-
raidh. Dúradh go raibh stíl an-chosan-
tach againn ach caithfidh an cineál
stíle sin a bheith agat fosta,” a deir
Séamus.

“Is foireann iontach iad Tír
Eoghain. Aon fhoireann a bhuann
Craobh na hÉireann, is foireann maith
iad ach chun trí cinn a bhuachan, cial-
laíonn sé gur ardfhoireann atá iontu. 

Níl faitíos orainn roimh Thír
Eoghain agus beidh meas againn
orthu ach tá muid uilig ag súil go mór
leis an chluiche seo.”


